
Монгол Улсын Их Хурлын 2020 оны ээлжит бус чуулганы 
Төрийн байгуулалтын байнгын хорооны 8 дугаар сарын 19-ний өдөр /Лхагва гараг/-ийн хуралдааны товч тэмдэглэл
 
Төрийн байгуулалтын байнгын хорооны дарга Л.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 10 цаг 10 минутад Төрийн ордны “Жанжин Д.Сүхбаатар” танхимд эхлэв.
 
Чөлөөтэй: С.Батболд, Ж.Мөнхбат, Б.Пүрэвдорж, Д.Сумъяабазар, У.Хүрэлсүх.
 
Нэг.Монгол Улсын Их Хурлын тухай хуульд 2020 оны 5 дугаар сарын 26-ны өдөр хэсэгчлэн тавьсан Монгол Улсын Ерөнхийлөгчийн хоригийг хэлэлцэх
 
Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Ө.Шижир, Ерөнхийлөгчийн Тамгын газрын Хуулийн хэлтсийн дарга Б.Отгонбаяр, мөн хэлтсийн ахлах референт Г.Сувдаа нар оролцов. 
 
Хуралдаанд Төрийн байгуулалтын байнгын хорооны ажлын албаны зөвлөх Ц.Болормаа, Б.Хатантуул, референт Б.Золбоо, Л.Мөнхчимэг, Э.Баттогтох нар байлцав. 
 
Монгол Улсын Ерөнхийлөгчийн хоригийг Ерөнхийлөгчийн Тамгын газрын дарга Ө.Шижир танилцуулав.
 
Монгол Улсын Ерөнхийлөгчийн хоригтой холбогдуулж асуулт асууж, үг хэлэх Улсын Их Хурлын гишүүн гараагүй болно. 
 
Л.Энх-Амгалан: Монгол Улсын Их Хурлын тухай хуулийн 38 дугаар зүйлийн 38.2 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан:

  5
Бүгд:


13
61.5 хувийн саналаар дэмжигдлээ.
 
 
Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.   
Уг асуудлыг 10 цаг 20 минутад хэлэлцэж дуусав.
 
Хоёр.“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020 оны 8 дугаар сарын 14-ний өдөр өргөн мэдүүлсэн, хэлэлцэх эсэх/ 
 
Хэлэлцэж буй асуудалтай холбогдуулан Монгол Улсын Шадар сайд Я.Содбаатар, Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хууль зүй, дотоод хэргийн сайд Х.Нямбаатар, Улсын Их Хурлын гишүүн, Байгаль орчин, аялал жуулчлалын сайд Д.Сарангэрэл, Гадаад харилцааны сайд Н.Энхтайван, Батлан хамгаалахын сайд Г.Сайханбаяр, Хөдөлмөр, нийгмийн хамгааллын сайд А.Ариунзаяа, Зам, тээврийн хөгжлийн сайд Л.Халтар, Боловсрол, шинжлэх ухааны сайд Л.Цэдэвсүрэн, Уул уурхай, хүнд үйлдвэрийн сайд Г.Ёндон, Барилга, хот байгуулалтын сайд Б.Мөнхбаатар, Эрчим хүчний сайд Н.Тавинбэх, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрүүл мэндийн сайд Т.Мөнхсайхан, Соёлын сайд С.Чулуун, Зам, тээврийн хөгжлийн яамны Төрийн нарийн бичгийн дарга С.Батболд, Эрүүл мэндийн яамны Төрийн нарийн бичгийн дарга Я.Амаржаргал нар оролцов. 
 
Хуралдаанд Төрийн байгуулалтын байнгын хорооны ажлын албаны зөвлөх Ц.Баянмөнх, Б.Хатантуул, референт Б.Золбоо, Л.Мөнхчимэг, Э.Баттогтох нар байлцав. 
 
Төслийн үзэл баримтлалын талаар илтгэлийг Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ танилцуулав. 
 
Танилцуулгатай холбогдуулан Улсын Их Хурлын гишүүн С.Бямбацогт, Ж.Батсуурь, Ж.Сүхбаатар, Ж.Ганбаатар нарын тавьсан асуултад Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Зам, тээврийн хөгжлийн яамны Төрийн нарийн бичгийн дарга С.Батболд, Эрүүл мэндийн яамны Төрийн нарийн бичгийн дарга Я.Амаржаргал нар хариулж, тайлбар хийв. 
 
Улсын Их Хурлын гишүүн Ц.Мөнх-Оргил, Ж.Сүхбаатар, Д.Тогтохсүрэн, С.Амарсайхан, Г.Ганболд, Л.Энх-Амгалан нар үг хэлэв. 
 
Л.Энх-Амгалан: “Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийн үзэл баримтлалыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан:

  7
Бүгд:


15
53.3 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Г.Ганболд Улсын Их Хурлын чуулганы нэгдсэн хуралдаанд танилцуулахаар тогтов.   
 
Уг асуудлыг 11 цаг 37 минутад хэлэлцэж дуусав.
 
Гурав.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2020 оны 8 дугаар сарын 14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 
Хэлэлцэж буй асуудалтай холбогдуулан Монгол Улсын Шадар сайд Я.Содбаатар, Сонгуулийн ерөнхий хорооны дарга Ч.Содномцэрэн, Сонгуулийн ерөнхий хорооны Ажлын албаны дарга Д.Баяндүүрэн, Төрийн албаны зөвлөлийн Ажлын албаны дарга Л.Санжрагчаа, мөн зөвлөлийн Төсвийн ерөнхий нягтлан бодогч н.Болортуяа, Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Дотоод аудитын албаны дарга бөгөөд дотоод аудитор Я.Баттогтох, Сангийн яамны Хөгжлийн санхүүжилтийн газрын дарга И.Батхүү, Төсвийн хөрөнгө оруулалтын газрын дарга Г.Түвдэндорж нар оролцов. 
 
Хуралдаанд Төрийн байгуулалтын байнгын хорооны ажлын албаны зөвлөх Ц.Болормаа, Б.Хатантуул, референт Б.Золбоо, Л.Мөнхчимэг, Э.Баттогтох нар байлцав. 
 
Төсвийн төслийн талаарх танилцуулгыг Монгол Улсын Шадар сайд Я.Содбаатар танилцуулав. 
 
Танилцуулгатай холбогдуулан Улсын Их Хурлын гишүүн Ж.Ганбаатар, Л.Энх-Амгалан нарын тавьсан асуултад Монгол Улсын Шадар сайд Я.Содбаатар хариулж, тайлбар хийв. 
 
Улсын Их Хурлын гишүүдээс санал гараагүй болно. 
 
Байнгын хорооноос гарах санал, дүгнэлтийг Улсын Их Хурлын гишүүн С.Амарсайхан Төсвийн байнгын хорооны хуралдаанд танилцуулахаар тогтов.   
 
Уг асуудлыг 11 цаг 57 минутад хэлэлцэж дуусав.
 
Дөрөв.“Монгол Улсын 2019 оны төсвийн гүйцэтгэлийг батлах тухай” Монгол Улсын Их Хурлын тогтоолын төсөл /Засгийн газар 2020 оны 8 дугаар сарын 14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/
 
Хэлэлцэж буй асуудалтай холбогдуулан Монгол Улсын Шадар сайд Я.Содбаатар, Монгол Улсын Ерөнхий аудиторын орлогч бөгөөд Тэргүүлэх аудитор О.Тэнгис, Үндэсний аудитын газрын Гүйцэтгэлийн аудитын газрын захирал С.Оюунгэрэл нар оролцов. 
 
Хуралдаанд Төрийн байгуулалтын байнгын хорооны ажлын албаны зөвлөх Ц.Болормаа, Б.Хатантуул нар байлцав. 
 
Төсвийн гүйцэтгэлийн талаарх танилцуулгыг Монгол Улсын Шадар сайд Я.Содбаатар, нэгдсэн төсвийн гүйцэтгэл, Засгийн газрын санхүүгийн нэгдсэн тайлангийн талаарх аудитын дүгнэлтийг Монгол Улсын Ерөнхий аудиторын орлогч бөгөөд Тэргүүлэх аудитор О.Тэнгис нар танилцуулав. 
 
Танилцуулгатай холбогдуулан Улсын Их Хурлын гишүүн Д.Тогтохсүрэн, Ж.Батсуурь нарын тавьсан асуултад Монгол Улсын Ерөнхий аудиторын орлогч бөгөөд Тэргүүлэх аудитор О.Тэнгис, Гүйцэтгэлийн аудитын газрын захирал С.Оюунгэрэл нар хариулж, тайлбар хийв. 
 
Байнгын хорооноос гарах санал, дүгнэлтийг Улсын Их Хурлын гишүүн С.Амарсайхан Төсвийн зарлагын хяналтын дэд хорооны хуралдаанд танилцуулахаар тогтов.
 

Уг асуудлыг 12 цаг 30 минутад хэлэлцэж дуусав.
 
Тав.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Д.Тогтохсүрэн нарын 8 гишүүн 2020 оны 4 дүгээр сарын 22-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Монгол Улсын Их Сургуулийн Хууль зүйн сургуулийн багш Д.Ганзориг, Ардын Их Хурлын депутат, Улсын Бага Хурлын гишүүн асан Р.Хатанбаатар, Монгол Улсын гавьяат хуульч Н.Лувсанжав, Монгол Улсын Их Сургуулийн Хууль зүйн сургуулийн эрдэмтэн нарийн бичгийн дарга, дэд профессор, хууль зүйн ухааны доктор А.Бямбажаргал, Дундговь аймгийн иргэдийн Төлөөлөгчдийн Хурлын дарга С.Сүхбаатар, Орон нутгийн төслийн ажилтан Г.Сувд нар оролцов. 
 
Хуралдаанд Төрийн байгуулалтын байнгын хорооны ажлын албаны зөвлөх Ц.Болормаа, Б.Хатантуул, референт Б.Золбоо, Л.Мөнхчимэг, Э.Баттогтох нар байлцав. 
 
Хуулийн төслийн талаар ажлын хэсгээс гаргасан танилцуулгыг Улсын Их Хурлын гишүүн Ж.Сүхбаатар танилцуулав. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцэж, ажлын хэсгээс боловсруулсан зарчмын зөрүүтэй саналын томьёоллуудаар санал хураалтыг явуулав. 
 
Л.Энх-Амгалан: 1.Төслийн 4 дүгээр зүйлийг доор дурдсанаар өөрчлөн найруулах:
 
“4 дүгээр зүйл. Хуулийн нэр томьёоны тодорхойлолт
 
4.1.Энэ хуульд хэрэглэсэн дараах нэр томьёог доор дурдсан утгаар ойлгоно:
 

4.1.1.“нэгж” гэж аймаг, сум, баг, нийслэл, дүүрэг, хороог;
4.1.2.“нэгжийн удирдлага” гэж нэгж дэх нутгийн өөрийн удирдлага болон төрийн удирдлагыг хэрэгжүүлж буй үйл ажиллагаа, тогтолцоог;
 
4.1.3.“нутгийн өөрийн удирдлага” гэж иргэд шууд буюу нутгийн өөрөө удирдах төлөөллийн байгууллагаараа дамжуулж орон нутгийг удирдах тогтолцоо үйл ажиллагааг;
 

4.1.4.“Нэгж дэх төрийн удирдлага” гэж бүх шатны Засаг дарга харьяа нутаг дэвсгэртээ хууль тогтоомж, Засгийн газар, харьяалах дээд шатны байгууллагын шийдвэрийг хэрэгжүүлэх үйл ажиллагааг;
 
 
4.1.5.“орон нутгийн чиг үүрэг” гэж хуульд заасны дагуу нутгийн өөрийн удирдлагад тусгайлан олгосон, нутгийн өөрөө удирдах байгууллага хариуцан шийдвэрлэх эдийн засаг, нийгмийн шинжтэй асуудлыг;
 
4.1.6.“нэгжийн гүйцэтгэх удирдлага” гэж нутгийн өөрөө удирдах байгууллагын шийдвэрийг хэрэгжүүлэх үйл ажиллагааг;
 
4.1.7.“нутгийн өөрөө удирдах байгууллага” гэж аймаг, нийслэл, сум, дүүрэгт тухайн нутаг дэвсгэрийн иргэдээс сонгогдсон Төлөөлөгчдийн Хурал, баг, хороонд иргэдийн шууд оролцоо бүхий Нийтийн Хурлыг;
   
4.1.8.“орон нутгийн эрх хэмжээ” гэж нэгжийн удирдлагад хуулиар тусгайлан олгосон чиг үүрэг, нутгийн өөрийн удирдлага болон нэгжийн гүйцэтгэх удирдлагын бүрэн эрхийг;
 

4.1.9.“төлөөлөн гүйцэтгүүлэх төрийн чиг үүрэг” гэж нэгжийн удирдлагад төрөөс шилжүүлсний дагуу түүний нэрийн өмнөөс хэрэгжүүлэх чиг үүргийг;
 


4.1.10.“орон нутгийн өмч” гэж Монгол Улсын Үндсэн хуульд заасан үндсэн чиг үүргийг хэрэгжүүлэх зорилгоор засаг захиргаа, нутаг дэвсгэрийн нэгжийн удирдлагын эзэмших, ашиглах, захиран зарцуулах эрхэд хамаарах эд хөрөнгийг.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  5
Татгалзсан:

  7
Бүгд:


12
41.7 хувийн саналаар дэмжигдсэнгүй.
 
Улсын Их Хурлын гишүүн С.Амарсайханы дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн С.Амарсайханы гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар горимын санал дэмжигдлээ.
 
Л.Энх-Амгалан: Горимын санал дэмжигдсэн учир төслийн 4 дүгээр зүйлийн өөрчлөн найруулах саналыг дэмжье гэсэн санал хураалтыг дахин явуулъя. 
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
2.Төслийн 8 дугаар зүйлийн 8.2 дахь хэсгийг доор дурдсанаар өөрчлөн найруулах:
 
“8.2.Баг нь хэсэгтэй байж болно. Хэсгийн хуваарийг газар нутгийн байршил, хүн амын суурьшил, өрхийн тоотой уялдуулан Засгийн газраас баталсан шалгуур үзүүлэлт, тооны хязгаарыг баримтлан сумын иргэдийн Төлөөлөгчдийн Хурал тогтооно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
3.Төслийн 8 дугаар зүйлд доор дурдсан агуулгатай 8.3 дахь хэсэг нэмэх:
 
“8.3.Багийн оноосон нэрийг орон нутгийн асуудал эрхэлсэн төрийн захиргааны төв байгууллагаас зөвшөөрөл авсны үндсэн дээр тухайн Хурал тогтооно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  5
Бүгд:


11
54.5 хувийн саналаар дэмжигдлээ.
 
4.Төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах:
 
“9.1.Нийслэл нь төрийн дээд байгууллагын хэвийн үйл ажиллагааг хангах, хуулиар тусгайлан олгосон чиг үүргийн хүрээнд эдийн засаг, нийгмийн асуудлаар бие даан шийдвэр гаргах, дүүргүүдийн үйл ажиллагааг зохицуулах, иргэдэд захиргааны үйлчилгээ үзүүлэх үйл ажиллагааг зохион байгуулах, төрийн бодлого, хууль тогтоомжийн биелэлтийг хангах, хяналтыг хэрэгжүүлэх нэгж мөн.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
5.Төслийн 10 дугаар зүйлийн 10.1 дэх хэсгийг доор дурдсанаар өөрчлөн найруулах:
 
“10.1.Дүүрэг нь хуулиар тусгайлан олгосон чиг үүргийн хүрээнд эдийн засаг, нийгмийн асуудлаар бие даан шийдвэр гаргах, иргэдэд хуульд заасан үйлчилгээг үзүүлэх, хууль тогтоомжийн биелэлтийг хэрэгжүүлэх, хороодыг нэгдсэн удирдлагаар хангах нэгж мөн.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
6.Төслийн 12 дугаар зүйлд доор дурдсан агуулгатай 12.1.9 дэх заалт нэмэх:
 
“12.1.9.Монгол Улсын гадаад бодлогын нэгдмэл байдлыг хангах.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  5
Бүгд:


11
54.5 хувийн саналаар дэмжигдлээ.
 
7.Төслийн 15 дугаар зүйлд доор дурдсан агуулгатай 15.1.5, 15.1.6 дахь заалт нэмэх:
 

“15.1.5.орон нутгийн хөгжлийн нэгдсэн сангаас тухайн нэгжийн хүн ам, нутаг дэвсгэрийн хэмжээ, эдийн засгийн чадавхыг харгалзан хөрөнгө хуваарилна;
 
15.1.6.хуульд заасан үндэслэл, журмын дагуу концесс болон үнэт цаасыг тухайн шатны Хурал гаргаж болно.” гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  5
Бүгд:


11
54.5 хувийн саналаар дэмжигдлээ.
 
8.Төслийн 18 дугаар зүйлийн 18.2 дахь хэсгийг хасах гэсэн саналыг дэмжье гэсэн санал хураалт явуулъя. 
 
Зөвшөөрсөн: 
  5
Татгалзсан:

  6
Бүгд:


11
45.4 хувийн саналаар дэмжигдсэнгүй.
 
Улсын Их Хурлын гишүүн Ж.Сүхбаатарын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн Ж.Сүхбаатарын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  5
Бүгд:


11
54.5 хувийн саналаар горимын санал дэмжигдлээ.
 

Л.Энх-Амгалан: Горимын санал дэмжигдсэн учир Төслийн 18 дугаар зүйлийн 18.2 дахь хэсгийг хасах гэсэн саналыг дэмжье гэсэн санал хураалтыг дахин явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
9.Төслийн 18 дугаар зүйлийн 18.5, 18.6 дахь хэсгийг доор дурдсанаар өөрчлөн найруулах:
 

“18.5.Орон нутгийн өмчит болон орон нутгийн өмч давамгайлсан компани нь нэгжийн иргэдэд нийтлэг үйлчилгээ үзүүлэх зорилгоор өмчлөгчийн зөвшөөрөл авсны үндсэн дээр холбогдох хуульд заасны дагуу үнэт цаас гаргаж болно. 
 
18.6.Орон нутгийн өмчит болон орон нутгийн өмч давамгайлсан компанийн харилцааг тусгайлсан хуулиар зохицуулна.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
10.Төслийн 20 дугаар зүйлийг доор дурдсанаар өөрчлөн найруулах:
“20 дугаар зүйл. Орон нутгийн чиг үүрэг
 
20.1.Орон нутгийн чиг үүрэгт дараах асуудал хамаарна: 
 
20.1.1.орон нутгийн хөгжлийн бодлого, төлөвлөлт; 
20.1.2.орон нутгийн өмчийн удирдлага; 
20.1.3.орон нутгийн төсөв, татвар, төлбөр, хураамж; 
20.1.4.орон нутгийн сан;
20.1.5.орон нутгийн хүний нөөцийн хөгжлийн хөтөлбөр; 
20.1.7.орон нутгийн үйлдвэрлэл, хүнс, хөдөө аж ахуй;  
20.1.8.хүн амын унд, ахуйн хэрэгцээний ус хангамж; 
20.1.9.худалдаа, үйлчилгээний зохицуулалт;
20.1.10.орон сууц, нийтийн аж ахуй;
20.1.11.орон нутаг дахь нийтийн тээвэр; 
20.1.12.суурин газрын замын хөдөлгөөн, авто зогсоол; 
20.1.13.гудамж, талбайн нэр, хаягжилт; 
20.1.14.хөшөө дурсгалын зохицуулалт; 
20.1.15.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж; 
 
20.1.16.орон нутгийн аялал жуулчлалын бодлого, менежмент; 
20.1.18.хог хаягдлын менежмент; 
20.1.19.оршуулгын газрын зохицуулалт;
20.1.20.төрийн болон орон нутгийн өмчийн боловсрол, эрүүл мэнд, нийгэм соёлын байгууллагын барилга байгууламжийн ашиглалт, засвар, үйлчилгээ;
 
20.1.21.гал түймэр, үерийн хамгаалалтын байгууламж, суваг шуудуу;
20.1.22.орон нутгийн цэвэрлэх байгууламж; 
20.1.23.орон нутгийн зам, гүүр;
20.1.24.суурин газрын гэрэлтүүлэг.
 
20.2.Энэ зүйлийн 20.1-д зохих нэмэлт оруулсны үндсэн дээр орон нутгийн чиг үүргийг нэмэгдүүлж болно. 
 
20.3.Нутгийн өөрөө удирдах байгууллага энэ зүйлийн 20.1-д заасан чиг үүргээс гадна Үндсэн хуулийн Жаран хоёрдугаар зүйлийн 2 дахь хэсэгт заасныг баримтлан нутаг дэвсгэрийнхээ тодорхой асуудлыг бие даан шийдвэрлэх эрхтэй.” гэсэн саналыг дэмжье гэсэн санал хураалт явуулъя.
 
Дээрх саналтай холбогдуулан Улсын Их Хурлын гишүүн Ё.Баатарбилэг, Н.Энхболд нар үг хэлэв. 
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
 
11.Төслийн 21 дүгээр зүйлийг доор дурдсанаар өөрчлөн найруулах:
 
“21 дүгээр зүйл. Аймгийн чиг үүрэг
 
21.1.Аймгийн чиг үүрэгт дараах асуудал хамаарна:
 
21.1.1.аймгийн дунд хугацааны хөгжлийн үндсэн чиглэл, бодлого, төлөвлөлт;
21.1.2.аймгийн өмчийн ашиглалт, эзэмшилт, захиран зарцуулалт, хяналт;
21.1.3.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
21.1.4.аймгийн орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
21.1.5.аймгийн хүний нөөцийн бодлого төлөвлөлт, хөтөлбөр;
21.1.6.аймгийн хүнс, хөдөө аж ахуй, үйлдвэрлэлийн хөтөлбөр, хэрэгжилтэд тавих хяналт;
 
21.1.7.аймгийн жижиг, дунд үйлдвэрлэлийг дэмжих сангийн менежмент;
21.1.8.худалдаа, үйлчилгээний нийтлэг зохицуулалт, хяналт;
21.1.9.сум хоорондын нийтийн тээврийн зохицуулалт;
21.1.10.гудамж, талбайн нэр хаягжилтын нийтлэг зохицуулалт;
21.1.11.хөшөө дурсгалын нийтлэг зохицуулалт;
21.1.12.аймгийн аялал жуулчлалын бодлого, менежмент;
21.1.13.аюултай болон үйлдвэрлэлийн хог хаягдлын менежмент;
21.1.14.мэргэжлийн сургалт үйлдвэрлэлийн төв, нэгдсэн эмнэлэг, аймгийн театр, музей, соёлын ордон, биеийн тамир, спортын цогцолборын барилга байгууламжийн ашиглалт, засвар, үйлчилгээ.” гэсэн саналыг дэмжье гэсэн санал хураалт явуулъя.
 
Дээрх саналтай холбогдуулан Улсын Их Хурлын гишүүн Н.Энхболд үг хэлэв. 
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар дэмжигдлээ.
 
12.Төслийн 22 дугаар зүйлийг доор дурдсанаар өөрчлөн найруулах:
 
“22 дугаар зүйл. Сумын чиг үүрэг
 
22.1.Сумын чиг үүрэгт дараах асуудал хамаарна: 
22.1.1.сумын хөгжлийн үндсэн чиглэл, бодлого, төлөвлөлт;
22.1.2.сумын өмчийн ашиглалт, эзэмшилт, захиран зарцуулалт, хяналт;
22.1.3.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
22.1.4.сумын орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
22.1.5.аймгийн хүний нөөцийн хөтөлбөрийн хэрэгжилт, ажиллах нөхцөл;
22.1.6.аймгийн хүнс, хөдөө аж ахуй, үйлдвэрлэлийн хөтөлбөрийн хэрэгжилт;
22.1.7.сумын хүн амын унд, ахуйн хэрэгцээний уст цэгийн төлөвлөлт, байршил, ашиглалт, хамгаалалт;
 
22.1.8.худалдаа, үйлчилгээний зохион байгуулалт, хяналт;
22.1.9.орон сууц, нийтийн аж ахуйн удирдлага;
22.1.10.суурин газрын замын хөдөлгөөн, авто зогсоолын зохицуулалт;
22.1.11.хөшөө дурсгалын байршил, хамгаалалт;
22.1.12.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж, ашиглалт, хамгаалалт;
 
22.1.13.аялал жуулчлалын үйл ажиллагааны зохицуулалт;
22.1.14.хог хаягдлын цэгийн байршил, энгийн хог хаягдлын менежмент;
22.1.15.оршуулгын газрын үйл ажиллагааны зохицуулалт;
22.1.16.сумын сургууль, цэцэрлэг, эмнэлэг, соёлын төв, номын сан, биеийн тамир, спортын байгууламжийн ашиглалт, засвар, үйлчилгээ;
 
22.1.17.гал түймэр, үерийн хамгаалалтын байгууламж, суваг шуудуу байгуулах, арчлах;
 
22.1.18.орон нутгийн цэвэрлэх байгууламжийн арчлалт;
22.1.19.орон нутгийн замын тэмдэг, тэмдэглээ, гүүр, арчлалт, хамгаалалт;
22.1.20.суурин газрын гэрэлтүүлэг, арчлалт.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
 
13.Төслийн 23 дугаар зүйлийн 23.1 дэх хэсгийг доор дурдсанаар өөрчлөн найруулах:
 

“23 дугаар зүйл. Багийн чиг үүрэг
 
23.1.Багийн чиг үүрэгт дараах асуудал хамаарна:
 
23.1.1.нутаг дэвсгэрийнхээ иргэдэд хуульд заасны дагуу хүргэх үйлчилгээ;
 

23.1.2.хууль тогтоомжид заасан болон өөрийн санаачилсан асуудлаар нутаг дэвсгэрийнхээ иргэдийн нийтлэг санал, хүсэлтийг зохих шатны байгууллага, албан тушаалтанд уламжлах ажлын зохион байгуулалт;
 


23.1.3.хууль, зохих дээд байгууллагын шийдвэрт тухайлан заагаагүй тохиолдолд багийн бие даан шийдвэрлэх нутаг дэвсгэрийн амьдралын тодорхой асуудал;
 
23.1.4.улс, аймаг, сумын чанартай асуудлаар хэрэгжүүлж буй үйл ажиллагаанд багийн хүн амыг зохион байгуулж оролцуулах ажил;
 
23.1.5.бусдын эзэмшил, ашиглалтад олгоогүй хадлан, тариалан, бэлчээр, уст цэгийн хамгаалалт, ашиглалт, зохицуулалт;
 
 
23.1.6.тухайн нутаг дэвсгэрийн байгаль орчны тэнцвэрт байдалд тавих  иргэний хяналт.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
 
14.Төслийн 24 дүгээр зүйлийг доор дурдсанаар өөрчлөн найруулах:
 
“24 дүгээр зүйл. Нийслэлийн чиг үүрэг
 
24.1.Нийслэлийн чиг үүрэгт дараах асуудал хамаарна:
 
24.1.1.нийслэлийн хөгжлийн бодлого, төлөвлөлт;
24.1.2.нийслэлийн өмчийн ашиглалт, эзэмшилт, захиран зарцуулалт, хяналт;
24.1.3.нийслэлийн төсөв, түүний төлөвлөлт, гүйцэтгэл, тайлан, хяналт;
24.1.4.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
24.1.5.нийслэлийн орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
24.1.6.нийслэлийн жижиг дунд үйлдвэрлэлийг дэмжих сангийн менежмент;
24.1.7.нийслэлийн хүн амын унд, ахуйн хэрэгцээний уст цэгийн төлөвлөлт, хяналт;
 
24.1.8.нийслэлийн музей, театр, номын сан, соёлын ордон, биеийн тамир, спортын цогцолборын барилга байгууламжийн ашиглалт, засвар, үйлчилгээ;
 
24.1.9.худалдаа, үйлчилгээний нийтлэг зохицуулалт, хяналт;
24.1.10.орон сууц, нийтийн аж ахуйн удирдлага, үйлчилгээ;
24.1.11.нийслэлийн нийтийн тээвэр, такси үйлчилгээний зохицуулалт;
24.1.12.нийслэлийн замын хөдөлгөөний зохицуулалт;
24.1.13.нийслэлийн авто зам, зогсоолын төлөвлөлт, байршил;
24.1.14.харилцаа холбоо, эрчим хүч, дулаан дамжуулах сүлжээ, цэвэр ус, бохир усны шугам, ус зайлуулах шугам, үерийн далан, суваг, тэдгээрт хамааралтай барилга, байгууламжийн төлөвлөлт, ашиглалт, хяналт;
 
24.1.15.хот байгуулалт, барилга, стандарт, хяналт, зохицуулалт;
24.1.16.цэвэрлэх байгууламж, үерийн далан, суваг шуудуу;
24.1.17.гудамж, зам, талбай, үл хөдлөх хөрөнгийн хаягжуулалтын зохицуулалт;
24.1.18.хөшөө дурсгалын нийтлэг зохицуулалт;
24.1.19.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж, төлөвлөлт, хяналт;
 
24.1.20.нийслэлийн аялал жуулчлалын бодлого, менежмент;
24.1.21.хог хаягдлын бодлого, төлөвлөлт, удирдлага, зохицуулалт;
24.1.22.оршуулгын газрын зохицуулалт, менежмент.
 
24.2.Энэ зүйлийн 24.1 дэх хэсэгт зааснаас бусад Нийслэл Улаанбаатар хотын чиг үүргийг тусгайлсан хуулиар тогтооно.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
15.Төслийн 25 дугаар зүйлийг доор дурдсанаар өөрчлөн найруулах:
 
“25 дугаар зүйл. Дүүргийн чиг үүрэг
 
25.1.Дүүргийн чиг үүрэгт дараах асуудал хамаарна:
 
25.1.1.дүүргийн хөгжлийн үндсэн чиглэл, бодлого, төлөвлөлт;
25.1.2.дүүргийн өмчийн ашиглалт, эзэмшилт, захиран зарцуулалт, хяналт;
25.1.3.дүүргийн төсөв, түүний төлөвлөлт, гүйцэтгэл, тайлан, хяналт;
25.1.4.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
25.1.5.дүүргийн орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
25.1.6.худалдаа, үйлчилгээний зөвшөөрөл, хяналт;
25.1.7.нийслэлийн хүнс, хөдөө аж ахуй, үйлдвэрлэлийн хөтөлбөрийн хэрэгжилт;
 
22.1.8.худалдаа, үйлчилгээний зохион байгуулалт, хяналт;
25.1.9.дүүргийн цэцэрлэг, сургууль, дүүргийн эмнэлэг, соёлын төв, номын сан, биеийн тамир, спортын цогцолборын барилга, байгууламжийн ашиглалт, засвар, үйлчилгээ;
 
25.1.10.дүүрэг дэх авто зогсоолын арчилгаа;
25.1.11.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж, арчилгаа, хамгаалалт;
 
25.1.12.хог хаягдлын менежментийн хэрэгжилт.” гэсэн саналыг дэмжье гэсэн санал хураалт явуулъя.

72.7 хувийн саналаар дэмжигдлээ.
16.Төслийн 26 дугаар зүйлийг доор дурдсанаар өөрчлөн найруулах:
 
“26 дугаар зүйл. Хорооны чиг үүрэг
 
26.1.Хорооны чиг үүрэгт дараах асуудал хамаарна:
 
26.1.1.нутаг дэвсгэрийнхээ иргэдэд хуульд заасны дагуу хүргэх үйлчилгээ;
26.1.2.хууль тогтоомжид заасан болон өөрийн санаачилсан асуудлаар нутаг дэвсгэрийнхээ иргэдийн нийтлэг санал, хүсэлтийг зохих шатны байгууллага, албан тушаалтанд уламжлах ажлын зохион байгуулалт;
 
26.1.3.хууль, зохих дээд байгууллагын шийдвэрт тухайлан заагаагүй тохиолдолд хорооны бие даан шийдвэрлэх нутаг дэвсгэрийн амьдралын тодорхой асуудал;
 
26.1.4.улс, нийслэл, дүүргийн чанартай асуудлаар хэрэгжүүлж буй үйл ажиллагаанд хорооны хүн амыг зохион байгуулж оролцуулах ажил;
 
26.1.5.хуульд заасны дагуу тухайн нутаг дэвсгэрийнхээ нийтийн эзэмшлийн газар, зам талбайн газар зохион байгуулалт, орчны эрүүл ахуй, ариун цэврийн байдалд тавих  хяналтад иргэдийн оролцоог хангах ажил.” гэсэн саналыг дэмжье гэсэн санал хураалт явуулъя.
 
Зөвшөөрсөн: 

Татгалзсан:

72.7 хувийн саналаар дэмжигдлээ.
 
17.Төслийн 27 дугаар зүйлийг доор дурдсанаар өөрчлөн найруулах:
 
“27 дугаар зүйл. Нэгжийн удирдлагаар төлөөлөн гүйцэтгүүлэх төрийн чиг үүрэг
 
27.1.Энэ хуулийн 27.5-д заасан төрийн зарим чиг үүргийг нийтийн эрх зүйн гэрээний үндсэн дээр засаг захиргаа, нутаг дэвсгэрийн нэгжийн удирдлагаар төлөөлөн гүйцэтгүүлэхээр шилжүүлж болно.
 
27.2.Энэ зүйлийн 27.1-д заасан нэгжид төрийн чиг үүргийг гүйцэтгүүлэхээр шилжүүлэхдээ тухайн чиг үүргийг гүйцэтгэхэд шаардагдах хөрөнгийн эх үүсвэрийг хамтад нь шийдвэрлэнэ.
 
27.3.Өөр өөр шатны засаг захиргаа, нутаг дэвсгэрийн нэгжид төрийн чиг үүргийг гүйцэтгүүлэхээр шилжүүлэхдээ түүний хүрээ, хязгаарлалтыг нэгж тус бүрээр тодорхойлж, тайлагнах, хяналт тавих журмыг хууль, гэрээнд тодорхой заана.
 
27.4.Энэ зүйлийн 27.1-д заасны дагуу төрийн чиг үүргийг гүйцэтгүүлэхээр шилжүүлэхдээ нэгж тус бүрийн чиг үүрэг, онцлогийг харгалзана. 
 
27.5.Засаг захиргаа, нутаг дэвсгэрийн нэгжийн удирдлагаар доор дурдсан төрийн чиг үүргийг төлөөлөн гүйцэтгүүлнэ:
 
27.5.1.улсын бүртгэл;
27.5.2.сургуулийн өмнөх боловсрол;
27.5.3.ерөнхий боловсрол;
27.5.4.эрүүл мэндийн анхан шатны тусламж үйлчилгээ;
27.5.5.хүн амын хөгжил, хамгааллын үйлчилгээ;
27.5.6.нийгмийн халамжийн үйлчилгээг үзүүлэх, зохион байгуулах;
          27.5.7.хөдөлмөр эрхлэлтийг дэмжих, ядуурлыг бууруулах хөтөлбөр, түүний хэрэгжилт;
 
27.5.8.соёлын үйлчилгээ;
27.5.9.нийтийн биеийн тамир;
27.5.10.байгаль орчныг хамгаалах, орчны бохирдол, нөхөн сэргээлт; 
27.5.11.бэлчээрийн менежмент хийх;
27.5.12.малын тэжээлийн нөөц бүрдүүлэх;
27.5.13.үйлдвэрлэлийн зориулалттай ус хангамж;
           
27.5.14.мал, амьтны халдварт, шимэгчлэх өвчинтэй тэмцэх, хортон шавжийн устгал, хяналт, түүний гамшгаас урьдчилан сэргийлэх, хор хохирлыг арилгах, мал эмнэлгийн үйлчилгээ;
 
    
27.5.15.шинээр байгуулах дэд бүтэц;
             
27.5.16.өндөр хүчдэлийн болон цахилгааны шугам, дэд өртөөний ашиглалт, засвар үйлчилгээ, хэвийн үйл ажиллагааг хангах бусад үйл ажиллагаа;
 
   
 27.5.17.газрын харилцаа, газар зохион байгуулалт, төлөвлөлт, хяналт;
       
27.5.18.мэргэжлийн хяналт;
       
27.5.19.түүхэн дурсгалт зүйлийн хамгаалалт;
             
27.5.20.онцгой байдлын болон гамшгаас урьдчилан сэргийлэх үйл ажиллагаа;
 
               
27.5.21.гэмт хэргээс урьдчилан сэргийлэх, нийгмийн хэв журам сахиулах үйл ажиллагаа;
 
       
27.5.22.хэрэглэгчийн эрхийг хамгаалах үйл ажиллагаа;
               
27.5.23.нийслэлийн ерөнхий болон хэсэгчилсэн төлөвлөгөө, хэрэгжилт, хяналт;
 
   
27.5.24.хууль тогтоомжид заасан бусад асуудал.” гэсэн саналыг дэмжье гэсэн санал хураалт явуулъя.

54.4 хувийн саналаар дэмжигдлээ.
 
18.Төслийн 28 дугаар зүйлийг хасах гэсэн саналыг дэмжье гэсэн санал хураалт явуулъя.
 
Дээрх саналын томьёололтой холбогдуулан Улсын Их Хурлын гишүүн Н.Энхболд, Ж.Сүхбаатар нар үг хэлж, Монгол Улсын гавьяат хуульч Н.Лувсанжав тайлбар хийв. 
 
Зөвшөөрсөн: 
  6
Татгалзсан:

  6
Бүгд:


12
50.0 хувийн саналаар дэмжигдсэнгүй.
 
Улсын Их Хурлын гишүүн Ц.Мөнх-Оргилын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн Ц.Мөнх-Оргилын гаргасан горимын саналыг дэмжье гэсэн санал хураалтыг дахин явуулъя. 
 
Зөвшөөрсөн: 
  7
Татгалзсан:

  5
Бүгд:

58.3 хувийн саналаар горимын санал дэмжигдлээ.
 
Л.Энх-Амгалан: Горимын санал дэмжигдсэн учир Төслийн 28 дугаар зүйлийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  4
Бүгд:

66.7 хувийн саналаар дэмжигдлээ.
 
19.Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:
 
“29.1.Нутгийн өөрөө удирдах ёс нь иргэд шууд оролцоотой буюу чөлөөт сонгуулиар сонгогдсон өөрийн удирдлагын байгууллага, түүнд тайлагнадаг гүйцэтгэх удирдлага бүхий тухайн нутаг дэвсгэрийн эдийн засаг, нийгмийн асуудлыг иргэдийн ашиг сонирхолд нийцүүлэн хуулийн хүрээнд бие даан шийдвэрлэх эрх зүйн бодит чадвар мөн.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
 
20.Төслийн 33 дугаар зүйлийн 33.6 дахь хэсгийг доор дурдсанаар өөрчлөн найруулах:
 
“33.6.Нутаг дэвсгэрийн иргэдийн болон хэсэг тус бүрийн төлөөллийг хангах зарчмаар багийн иргэдийн Нийтийн Хурлын хуралдаанд 3 өрх тутмаас, хорооны иргэдийн Нийтийн Хурлын хуралдаанд хэсэг тус бүрийн 20 өрх тутмаас нэг хүн хүрэлцэн ирсэн тохиолдолд хуралдааныг хүчинтэйд тооцно.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
21.Төслийн 34 дүгээр зүйлд доор дурдсан агуулгатай 34.3, 34.4 дэх хэсэг нэмэх:
 
“34.3.Аймаг, сум, нийслэл, дүүргийн иргэдийн Төлөөлөгчдийн Хурал нь энэ хуулийн 39 дүгээр зүйлд заасан тооны төлөөлөгчдөөс бүрдэх бөгөөд энэхүү бүрэлдэхүүнийг иргэдийн Төлөөлөгчдийн Хурлын нийт төлөөлөгч гэж ойлгоно.
 
34.4.Орон нутгийн сонгуулийн дүнгээр энэ хуулийн 39 дүгээр зүйлд заасан тооны төлөөлөгчдийн дөрөвний гурваас доошгүй төлөөлөгч сонгогдож, бүрэн эрхийг хүлээн зөвшөөрсөн тогтоол гарсан бол тухайн Хурлыг бүрэн эрхээ хэрэгжүүлэх бүрэлдэхүүнтэйд тооцно.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  4
Бүгд:


12
66.7 хувийн саналаар дэмжигдлээ.
 
22.Төслийн 35 дугаар зүйлийн 35.3 дахь хэсгийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  6
Татгалзсан:

  6
Бүгд:


12
50.0 хувийн саналаар дэмжигдсэнгүй.
Улсын Их Хурлын гишүүн Ж.Сүхбаатарын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн Ж.Сүхбаатарын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар горимын санал дэмжигдлээ.
 
Л.Энх-Амгалан: Горимын санал дэмжигдсэн учир Төслийн 35 дугаар зүйлийн 35.3 дахь хэсгийг хасах гэсэн саналыг дэмжье гэсэн санал хураалтыг дахин явуулъя.
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар дэмжигдлээ.
 
23.Төслийн 36 дугаар зүйлд доор дурдсан агуулгатай 36.1.15 дахь заалт нэмж, дугаарлалтыг өөрчлөх:
 
“36.1.15.Хурлын шийдвэрийг хэрэгжүүлэх Засаг даргын үйл ажиллагаанд хяналт тавих;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  4
Бүгд:


12
66.7 хувийн саналаар дэмжигдлээ.
 
24.Төслийн 36 дугаар зүйлийн 36.2 дахь хэсгийн “Энэ хуулийн 37 дугаар зүйлд зааснаас бусад тохиолдолд” гэснийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  4
Бүгд:


12
66.7 хувийн саналаар дэмжигдлээ.
 
25.Төслийн 37 дугаар зүйлийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
 
26.Төслийн 41 дүгээр зүйлийн 41.3 дахь хэсгийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  3
Бүгд:


12
75.0 хувийн саналаар дэмжигдлээ.
 
27.Төслийн 42 дугаар зүйлийг доор дурдсанаар өөрчлөн найруулах:
 
“42 дугаар зүйл. Хурлын төлөөлөгчийн үйл ажиллагаанд хориглох зүйл
 
42.1.Төлөөлөгчийн эрх, үүргээ хэрэгжүүлэх явцад олж мэдсэн төр, байгууллага, хувь хүний нууцад хамаарах мэдээллийг задруулах, хувьдаа ашиглахыг хориглоно.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар дэмжигдлээ.
 
28.Төслийн 43 дугаар зүйлийн 43.1.8 дахь заалтыг доор дурдсанаар өөрчлөн найруулах:
 
“43.1.8.аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн 74 дүгээр зүйлийн 74.3-т заасан үндэслэлээр төлөөлөгчөөр сонгогдсонд тооцсон тухай шийдвэр хүчингүй болсон.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар дэмжигдлээ.
 
29.Төслийн 47 дугаар зүйлийн 47.6 дахь хэсгийг доор дурдсанаар өөрчлөн найруулах:
 
“47.6.Иргэдийн Төлөөлөгчдийн Хуралд улс төрийн нам, эвслийн бүлэг байгуулж болно. Бүлэг байгуулах хэмжээний тооны хязгаарыг тухайн шатны Хурал өөрөө тогтооно.” гэсэн саналыг дэмжье гэсэн санал хураалт явуулъя.
 

Дээрх саналтай холбогдуулан Улсын Их Хурлын гишүүн Ё.Баатарбилэг, Ж.Сүхбаатар нар үг хэлэв. 
 
Зөвшөөрсөн: 
  8
Татгалзсан:

  4
Бүгд:


12
66.7 хувийн саналаар дэмжигдлээ.
 
30.Төслийн 48 дугаар зүйлийн 48.1.4 дэх заалтыг доор дурдсанаар өөрчлөн найруулах:
 
“48.1.4.иргэдийн Төлөөлөгчдийн Хурлын анхдугаар хуралдааныг ээлжит сонгуулийн дүнг өргөн мэдүүлсэн өдрөөс хойш ажлын 5 өдрийн дотор Хурлын дарга товлон зарлах үүрэгтэй. Хурлын ээлжит хуралдааныг тухайн Хурлын дарга хуралдаан эхлэхээс 7-гоос доошгүй хоногийн өмнө зарлан хуралдуулна;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар дэмжигдлээ.
 
31.Төслийн 53 дугаар зүйлийн 53.1 дэх хэсгийг доор дурдсанаар өөрчлөн найруулах:
 
“53.1.Иргэдийн Төлөөлөгчдийн Хурал нь хуралдааны шийдвэрийн биелэлтийг хангуулах арга хэмжээг зохион байгуулах, хуралдааны бэлтгэл хангах, хуралдаан хоорондын хугацаанд Хурлын хороо, ажлын хэсгийн үйл ажиллагааг уялдуулан зохицуулах үүрэг бүхий 5-7 хүртэл төлөөлөгчийн бүрэлдэхүүнтэй иргэдийн Төлөөлөгчдийн Хурлын Зөвлөл байгуулна. Зөвлөлийн бүрэлдэхүүнд Хурлын дарга,  нам, эвслийн бүлгийн төлөөлөл, хороодын дарга орох бөгөөд Зөвлөлийг Хурлын дарга тэргүүлнэ.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  6
Татгалзсан:

  6
Бүгд:


12
50.0 хувийн саналаар дэмжигдсэнгүй.
 
Улсын Их Хурлын гишүүн Н.Энхболдын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн Н.Энхболдын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан:

  5
Бүгд:


12
58.3 хувийн саналаар горимын санал дэмжигдлээ.
 
Л.Энх-Амгалан: Горимын санал дэмжигдсэн учир Төслийн 53 дугаар зүйлийн 53.1 дэх хэсгийг өөрчлөн найруулах саналыг дэмжье гэсэн санал хураалтыг дахин явуулъя.
 
Зөвшөөрсөн: 
  8
Татгалзсан:

  4
Бүгд:


12
66.7 хувийн саналаар дэмжигдлээ.
 
32.Төслийн 55 дугаар зүйлийн 55.2 дахь хэсгийг доор дурдсанаар өөрчлөн найруулах: 
 
“55.2.Энэ хуулийн 47.6-д заасан нам, эвсэл Хурлын даргад нэр дэвшүүлнэ. Аль ч нам, эвсэл олонхын суудал аваагүй бол сонгуулийн дүнгээр олонхыг бүрдүүлсэн нам, эвсэл зөвшилцөн Хурлын даргад нэр дэвшүүлнэ.” гэсэн саналыг дэмжье гэсэн санал хураалт явуулъя.
 
Дээрх саналтай холбогдуулан Улсын Их Хурлын гишүүн Д.Тогтохсүрэн үг хэлэв. 
 
Зөвшөөрсөн: 
  5
Татгалзсан:

  7
Бүгд:


12
41.7 хувийн саналаар дэмжигдсэнгүй.
 
 Улсын Их Хурлын гишүүн Ц.Мөнх-Оргилын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн Ц.Мөнх-Оргилын гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  6
Татгалзсан:

  6
Бүгд:


12
50.0 хувийн саналаар горимын санал дэмжигдсэнгүй.
 
Улсын Их Хурлын гишүүн Ё.Баатарбилэгийн дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав.
 
Л.Энх-Амгалан: Улсын Их Хурлын гишүүн Ё.Баатарбилэгийн гаргасан горимын саналыг дэмжье гэсэн санал хураалт явуулъя. 
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар горимын санал дэмжигдлээ.
 
Л.Энх-Амгалан: Горимын санал дэмжигдсэн учир Төслийн 55 дугаар зүйлийн 55.2 дахь хэсгийг өөрчлөн найруулах саналыг дэмжье гэсэн санал хураалтыг дахин явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
33.Төслийн 55 дугаар зүйлийн 55.4 дэх хэсгийн “Хурлын даргын” гэсний өмнө “2 ба түүнээс дээш хүн нэр дэвшсэн бол” гэж нэмэх гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
34.Төслийн 58 дугаар зүйлийн 58.5 дахь хэсгийг доор дурдсанаар өөрчлөн найруулах:
 
“58.5.Засаг даргад нэр дэвшүүлэх ажиллагааг дараах журмаар явуулна:
 
58.5.1.иргэдийн Төлөөлөгчдийн Хурлын төлөөлөгч, сонгуулийн дүнгээр олонхын суудал авсан нам, эвслийн бүлэг, иргэдийн Нийтийн Хуралд оролцогч дангаараа буюу хамтарч энэ хуулийн 58.3-т заасан шаардлага хангасан хүнийг нэр дэвшүүлэхээр санал гаргана.
 
Дээд шатны Засаг дарга, Ерөнхий сайд энэ хуулийн 58.3-т заасан шаардлага хангасан хүнийг тухайн Хуралд санал болгож болно; 
 
58.5.2.энэ хуулийн 58.5.1-д заасан хүний талаар санал хураалт явуулж, Хуралд оролцсон иргэдийн, түүнчлэн нийт төлөөлөгчдийн олонхын санал авсан хүнийг Засаг даргад нэр дэвшүүлнэ;
 
58.5.3.хэрэв санал хураалтаар хэн ч олонхын санал аваагүй бол хамгийн олон санал авсан хоёр хүний талаар дахин санал хурааж олонхын санал авсан хүнийг Засаг даргад нэр дэвшүүлнэ.” гэсэн саналыг дэмжье гэсэн санал хураалт явуулъя.
 
Дээрх саналтай холбогдуулан Улсын Их Хурлын гишүүн Д.Тогтохсүрэн, Ж.Сүхбаатар нар үг хэлэв. 
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
35.Төслийн 60 дугаар зүйлийн 60.1.3 дахь заалтыг хасч, дугаарлалтыг өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 


36.Төслийн 60 дугаар зүйлд доор дурдсан агуулгатай 60.1.13 дахь заалт нэмэх:
 
“60.1.13.бусдын эзэмшил, ашиглалтад олгоогүй хадлан, тариалан, бэлчээр, уст цэгийн хамгаалалт, ашиглалтын ажлыг зохион байгуулах.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
37.Төслийн 61 дүгээр зүйлийн 61.1.1 дэх заалтыг доор дурдсанаар өөрчлөн найруулах:
 
“61.1.1.хууль тогтоомж, Засгийн газар, харьяалах дээд шатны Засаг даргын  шийдвэрийг хэрэгжүүлэх;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  6
Татгалзсан:

  5
Бүгд:


11
54.5 хувийн саналаар дэмжигдлээ.
 
38.Төслийн 61 дүгээр зүйлийн 61.1.2 дахь заалтыг доор дурдсанаар өөрчлөн найруулах:
 
“61.1.2.иргэдийн Төлөөлөгчдийн Хурлаас гаргасан шийдвэрийг хэрэгжүүлэх;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
39.Төслийн 61 дүгээр зүйлийн 61.1.16 дахь заалтыг доор дурдсанаар өөрчлөн найруулах:
 
“61.1.16.холбогдох хууль тогтоомжид заасны дагуу газар олгох;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 

40.Төслийн 62 дугаар зүйлийн 62.1.1 дэх заалтыг доор дурдсанаар өөрчлөн найруулах:
 
“62.1.1.хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулах.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
41.Төслийн 62 дугаар зүйлийн 62.1.2 дахь заалтыг доор дурдсанаар өөрчлөн найруулах:
 
“62.1.2.аймгийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулах;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
42.Төслийн 62 дугаар зүйлийн 62.1.7 дахь заалтыг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
43.Төслийн 64 дүгээр зүйлийн 64.1.2 дахь заалтыг доор дурдсанаар өөрчлөн найруулах:
 
“64.1.2.дүүргийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулах;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
44.Төслийн 64 дүгээр зүйлийн 64.1.7 дахь заалтыг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
45.Төслийн 65 дугаар зүйлийн 65.1.2 дахь заалтыг доор дурдсанаар өөрчлөн найруулах:
 
“65.1.2.нийслэлийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх, үйл ажиллагааг хариуцан зохион байгуулах;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
46.Төслийн 65 дугаар зүйлийн 65.1.7 дахь заалтыг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
47.Төслийн 67 дугаар зүйлийн 67.1.1 дэх заалтыг доор дурдсанаар өөрчлөн найруулах:
 
“67.1.1.Хурлын шийдвэрийг хангалтгүй биелүүлсэн гэж тухайн хурал дүгнэсэн;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
48.Төслийн 69 дүгээр зүйлийн 69.1.9 дэх заалтыг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  6
Татгалзсан:

  5
Бүгд:


11
54.5 хувийн саналаар дэмжигдлээ.
 
49.Төслийн 74 дүгээр зүйлийн 74.1.2 дахь заалтыг доор дурдсанаар өөрчлөн найруулах:
 
“74.1.2.шаардлагатай гэж үзвэл харьяалах нутаг дэвсгэрийн салбарын болон салбар хоорондын бодлогыг боловсруулах, хэрэгжүүлэхдээ тухайн орон нутгийн хэрэгцээ шаардлагыг харгалзан Засаг даргын саналыг тусган хамтарсан шийдвэр гаргаж, биелэлтийг зохион байгуулах;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 

50.Төслийн 5 дугаар бүлэгт доор дурдсан агуулгатай 77 дугаар зүйл нэмж, дугаарлалтыг өөрчлөх:
 

“77 дугаар зүйл. Засаг захиргаа, нутаг дэвсгэрийн нэгжийн гадаад харилцаа, хамтын ажиллагаа
 
77.1.Засаг захиргаа, нутаг дэвсгэрийн нэгжийн гадаад харилцаа, хамтын ажиллагаа нь Монгол  Улсын үндэсний  аюулгүй байдлын болон гадаад бодлогын үзэл баримтлалд нийцсэн, гадаад бодлогын нэгдмэл бодлогыг хангасан байна.
 
77.2.Засаг захиргаа, нутаг дэвсгэрийн нэгж нь өөрийн эрхлэх асуудлын хүрээнд гадаад улсын адил түвшний байгууллага, эсхүл олон улсын байгууллагатай байгууллага хоорондын гэрээ байгуулж болох бөгөөд гэрээг байгуулахдаа гадаад харилцааны асуудал эрхэлсэн төрийн захиргааны төв байгууллагаас зөвшөөрөл тус тус авсан байна.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
51.Төсөлд доор дурдсан агуулгатай 81 дүгээр зүйл нэмэх:
 
“81 дүгээр зүйл. Нэгжид тавих төрийн хяналт
 
 81.1.Төрөөс нэгжид тавих хяналт  дараах хэлбэртэй байна:
 
81.1.1.хууль тогтоомжоор нутгийн өөрийн удирдлагын эрх хэмжээг тогтоох;
 
81.1.2.нутгийн өөрөө удирдах байгууллагын хэм хэмжээ тогтоосон актыг бүртгэх; 
 
81.1.3.хурлын шийдвэрт хориг тавих;
           81.1.4.нутгийн өөрөө удирдах байгууллагыг хуульд заасан үндэслэл, журмын дагуу тараах;
 
        
81.1.5.нутгийн өөрөө удирдах байгууллагын хооронд үүссэн маргааныг шийдвэрлэх;
 
81.1.6.хуульд заасан бусад хяналт
 
81.2.Төрөөс тавих хяналтыг энэ хууль болон бусад хуулиар зохицуулна.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
Төсөлтэй холбогдуулан Улсын Их Хурлын гишүүн Ж.Сүхбаатар санал гаргав.
 
Л.Энх-Амгалан: Улсын Их Хурлын гишүүн Ж.Сүхбаатарын гаргасан, Төсөлд доор дурдсан агуулгатай 82 дүгээр зүйл нэмэх:
 
“82 дугаар зүйл. Хууль хүчин төгөлдөр болох
 
82.1.Энэ хуулийг 2020 оны 10 дугаар сарын 15-ны өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
 
Монгол Улсын Их Хурлын чуулганы хуралдааны дэгийн тухай хуулийн 39.21-д заасны дагуу ажлын хэсгээс гаргасан найруулгын чанартай саналын томьёоллоор санал хураалтыг явуулав. 
 
Л.Энх-Амгалан:
1.Төслийн 2 дугаар зүйлийн 2 дахь хэсгийн “бүхий” гэсний дараа “нийтлэг” гэж, мөн зүйлийн 3 дахь хэсгийн “нэгжийн” гэсний дараа “удирдлагын” гэж, 3 дугаар зүйлийн 2 дахь хэсгийн “бол” гэсний дараа “Монгол Улсын” гэж, 4 дүгээр зүйлийн 4.1.3. дахь заалтын “удирдах” гэсний дараа “тогтолцоо” гэж, 9 дүгээр зүйлийн 9.2 дахь хэсгийн “хуулиар” гэсний дараа “тусгайлан” гэж, 12 дугаар зүйлийн 12.1.4 дэх хэсгийн “асуудлыг” гэсний дараа “Үндсэн хуульд нийцүүлэн” гэж, 17 дугаар зүйлийн 17.1. дэх хэсгийн “хэрэгжүүлэх” гэсний дараа “үйл ажиллагааг дэмжих” гэж, 60 дугаар зүйлийн 60.1.10 дахь заалтын “ашиглах,” гэсний дараа “хууль” гэж, 62 дугаар зүйлийн 62.1.20 дахь заалтын “аймаг” гэсний өмнө, 65 дугаар зүйлийн 65.1.15 дахь заалтын “нийслэл” гэсний өмнө “энэ хуульд заасан үндэслэлээр” гэж, 76 дугаар зүйлийн 76.2 дахь хэсгийн “нутаг дэвсгэрийн” гэсний дараа “иргэн,” гэж тус тус нэмэх.
 

2.Төслийн 1 дүгээр зүйлийн 1.1 дэх хэсгийн “дамжуулж” гэснийг “уламжлан” гэж, 6 дугаар зүйлийн 6.1 дэх хэсгийн “сум хоорондын” гэснийг “сумдын” гэж, 7 дугаар зүйлийн 7.1 дэх хэсгийн “засаг захиргааны болон нийгмийн” гэснийг “хуульд заасан” гэж, 8.1 дэх хэсгийн “засаг захиргааны болон нийгмийн” гэснийг “хуульд заасан” гэж, 10 дугаар зүйлийн 10.1 дэх хэсгийн “Багийн иргэдийн Нийтийн Хурал” гэснийг “сумын иргэдийн Төлөөлөгчдийн Хурал”  гэж, 11 дүгээр зүйлийн 11.1 дэх хэсгийн “засаг захиргааны” гэснийг “хуульд заасан” гэж, 16 дугаар зүйлийн  гарчгийн “төсвийн эрх мэдэл” гэснийг “төсөв” гэж, 17 дугаар зүйлийн 17.2 дахь хэсгийн “тогтооно” гэснийг “тогтоож, журмын хэрэгжилтэд хяналт тавина.” гэж, 31 дүгээр зүйлийн 31.2.1 дэх заалтын “саналын” гэснийг “таслах” гэж, 50 дугаар зүйлийн 50.3 дахь хэсгийн “үйл ажиллагаатай холбоотой” гэснийг “үйл ажиллагааны зохион байгуулалтын” гэж тус тус өөрчлөх.
 
3.Төслийн 54 дүгээр зүйлийн 54.1.6 дахь заалтын “асуудлыг Хуралд оруулж шийдвэрлүүлэх” гэснийг, 66 дугаар зүйлийн 66.3 дахь хэсгийн “Засаг даргыг” гэснийг, 74 дүгээр зүйлийн 74.1.4 дэх хэсгийн “хүч” гэснийг, 80 дугаар зүйлийн 80.1 дэх хэсгийн “төв” гэснийг тус тус хасах гэсэн найруулгыг саналуудыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
 
Төсвийн тухай хуульд нэмэлт, өөрчлөлт оруулах тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцэж, ажлын хэсгээс боловсруулсан зарчмын зөрүүтэй саналын томьёоллоор санал хураалт явуулав. 
 
Л.Энх-Амгалан: 1.Төслийн 3 дугаар зүйлийн 1/ дэх заалтыг доор дурдсанаар өөрчлөн найруулах:
 
“1/4.1.30.“орон нутгийн төсвийн суурь зарлага” гэж засаг захиргаа, нутаг дэвсгэрийн нэгжийн удирдлагыг болон орон нутгийн чиг үүргийг хэрэгжүүлэхтэй холбогдох урсгал болон хөрөнгийн зарлагын нийлбэрийг;” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  6
Татгалзсан:

  4
Бүгд:


10
60.0 хувийн саналаар дэмжигдлээ.
 
2.Төслийн 3 дугаар зүйлийн доор дурдсан агуулгатай 4/ дэх заалт нэмэх:
 
“4/61.1.Аймаг, нийслэлийн Засаг дарга Засаг захиргаа, нутаг дэвсгэрийн нэгж, түүний удирдлагын тухай хуулийн 27 дугаар зүйлд заасан төрийн чиг үүргийг төлөөлөн гүйцэтгэнэ.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  3
Бүгд:


10
70.0 хувийн саналаар дэмжигдлээ.
 
3.Төслийн 4 дүгээр зүйлийг доор дурдсанаар өөрчлөн найруулах:
 
“4 дүгээр зүйл.Төсвийн тухай хуулийн 23 дугаар зүйлийн 23.8.14 дэх заалтын “газрын төлбөрийн 40 хувь” гэснийг “газрын төлбөр” гэж, 23.4.1 дэх заалтын “татвар” гэснийг “татварын 60 хувь” гэж, 65 дугаар зүйлийн 65.1.3, 66.1.3 дахь заалтын “Засгийн газрын зарим чиг үүргийг орон нутагт төлөөлөн хэрэгжүүлэх” гэснийг “төрийн чиг үүргийг засаг захиргаа, нутаг дэвсгэрийн нэгжид төлөөлөн гүйцэтгэх” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
4.Төслийн 5 дугаар зүйлийг доор дурдсанаар өөрчлөн найруулах:
 
“5 дугаар зүйл.Төсвийн тухай хуулийн 23 дугаар зүйлийн 23.6.2 дахь заалтын “газрын төлбөрийн 60 хувь”, 23.6.3 дахь заалтын “үл хөдлөх эд хөрөнгийн албан татвар”, 23.6.6 дахь заалтын “Хувь хүний орлогын албан татварын тухай хуулийн 7.1-д заасан орлогод ногдох албан татвар” гэснийг тус тус хүчингүй болсонд тооцсугай.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  8
Татгалзсан:

  3
Бүгд:


11
72.7 хувийн саналаар дэмжигдлээ.
 
5.Төслийн 6, 7 дугаар зүйл, 3 дугаар зүйлийн 2/ дахь заалтыг тус тус хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  7
Татгалзсан:

  4
Бүгд:


11
63.6 хувийн саналаар дэмжигдлээ.
 
Төсвийн тухай хуульд нэмэлт, өөрчлөлт оруулах тухай хуулийн төслийн ажлын хэсгээс боловсруулсан найруулгын шинжтэй саналын томьёоллоор санал хураалт явуулав.
 
Л.Энх-Амгалан: 1.Төслийн 1 дүгээр зүйлийн “23.6.7” гэснийг “23.6.10” гэж өөрчлөх гэсэн саналыг дэмжье гэсэн санал хураалт явуулъя.
 
Зөвшөөрсөн: 
  9
Татгалзсан:

  2
Бүгд:


11
81.8 хувийн саналаар дэмжигдлээ.
 
- Монгол Улсын татварын ерөнхий хуульд нэмэлт, өөрчлөлт оруулах тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцэв. 
 
Хуулийн төсөлтэй холбогдуулан Улсын Их Хурлын гишүүдээс санал гараагүй болно. 
 
- Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийг хүчингүй болсонд тооцох тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцэв.
 
 Хуулийн төсөлтэй холбогдуулан Улсын Их Хурлын гишүүдээс санал гараагүй болно. 
 
- Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг хүчингүй болсонд тооцох тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцэв. 
 
Хуулийн төсөлтэй холбогдуулан Улсын Их Хурлын гишүүдээс санал гараагүй болно. 
 
- “Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийг хэрэгжүүлэх, бэлтгэлийг хангах зарим арга хэмжээний тухай” Улсын Их Хурлын тогтоолын төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцэв. 
 
Тогтоолын төсөлтэй холбогдуулан Улсын Их Хурлын гишүүдээс санал гараагүй болно. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг Монгол Улсын Их Хурлын чуулганы хуралдааны дэгийн тухай хуулийн 39.10-д заасны дагуу зүйл бүрээр хэлэлцлээ. 
 
Хуулийн төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав.  
 
Л.Энх-Амгалан: Улсын Их Хурлын гишүүн Х.Нямбаатарын гаргасан, “Худалдаа, үйлчилгээний төрөл, ангилал, худалдаа, үйлчилгээ эрхлэхэд тавигдах шаардлага, бүрдүүлэх бичиг баримт, худалдаа, үйлчилгээний эрхлэгчийн эрх, үүргийг тодорхойлсон нийтлэг журам батлах” гэсэн 36.1.15 дахь заалт нэмэх гэсэн саналыг дэмжье гэсэн санал хураалт явуулъя.
 
Зөвшөөрсөн: 
  3
Татгалзсан:

  7
Бүгд:


10
30.0 хувийн саналаар дэмжигдсэнгүй.
 
Улсын Их Хурлын гишүүн Ц.Мөнх-Оргил хуулийн төслийн 7 дугаар зүйлтэй холбогдуулан зарчмын зөрүүтэй 3 санал гаргаж, саналаа тайлбарлав. 
 
Л.Энх-Амгалан: Улсын Их Хурлын гишүүн Ц.Мөнх-Оргилын гаргасан, Төслийн 7 дугаар зүйлд доор дурдсан агуулгатай  7.2 дахь хэсэг нэмэх: 

“7.2.Сум нь 2500-аас доошгүй хүн амтай байна. Тухайн орон нутгийн эдийн засгийн бүтэц, чадавх, хүн амын болон газар зүйн байршлыг харгалзан 2500-аас доошгүй хүн амтай сум байгуулах саналыг Засгийн газар Улсын Их Хуралд өргөн мэдүүлнэ. Энэ хэсгийг 2024 оны 10 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

 
Зөвшөөрсөн: 
  4
Татгалзсан:

  6
Бүгд:


10
40.0 хувийн саналаар дэмжигдсэнгүй.
 
Л.Энх-Амгалан: Улсын Их Хурлын гишүүн Ц.Мөнх-Оргилын гаргасан, Төслийн 7 дугаар зүйлд доор дурдсан агуулгатай  7.3 дахь хэсэг нэмэх:


“7.3.Аймгийн төвийн бус сумын хилийн цэс аймгийн төвөөс 50 км зайтай байна.” гэсэн саналыг дэмжье гэсэн санал хураалт явуулъя.
 
Зөвшөөрсөн: 
  3
Татгалзсан:

  7
Бүгд:


10
30.0 хувийн саналаар дэмжигдсэнгүй.
 
Л.Энх-Амгалан: Улсын Их Хурлын гишүүн Ц.Мөнх-Оргилын гаргасан, Төслийн 13 дугаар зүйлийн 13.3 дахь хэсгийн 2 дахь өгүүлбэрийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  5
Татгалзсан:

  5
Бүгд:


10
50.0 хувийн саналаар дэмжигдсэнгүй.
 
Л.Энх-Амгалан: Улсын Их Хурлын гишүүн Ж.Батсуурийн гаргасан, Төслийн 58 дугаар зүйлийн 58.5.1 дэх заалтын “дангаар буюу хамтарч” гэсний дараах “түүнчлэн дээд шатны Засаг дарга, Ерөнхий сайд” гэснийг хасах гэсэн саналыг дэмжье гэсэн санал хураалт явуулъя.
 
Зөвшөөрсөн: 
  2
Татгалзсан:

  8
Бүгд:


10
20.0 хувийн саналаар дэмжигдсэнгүй.
 
Л.Энх-Амгалан: Төслийн 58 дугаар зүйлийн 58.7 дахь хэсгийн “Ерөнхий сайд тухайн нэр дэвшигчийг” гэсний дараа “энэ хуульд заасан шаардлагыг хангаагүй гэх үндэслэлээр” гэж нэмэх гэсэн саналыг дэмжье гэсэн санал хураалт явуулъя.
 
Зөвшөөрсөн: 
  0
Татгалзсан:

10
Бүгд:


10
0.0 хувийн саналаар дэмжигдсэнгүй.
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг зүйл бүрээр хэлэлцэж дуусав. 
 
Байнгын хорооноос гарах санал, дүгнэлтийг Улсын Их Хурлын гишүүн Ж.Сүхбаатар Улсын Их Хурлын чуулганы нэгдсэн хуралдаанд танилцуулахаар тогтов.   
 


Хуралдаан 4 цаг 35 минут үргэлжилж, 18 гишүүнээс 13 гишүүн ирж, 72.2 хувийн ирцтэйгээр 14 цаг 45 минутад өндөрлөв. 
 

 

Тэмдэглэлтэй танилцсан: 

ТӨРИЙН БАЙГУУЛАЛТЫН 
 
БАЙНГЫН ХОРООНЫ 
ДАРГА






Л.ЭНХ-АМГАЛАН
 

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
 
 
 
МОНГОЛ УЛСЫН ИХ ХУРЛЫН
2020 ОНЫ ЭЭЛЖИТ БУС ЧУУЛГАНЫ ТӨРИЙН БАЙГУУЛАЛТЫН 
БАЙНГЫН ХОРООНЫ 08 ДУГААР САРЫН 19-НИЙ ӨДӨР 
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Л.Энх-Амгалан: Байнгын хорооныхоо гишүүдийн энэ өдрийн амгаланг айлтгая. Ирц 19 гишүүн ирэхээс 10 гишүүн ирж 55.6 хувьтай байгаа учраас, ирц бүрдсэн учраас хуралдаан нээснийг мэдэгдье. 
 
Өнөөдрийн Байнгын хорооны хуралдаанаа хэлэлцэх асуудлыг танилцуулъя. Нэгд нь, Монгол Улсын Их Хурлын тухай хуульд 2020 оны 5 дугаар сарын 26-ны өдөр хэсэгчлэн тавьсан Монгол Улсын Ерөнхийлөгчийн хоригийг хэлэлцэнэ. 
 
Хоёрт нь, Монгол Улсын Засгийн газрын 2020-2024 оны үйл ажиллагааны мөрийн хөтөлбөр батлах тухай Улсын Их Хурлын тогтоолын төсөл, Засгийн газар 2020 оны 8 сарын 14-ний өдөр өргөн мэдүүлсэн. Хэлэлцэх эсэхийг нь шийдвэрлэнэ. 
 
Гуравдугаарт нь, Монгол Улсын 2020 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төсөл. Засгийн газар 2020 оны 8 сарын 14-ний өдөр өргөн мэдүүлсэн. Хоёр дахь хэлэлцүүлэг юм байна. Бид хэлэлцээд дүгнэлтээ Төсвийн байнгын хороонд хүргүүлнэ. 
 
Дөрөв. Монгол Улсын 2019 оны төсвийн гүйцэтгэлийг батлах тухай Монгол Улсын Их Хурлын тогтоолын төсөл. Засгийн газар 2020 оны 8 дугаар сарын 14-ний өдөр өргөн мэдүүлсэн. Хоёр дахь хэлэлцүүлгийг хийнэ. Тэгээд санал, дүгнэлтээ Төсвийн зарлагын байнгын хороонд хүргүүлэх юм байна. 
 
Тавдугаарт нь, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд. 
Улсын Их Хурлын гишүүн Д.Тогтохсүрэн нарын 8 гишүүн 2020 оны 4 сарын 22-ны өдөр өргөн мэдүүлсэн. 
Хэлэлцэх эсэхийг нь Улсын Их Хурлын чуулганаар шийдсэн. Өнөөдөр Байнгын хороогоор бид анхны хэлэлцүүлгээ хийнэ. 
 
Ийм 5 асуудал өнөөдөр манай Байнгын хороогоор хэлэлцэнэ. Хэлэлцэх асуудал дээр саналтай гишүүд байна уу? Алга байна. 
Одоо хэлэлцэх асуудалдаа оръё. 
 
Нэг.Монгол Улсын Их Хурлын тухай хуульд 2020 оны 05 дугаар сарын 26-ны өдөр хэсэгчлэн тавьсан Монгол Улсын Ерөнхийлөгчийн хоригийг хэлэлцэх
 
Нэг. Монгол Улсын Их Хурлын тухай хуульд 2020 оны 5 дугаар сарын 26-ны өдөр хэсэгчлэн тавьсан Монгол Улсын Ерөнхийлөгчийн хоригийг хэлэлцэнэ. 
 
Ө.Шижир ирсэн үү? Тийм ээ. Ерөнхийлөгчийн Тамгын газрын дарга Ө.Шижир. Ажлын хэсгийнх нь гишүүд энэ байна уу? Тийм ээ. Ажлын хэсгийг нь оруулж байя. Тэгэх үү. 
 
Монгол Улсын Ерөнхийлөгчийн хоригийг Ерөнхийлөгчийн Тамгын газрын дарга Ө.Шижир танилцуулна. 
 
Ө.Шижир: Байнгын хороон дарга, эрхэм гишүүд ээ, 
 
Монгол Улсын Ерөнхийлөгчөөс 2020 оны 5 дугаар сарын 26-ны өдөр Монгол Улсын Их Хурлын дарга Г.Занданшатарт хуульд хэсэгчлэн хориг тавих тухай албан бичиг хүргүүлсэн. Энэхүү албан бичгийг Та бүхэнд танилцуулъя. 
 
Монгол Улсын Их Хурлаас 2020 оны 5 дугаар сарын 07-ны өдөр Монгол Улсын Их Хурлын тухай хуулийн шинэчилсэн найруулгыг дагалдах хуулиудын хамт баталж, 2020 оны 5 сарын 20-ны өдөр Ерөнхийлөгчийн Тамгын газарт ёсчлон ирүүлсэнтэй танилцлаа. 
 
Монгол Улсын Үндсэн хуульд оруулсан нэмэлт, өөрчлөлт, 2020 оны 5 дугаар сарын 25-ны өдрөөс хүчин төгөлдөр мөрдөгдөж эхлээд байна. Энэхүү нэмэлт, өөрчлөлтийг нийгмийн томоохон зөвшилцөл, ойлголцлын хүрээнд баталсан нь чухал алхам болсон боловч бодит үр дүн, улс орны хөгжил, ард иргэдийн амьдралд нийцэхүйц эргэлт, өөрчлөлтийг дагалдах хуулиудаар хийх нь нэн тодорхой юм. 
 
Өнгөрсөн жилүүдэд Үндсэн хуулийнхаа үндэслэлийг элдвээр мушгин тайлбарлаж, үзэл санаа, зарчмыг нь салбар хуулиудаар үгүйсгэн гажуудуулж ирсэн. Энэ бол давтаж боломгүй алдаа мөн бөгөөд Үндсэн хуулийн нэмэлт, өөрчлөлтийн хүрээнд хуулийн шинэчлэлт өөрчлөлтийг хийхдээ анхаарвал зохих гол асуудал ч бас мөн болж байна. 
 
Монгол Улсын Ерөнхийлөгч өнгөрсөн хугацаанд бий болсон нийгмийн гажуудлыг засах хамтын зүтгэлээр хөгжин дэвжих боломжийг эрэлхийлэн олж бүрдүүлэх нь төр, ард түмний үүрэг хэмээн үзэж улс оронд үүсээд байгаа хүндрэл бэрхшээлүүдийг нэг мөр шийдэхийн тулд зайлшгүй авч сайжруулах шаардлагатай орхигдсон асуудлуудын хүрээнд Үндсэн хуулийн нэмэлт, өөрчлөлтийн төслийг санаачлан боловсруулж зохих журмын дагуу Улсын Их Хурлаар хэлэлцүүлсэн. 
 
Монгол Улсын Ерөнхийлөгчөөс өргөн мэдүүлсэн төслөөс дэмжигдэн батлагдсан нэг заалт нь Үндсэн хуулийн 26 дугаар зүйлийн 1 дэх хэсэгт орсон хууль санаачлах эрхийн хүрээ хязгаарыг хуулиар тогтооно гэсэн энэхүү нэмэлт, өөрчлөлт юм. 
 
Үүнийг Үндсэн хуульд оруулах болсон гол үзэл баримтлал нь эрүүгийн болон иргэний хууль, төсөв, татварын хууль зэрэг мэргэжлийн яамны боловсруулбал зохих хууль тогтоомжийг Улсын Их Хурлын гишүүн, мөн түүнчлэн Ерөнхийлөгч санаачилдаг байдлыг болиулах. Үндсэн хуулийн дараа эрэмбэлэгдэх ач холбогдол бүхий хуулиудыг мэргэжлийн өндөр түвшинд хийдэл, зөрчилгүйгээр боловсруулан баталж сайжруулдаг байх. Хууль санаачлах эрхийн хүрээ, хязгаарыг дэлхийн улс орнуудын жишиг, өөрийн орны онцлог нөхцөлд нийцүүлэн хуулиар зөв тогтоох зэрэгт чиглэсэн болно. 
 
Гэтэл Улсын Их Хурал Монгол Улсын Их Хурлын тухай хуулийн шинэчилсэн найруулгыг батлахдаа Ерөнхийлөгч Үндсэн хуулийн 33 дугаар зүйлд заасан үндсэн бүрэн эрхийнхээ хүрээнд хууль санаачилна хэмээсэн нь Үндсэн хуулийн нэмэлт, өөрчлөлтийн үзэл баримтлалд огт нийцэхгүй, Ерөнхийлөгчийг сонгох зарчим, журмыг өөрчлөөгүй тохиолдолд хэрэгжих ямар ч бололцоогүй. 
 
Монгол Улсын Ерөнхийлөгч нь нийт ард түмнээс сонгогдсон төрийн тэргүүн, Үндэсний аюулгүй байдлын зөвлөлийг тэргүүлэгчийн хувьд улс орны дотоод гадаад байдлын нэн чухал асуудлаар хууль тогтоомжийн төсөл санаачлан хязгаарласан хэт субъектив санаа зорилго агуулсан зохицуулалт болжээ. 
 
Монгол Улсын Үндсэн хуулийн 1 дүгээр зүйлийн 1 дэх хэсэгт ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн хэмжээн заасан бөгөөд энэ нь хууль санаачлах эрхийн хүрээнд ч мөн адил үйлчлэх ёстой. Өөрөөр хэлбэл хууль санаачлах эрхийн хүрээ, хязгаарыг хуулиар тогтоохдоо тухайлсан байдлаар бус, тодруулбал Монгол Улсын Их Хурлын тухай хуулийн шинэчилсэн найруулгын 38 дугаар зүйлийн 38.3 дахь хэсэгт заасан төсвийн хүрээний мэдэгдэл, улсын төсөв, түүний гүйцэтгэл, эдийн засаг, нийгмийн хөгжлийн үндсэн чиглэл, түүнчлэн өмч, татвар, эрүү, иргэн, захиргааны болон зөрчлийн тухай анхдагч хууль, шинэчилсэн хуулийн найруулга болон Засгийн газар санаачлахаар Үндсэн хууль, бусад хуульд тусгайлан заасан асуудлаар хууль, Улсын Их Хурлын бусад шийдвэрийн төслийг зөвхөн Засгийн газар санаачилна гэсэн зохицуулалтын хүрээнд нийтлэг байхаар нь тогтоох нь зөв юм. 
 
Иймд Монгол Улсын Үндсэн хуулийн 33 дугаар зүйлийн 1 дэх хэсгийн 1 дэх заалт, Монгол Улсын Ерөнхийлөгчийн тухай хуулийн 12 дугаар зүйлийн 8 дахь хэсгийг тус тус үндэслэн Монгол Улсын Их Хурлын тухай хуулийн 38 дугаар зүйлийн 38.2 дахь хэсэгт хэсэгчлэн хориг тавьсныг үүгээр танилцуулж байна. Зохих журмын дагуу шийдвэрлэж өгөхийг Та бүхнээс хичээнгүйлэн хүсэж байна. Баярлалаа. 
 
Л.Энх-Амгалан: Ө.Шижир даргад баярлалаа. Ажлын хэсэг хүрэлцэж ирсэн байна. Ажлын хэсгийг танилцуулъя. 
 
Ө.Шижир Ерөнхийлөгчийн Тамгын газрын дарга, Г.Сувдаа Ерөнхийлөгчийн Тамгын газрын ахлах референт гэсэн ийм ажлын хэсэг хүрэлцэж ирсэн байна. 
 
Монгол Улсын Ерөнхийлөгчийн хоригтой холбогдуулж асуух асуулттай гишүүд байвал нэрсийг нь авъя. Алга байна. Тийм ээ. Алга байна. Үг хэлэх гишүүд байна уу? Алга байна. 
 
Ингээд гишүүд асуулт асууж, үг хэлэх гишүүд байхгүй байгаа учраас шууд санал хураалт хийе. 
 
Монгол Улсын Их Хурлын тухай хуулийн 38 дугаар зүйлийн 38.2 дахь хэсэгт хэсэгчлэн тавьсан Монгол Улсын Ерөнхийлөгчийн хоригийг хүлээн авах нь зүйтэй гэсэн саналын томьёоллоор санал хураалт хийе. Санал хураалт гишүүд ээ. 
 
Хууль зүйн байнгын хороо хүлээгээд авчихсан юм билээ шүү дээ. Тийм ээ. 
 
13 гишүүн оролцож, 8 гишүүн зөвшөөрч, 61.5 хувийн саналаар энэ Ерөнхийлөгчийн хоригийг хүлээж авч байна. 
 
Энэ дээр юунаас тайлбар хийх үү? Тайлбар хийх шаардлагагүй биз дээ. Тайлбар хийх үү. Хүрч байгаа. Тийм ээ. За за. Ингээд Байнгын хорооны санал, дүгнэлтийг Улсын Их Хурлын гишүүн С.Бямбацогт гишүүн танилцуулчих уу? Тийм ээ. С.Бямбацогт гишүүн чуулганд танилцуулна. 
 
Монгол Улсын Их Хурлын тухай хуульд 2020 оны 5 дугаар сарын 26-ны өдөр хэсэгчлэн тавьсан Монгол Улсын Ерөнхийлөгчийн хоригийг хэлэлцэж дууслаа. 
 
Дараагийн асуудалдаа оръё. 
 
Хоёр.”Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020 оны 08 дугаар сарын 14-ний өдөр өргөн мэдүүлсэн, хэлэлцэх эсэх/
 
“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийг хэлэлцэх эсэх хэлэлцүүлгийг явуулъя. 
 
Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга, Улсын Их Хурлын гишүүн Л.Оюун-Эрдэнэ танилцуулна. 
 
Ажлын хэсгийг оруулаарай. 
 
Л.Оюун-Эрдэнэ: Эрхэм Төрийн байгуулалтын байнгын хорооны дарга, Төрийн байгуулалтын байнгын хорооны эрхэм гишүүд ээ, 
 
Монгол Улсын Засгийн газрын тухай хуулийн 24 дүгээр зүйлийн 7-д Засгийн газар, Засгийн газрын үйл ажиллагааны хөтөлбөрийн төслийг өөрийн бүрэн эрх эхэлснээс хойш 60 хоногийн дотор Улсын Их Хуралд өргөн мэдүүлнэ гэж заасныг үндэслэн “Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийг боловсруулан танилцуулж байна. 
 
Энэхүү тогтоолын төслийг Монгол Улсын Үндэсний аюулгүй байдлын үзэл баримтлал, “Алсын хараа-2050” Монгол Улсын урт хугацааны хөгжлийн бодлого, Улсын Их Хурлын 2020 оны сонгуульд оролцсон Монгол Ардын Намын сонгуулийн мөрийн хөтөлбөрт тулгуурлан улс төрийн намууд, хувийн хэвшил, иргэний нийгмийн байгууллагууд, иргэд, олон нийтийн саналд үндэслэн боловсруулж 2020-2024 оны үйл ажиллагааны хөтөлбөрөө тодорхойлж байна. 
 
Засгийн газар 2020-2024 оны үйл ажиллагааны хөтөлбөрөө боловсруулахдаа халдварт цар тахлаас хүн амаа хамгаалж, нийгэм, эдийн засгийн хүндрэлийг амжилттай даван туулахад илүүтэй анхаарал хандуулсан гэж үзэж болно. 
 
Засгийн газрын үйл ажиллагааны хөтөлбөр нь КОВИД-19 цар тахлаас үүдэлтэй нийгэм, эдийн засгийн хүндрэлийг даван туулах бодлого, хүний хөгжлийн бодлого, эдийн засгийн бодлого, засаглалын бодлого, ногоон хөгжлийн бодлого, нийслэл ба бүс, орон нутгийн хөгжлийн бодлого гэсэн 6 бүлэг, 23 тэргүүлэх зорилт, 213 дэд зорилтоос бүрдэж байгаа юм. 
 
Засгийн газрын үйл ажиллагааны хөтөлбөрт хэмжигдэхүйц бодитой төсөл, хөтөлбөр, бодлогын шинж чанартай томоохон зорилтуудыг багтааж, эдгээр зорилтыг хэрэгжүүлэх арга хэмжээний төлөвлөгөөг Засгийн газар баталж салбарын яамдын үйл ажиллагааны хөтөлбөрт тусгах нь зүйтэй гэж үзсэн болно. 
 
Нэг. Дэлхий нийтийг хамарсан КОВИД-19 цар тахлаас үүдэлтэй нийгэм, эдийн засгийн хүндрэлийг богино хугацаанд даван туулахын тулд иргэд, аж ахуйн нэгжийг дэмжиж, хүүхдийн мөнгөн тэтгэмжийн нэмэгдлийг он дуустал үргэлжлүүлэн олгох, нийгмийн даатгалын шимтгэлийн хөнгөлөлт, түрээсийн төлбөрөө бууруулсан аж ахуйн нэгжүүдийг татвараас чөлөөлөх зэрэг арга хэмжээнүүдийг үргэлжлүүлэх. Экспортод гаргах бараа, бүтээгдэхүүнийг нэмэгдүүлэх “Ногоон гарц” түр журмыг хэрэгжүүлж худалдааны түнш орнуудтай эдийн засгийн хамтын ажиллагааг идэвхжүүлж, төсвийн орлого бүрдүүлэхэд анхаарч ажиллах зэрэг шаардлагууд тулгарч байна. 
 
Түүнчлэн эрүүл мэндийн тусламж, үйлчилгээний бэлэн байдлыг хангаж гадаадад байгаа иргэдээ үе шаттай татан авах ажлыг эрчимжүүлнэ. 
 
Хоёр. Иргэдийнхээ амьдралын чанарыг дээшлүүлж дундаж давхаргаа тэлэх хүний хөгжлийн цогц бодлого хэрэгжүүлнэ. 
 
Засгийн газрын бодлогын гол цөм нь монгол хүн монгол гэр бүл байж хуримтлалын нэгдсэн сангаар дамжуулж иргэдийнхээ эрүүл мэнд, боловсрол, тэтгэвэр, орон сууц, нийгмийн хамгааллын үйлчилгээг цогцоор шийдвэрлэх тогтолцооны шинэчлэл хийнэ. Иргэдийн эрүүл мэндийн боловсролыг дээшлүүлж, иргэн бүр урьдчилан сэргийлэх, эрт илрүүлэх эрүүл мэндийн үзлэг, оношилгоонд тогтмол хамрагдах нөхцөлийг олон улсын жишигт нийцүүлэн сайжруулна. 
 
Ясли үндэсний тогтолцоог сэргээж, 5 настай хүүхдийг сургуульд бэлтгэгдсэн байдлыг хангаж, боловсролын бүх шатанд сургалтын чанарыг дээшлүүлж, суралцагчид ээлтэй сургалтын орчин бүрдүүлж тусгай хэрэгцээт хүүхдийн ердийн болон цэцэрлэгт сурах, хөгжих боломжийг бодлогоор дэмжинэ. 
 
Эрдэм шинжилгээ, судалгааны ажлыг нийгэм, эдийн засгийн хөгжилд өгч буй үр өгөөжийн шалгуур болгон санхүүжүүлдэг өрсөлдөөнт тогтолцоонд шилжүүлж нэгдсэн төрөлжсөн нээлттэй лабораторийг байгуулан салбарын өрсөлдөх чадварыг дээшлүүлнэ. 
 
Гурав. Импортлогч улсаас экспортлогч улс болж эдийн засаг, санхүүгийн хүндрэлийг даван туулж тогтвортой, хүртээмжтэй өсөлтийг хангах бодлогыг хэрэгжүүлнэ. 
 
Эдийн засгийн өрөөсгөл бүтэц, тогтворгүй өсөлтөө шийдвэрлэхийн тулд нэмүү өртөг шингээсэн уул уурхай, түүнийг холбосон дэд бүтцийн мега төслүүд, боловсруулах аж үйлдвэрийн салбар, энэ дотроо хүнд, хөнгөн, хүнс гэсэн гурван төрөлжилттэйгөөр хөдөө аж ахуйн салбарыг багтаасан эрчим хүчний салбар, тээвэр логистикийн салбар, төрөлжсөн аялал жуулчлал, түүнийг дагасан үйлчилгээ, жижиг дунд үйлдвэрлэл, мэдлэгжсэн бүтээлч эдийн засгийн салбарыг эдийн засгийн тэргүүлэх салбараар зарлаж төрөөс бодлогоор онцгойлон дэмжинэ. 
 
Энэ хүрээнд Тавантолгой-Зүүнбаян, Тавантолгой-Гашуун Сухайт чиглэлийн төмөр замыг ашиглалтад оруулж зүүн бүсийн босоо болон хэвтээ чиглэлийн төмөр замын ажлыг эхлүүлэн үндэсний болон олон улс, бүс нутгийн сүлжээнд холбогдсон зам, тээврийн дэд бүтцийг өргөжүүлж томоохон орд газруудыг ашиглалтад оруулж стратегийн ач холбогдол бүхий ордуудыг эдийн засгийн эргэлтэд оруулах стратегийн төлөвлөлтүүд тусгагдсан болно. 
 
Мөн газрын тос боловсруулах үйлдвэрийг ашиглалтад оруулж гол нэр төрлийн шатахууны хэрэгцээг Евро-5 стандартад нийцүүлэн дотооддоо хангах нөхцөлийг 80 хувь бүрдүүлнэ. 
 
Өсөн нэмэгдэж буй эрчим хүчний хэрэгцээгээ дотоодоосоо хангах нөхцөлийг бүрдүүлж Тавантолгой цахилгаан станц, холбогдох дэд бүтцийн бүтээн байгуулалтын ажлыг эрчимжүүлж Эрдэнэбүрэнгийн усан цахилгаан станцыг шинээр барьж эрчим хүчний эх үүсвэр, хүчин чадлыг нэмэгдүүлнэ. 
 
Дөрөв. Нийгэмд шударга ёсыг бэхжүүлж, төрийн үйлчилгээ шуурхай, хүнд сурталгүй хүргэх нөхцөлийг бүрдүүлэн “Цахим Монгол” хөтөлбөрийг бүх салбарт хэрэгжүүлнэ. 
 
Улс төр, бизнесийн эрх мэдлийг ангилж, хувь хүн, бүлэгт үйлчилдэг биш хуульд захирагддаг төр засгийг төлөвшүүлж төрийн албаны бүх шатанд сахилга хариуцлага, дэг журмыг тогтоон, хүнд суртлыг арилгаж, хууль алагчлалгүй хэрэгждэг байх зарчмыг чанд мөрдүүлнэ. 
 
Төр засгийн үйлчилгээг хүнээс хараат бус болгох зорилгоор цахим шилжилт хийж ёс зүйн иргэний нийгмийн төлөвшүүлнэ. “Цахим Монгол” хөтөлбөрийг бүх салбарт хуульчлан хэрэгжүүлнэ. 
 
Хуулиа дээдэлж ёс зүйг эрхэмлэн шударгаар ажиллаж буй мэргэшсэн төрийн албан хаагчдаа бүх талаар Монгол Улсын төр дэмжиж ажиллах зарчмыг барина. 
 
Мөн Үндсэн хуулийн нэмэлт, өөрчлөлт хийгдсэнтэй холбогдуулан дагах хууль дээр шүүхтэй холбоотой томоохон бодлогын эрх зүйн шинэтгэл хийхээр тусгагдсан байгаа. 
 
Тав. Байгалийн баялгийг зүй зохистой ашиглаж хүрээлэн буй орчны бохирдол, доройтлыг бууруулан иргэдийн эрүүл орчинд амьдрах нөхцөлийг бүрдүүлнэ. Ногоон хөгжлийн бодлогыг хэрэгжүүлнэ. 
 
Улаанбаатар хотын агаарын бохирдлыг 50 хувь бууруулсныг 80 хүртэл хувь бууруулж, бусад томоохон хот, суурин газрын агаарын бохирдлын асуудлыг үе шаттай шийдвэрлэхээр тусгагдсан. 
 
Хөвсгөл нуурын экосистемийн бохирдлыг эрсдэлийн судалгааг хийж нууранд живсэн машин техникийг татан гаргах ажлыг олон улсын байгууллагуудтай хамтран зохион байгуулна. 
 
Уул уурхайн үйл ажиллагааны улмаас эвдэрч олон жил орхигдсон 8 мянган га талбайг нөхөн сэргээнэ. 
 
Зургаа. Хот, хөдөөгийн хөгжлийн зохист харьцааг хангаж, Улаанбаатар хотын хүн амын төвлөрлийг сааруулах бодлогыг хөдөөгийн хөгжилтэй холбон хэрэгжүүлэн. Төвлөрлийг сааруулах бодлого хэрэгжүүлж, нийслэлийн дагуул хотуудад байгуулж хөдөөгийн хөгжлийг дэмжсэн санхүү, татварын цогц бодлогыг хэрэгжүүлнэ. 
 
Хот, хөдөөгийн зохист тэнцвэрийг тусгасан эдийн засгийн жам ёсны хөгжлийн явцтай уялдуулах байдлаар бүсчилсэн хөгжлийн үзэл баримтлалыг шинэчлэн боловсруулж хэрэгжүүлнэ. 
 
Малчдын амьдралын чанарыг дээшлүүлж, малын гаралтай түүхий эд бүтээгдэхүүнийг бэлтгэн нийлүүлэх, худалдан борлуулах сүлжээг хөгжүүлж хөдөө аж ахуйн бүтээгдэхүүний үйлдвэрлэлийг нэмэгдүүлж, гол нэрийн хүнсний бүтээгдэхүүний хэрэгцээг дотоодоосоо бүрэн хангах зорилтыг тавина. 
 
Манай Засгийн газар ирэх 4 жилд улс орныхоо эдийн засгийг өөд татаж, томоохон бүтээн байгуулалтуудаа үргэлжлүүлэн ажлын байрыг нэмэгдүүлж иргэдийн амьжиргааг дээшлүүлсэн зорилтуудаа хэрэгжүүлэх боломжтой гэж үзэж байна. 
 
Төрийн байгуулалтын байнгын хорооны дарга, эрхэм гишүүд ээ, 
 
Монгол Улсын Засгийн газрын 2020-2024 оны үйл ажиллагааны хөтөлбөр батлах тухай Улсын Их Хурлын тогтоолын төслийг хэлэлцэн шийдвэрлэж өгөхийг хүсье. 
 
Л.Энх-Амгалан: Л.Оюун-Эрдэнэ сайдад баярлалаа. Одоо төсөл санаачлагчийн үзэл баримтлалтай холбогдуулж асуух асуулттай гишүүд байвал гишүүдийн нэрсийг авъя. Ж.Ганбаатар гишүүнээр тасаллаа. С.Бямбацогт гишүүн. 
 
Эхлээд энэ ажлын хэсэг танилцуулчихъя. Засгийн газрын гишүүд хүрэлцэж ирсэн байгаа юм байна. 
 
Я.Содбаатар Монгол Улсын Шадар сайд, Л.Оюун-Эрдэнэ Монгол Улсын сайд, Засгийн газрын Хэрэг эрхлэх газрын дарга, Д.Сарангэрэл Байгаль орчин, аялал жуулчлалын сайд, Г.Сайханбаяр Батлан хамгаалахын сайд, Н.Энхтайван Гадаад харилцааны сайд, Ч.Хүрэлбаатар Сангийн сайд, Х.Нямбаатар Хууль зүй, дотоод хэргийн сайд, А.Ариунзаяа Хөдөлмөр, нийгмийн хамгааллын сайд, Б.Мөнхбаатар Барилга, хот байгуулалтын сайд, Л.Цэдэвсүрэн. Ингээд энэ сайд нар ирсэн юм уу? Засгийн газрын хуралдаан уу? Дэд сайд нар бол ирсэн байгаа юм байна. Тийм ээ. Дэд сайд нар, Төрийн нарийн бичгийн дарга нар хүрэлцэж ирсэн байгаа юм байна. 
 
С.Бямбацогт гишүүн. 
 
С.Бямбацогт: Баярлалаа. Өнгөрсөн парламентын бас нэг хийж чадсан нэг томоохон ажил бол Монгол Улсын Үндсэн хуулийн нэмэлт, өөрчлөлт. 
 
Үндсэн хуулийн нэмэлт, өөрчлөлтдөө бид бас Монгол төрийн бодлого тогтвортой байх, Монгол төрийн бодлого бас тодорхой байх, хоорондоо уялдаатай хэрэгждэг байх асуудлыг бас Үндсэн хуульдаа суулгаж чадсан. 
 
30 жил бид бодлогогүй, бодлого нь тогтвортой бус, бодлого нь тодорхой биш, бодлогын уялдаа холбоо, залгамж чанаргүй явж ирсэн энэ алдаагаа зассан. Үндсэн хуулиараа. 
 
Тэгээд Монгол Улсын Үндсэн хуульд хөгжлийн бодлого, төлөвлөлт тогтвортой байна. Монгол Улсын урт хугацааны хөгжлийн бодлогод тулгуурлаж үндсэн чиглэл, төсөв, төлөвлөгөө бүх зүйл уялдаж явах ёстой гэдэг Үндсэн хуульдаа суулгаж өгсөн. Үүнтэй холбоотойгоор бас Хөгжлийн бодлого, төлөвлөлтийн тухай хуулийг баталсан. 
 
Хөгжлийн бодлого, төлөвлөлтийн тухай хууль дээр бүх бодлогын бичиг баримтууд. Урт хугацааны, дунд хугацааны, богино хугацааны энэ бодлогын бичиг баримтыг хооронд нь хэрхэн уялдуулах вэ, хэрхэн яаж боловсруулах вэ, ямар зарчим, ямар шалгуур, ямар шаардлага тавьж төлөвлөж зохион байгуулж хэрэгжүүлэх вэ. Хэрэгжилтэд нь хяналт тавьж, үр дүнг тооцох вэ гэдгээ маш тодорхой зааж өгсөн. 
 
Асуух гэж байгаа асуулт бол Хөгжлийн бодлого, төлөвлөлтийн тухай хуульд заасан энэ шаардлага, шалгууруудыг, зарчмуудыг. Одоо 15 зарчим байж байгаа. Энийг одоо Засгийн газрын үйл ажиллагааны хөтөлбөрийг боловсруулахдаа хэрхэн хангах талаар анхаарч ажилласан бэ? 15 зарчмыг хэрхэн хангах талаар бас бодлого болгож ажилласан бэ? 
 
Хоёрдугаарт нь, Засгийн газрын үйл ажиллагааны хөтөлбөрт тавигдах тодорхой шаардлагууд байж байгаа бас. 5, 6 шаардлага байж байгаа. Энэ шаардлагууд маань бүрэн бас хангагдаж чадсан уу? Өөрөөр хэлэх юм бол одоо тэр тавигдсан урт хугацааны хөгжлийн бодлоготой нийцсэн байх. 5 жилийн үндсэн чиглэлээ биелүүлэхийн төлөө зорьсон байх. Тодорхой төсөв, төлөвлөгөөтэй. Тодорхой хэрэгжих төлөвлөгөө хугацаатай байх. Хариуцах эзэнтэй байх гээд энэ шаардлагууд маань хэрхэн хангагдсан бол. 
 
Эцсийн үр дүндээ одоо үндсэндээ 2020-2024 онд энэ 4 жилийн хугацаанд хэрэгжих хөтөлбөр маань “Алсын хараа-2050” гэж бидний баталсан бодлогын хамгийн том бодлогын бичиг баримт. Үүний хэдэн хувь нь хэрхэн яаж биелсэн байх. Энэ талаар одоо яаж тусгагдсан бэ? Энэ дээр одоо бас тодорхой бид зорилготой, хэмжих нэгжтэй, тодорхой үр дүнгээ бас тайлагнаж явах ёстой. Энэ дээр ямар шалгуур барьсан бол. 
 
Монгол Ардын Намын мөрийн хөтөлбөрийн авсан амлалтууд маань хэрхэн яаж суусан бол. Өнөөдрийн бас эдийн засгийн нөхцөл байдалтайгаа хэрхэн яаж уялдуулж яг одоо биелэх бололцоотой, биелэх боломжгүй авсан амлалтаас энэ бололцоотой, энэ боломжгүй учраас одоо бас хойшлуулж байгаа гэдэг зүйлүүдийг хэрхэн яаж тусгасан бол гэдэг асуултууд дээр тодорхой хариулт өгөөч ээ. 
 
Тэгээд цааш нь бас тодорхой яг зорилт болгон дээр бас тодорхой асуултуудыг асууна. 
 
Л.Энх-Амгалан: Л.Оюун-Эрдэнэ сайд хариулах уу? 
 
Л.Оюун-Эрдэнэ: Баярлалаа. С.Бямбацогт гишүүний асуултад хариулъя. 
 
Монгол Улсын Үндсэн хуульд нэмэлт, өөрчлөлт орж Монгол Улсын хөгжлийн бодлого тогтвортой байна гэсэн ийм зарчмын том өөрчлөлт орсон. Үүн дээр тулгуурлаад Хөгжлийн бодлого, төлөвлөлтийн хууль батлагдсан. Хөгжлийн бодлого, төлөвлөлтийн хуулийн дагуу Монгол Улс урт хугацааны төлөвлөгөөг 30 жилээр. Үүнээсээ дунд хугацаанд 10 жилээр хөгжлийн зорилтот хөтөлбөрүүдээ тодорхойлох. Үүнээс Монгол Улсыг хөгжүүлэх 5 жилийн үндсэн чиглэл болон улсын хөрөнгө оруулалтын хөтөлбөрийн жагсаалтыг 5 жилээр. Засгийн газрын үйл ажиллагааны хөтөлбөрийг 4 жилээр. Дээрх бүх хөтөлбөрүүдэд уялдуулах ийм эрх зүйн орчин үүссэн. 
 
Энийг бас одоо манай Их Хурлын гишүүд, бас манай зарим ажлын хэсэг ч гэсэн бас ойлголтын зөрүү гараад байгаа юм. Одоо болохоор Монгол Улсыг хөгжүүлэх 5 жилийн үндсэн чиглэл гэдэг энэ баримт бичиг бол анх удаа хэвтээ цаасан дээр төлөвлөгдөж байгаа ийм бодлогын баримт бичиг болсон. Нэг үгээр хэлбэл хэрэгжих төслүүд тодорхой. Тэр дээр ямар төсөвт өртөг байх вэ. Ямар санхүүжилтээр хийгдэх вэ. Хэн хариуцах вэ. Хэзээ хийгдэх вэ гэдэг зүйл тодорхой болсон. Ийм ураас энэ энэ нөгөө Засгийн газрын үйл ажиллагааны хөтөлбөр, үйл ажиллагааны үндсэн чиглэл илүү тийм товч болсон юм шиг бас харагдаад байгаа байж магадгүй. Яагаад гэхээр тодорхой ажлуудыг шууд бичихээс өөр ийм аргагүй эрх зүйн орчин бүрдсэн байгаа. Тийм учраас энэ бүх зүйлүүд тусгагдаж хуульд нийцүүлж боловсруулагдсан гэдгийг бас хэлэхийг хүсэж байна. 
 
Өчигдрийн үйл ажиллагааны үндсэн чиглэлийн хөтөлбөр бас Эдийн засгийн байнгын хороон дээр томоохон бас хэлэлцүүлэг болсон. Өнөөдөр Засгийн газрын хөтөлбөр үүнд уялдаж орж ирж байгаа. Монгол Улсыг хөгжүүлэх 5 жилийн үндсэн чиглэл бол “Алсын хараа-2050” урт хугацааны хөгжлийн бодлогод тулгуурлаж 9 бүлэгтэйгээр. Засгийн газрын үйл ажиллагааны хөтөлбөр бол 4 жил байгаа учраас 5 бүлэгтэйгээр орж ирж байгаа. 
 
Улсын Их Хурал дээр байгаа ажлын хэсэг Монгол Улсыг хөгжүүлэх 5 жилийн үндсэн чиглэл, Засгийн газрын үйл ажиллагааны хөтөлбөрийн ажлын хэсэг нэг байх нь зүйтэй гэж ер нь үзэж байгаа. Тэгэхгүй бол энэ хоорондоо уялдуулах ийм асуудал дээр хоёр ажлын хэсэг гараад явчихвал бас ийм ойлголтын зөрүү нь нөгөө анх удаа ингэж төлөвлөж байгаа учраас одоо бас ийм ойлголтын зөрүү бас гарч магадгүй гэдгийг хэлэхийг хүсэж байна. 
 
Ер нь зарчмын хувьд одоо 3 ийм том зүйл байгаа гэж ер нь ойлгож болно. Нэгдүгээрт, энэ КОВИД цар тахалтай холбоотой үед яаж иргэдээ эрүүл мэндийн хувьд хамгаалах вэ. Яаж энэ унаж байгаа эдийн засгаа бид нарын хувьд хэвийн горимд оруулах вэ гээд. 
 
Тэгэхээр эдийн засгийг тэлэх ийм томоохон төслүүд байгаа. Одоо жишээлбэл, газрын тос боловсруулах үйлдвэрээс авахуулаад Эрдэнэт үйлдвэрт технологийн парк байгуулахаас авахуулаад, Эрдэнэт баяжуулах үйлдвэрт өргөтгөл шинэчлэл хийхээс авахуулаад, Цагаан суваргын зэс молибдений ордыг ашиглалтад оруулахаас авахуулаад, Тавантолгойн нүүрсний бүлэг ордод технологийн шинэчлэл хийхтэй холбоотой асуудал. Зүүн цагаан дэлийн жоншны далд уурхайг ашиглалтад оруулахтай холбоотой асуудал. Салхитын мөнгөний ордыг төслийн хүчин чадалд хүргэхтэй холбоотой асуудал. 
 
Эдгээр уурхайг дэмжсэн дэд бүтэцтэй холбоотой асуудал. Үүн дотроо Зүүнбаян-Тавантолгойн 414.6 километр төмөр замын асуудал. Тавантолгой-Гашуунсухайтын 267.0 километр төмөр замын төсөл. Цаашдаа бас бидний хувьд ингээд хэрэгжүүлээд явчих төмөр замын төслүүд. Улаанбаатар хотын цэвэрлэх байгууламжтай холбоотой асуудал. Дархан шинэ хотын үйлдвэр, технологийн паркуудтай холбоотой асуудал. Эд нар бол бүгдээрээ ажлын байрыг нэмэгдүүлэх, эдийн засгийг тэлэхтэй холбоотой ийм төслүүд орж ирж байгаа. 
 
Дараагийнх зүйл бол хүний хөгжилтэй холбоотой. Энэ дээр хүн амынхаа эрүүл мэндийг хангах, яаж дундаж орлоготой иргэд дундаж давхаргаа хамгаалж үлдэх вэ гэдэгтэй холбоотой хүний хөгжлийн ийм том асуудал. 
 
Гуравдугаарт нь, цахим өөрчлөлттэй холбоотой, төрийн хүнд суртлыг багасгахтай холбоотой ийм.../минут дуусав/
 
Л.Энх-Амгалан: С.Бямбацогт гишүүн тодруулъя. 
 
С.Бямбацогт: Хөгжлийн бодлого, төлөвлөлтийн хуулийн 9 дүгээр зүйл дээр хөгжлийн бодлого, төлөвлөлтөд оролцогчдын эрх үүрэг гээд байж байгаа л даа. Энэ дээр Улсын Их Хурлын эрх, үүрэг дээр 9.2.6-д улсын хөгжлийн жилийн төлөвлөгөө, жил бүр төсвийг Монгол Улсыг хөгжүүлэх 5 жилийн үндсэн чиглэлд нийцүүлэн батална гээд. 
 
Улсын Их Хурал маань үндсэндээ Монгол Улсыг хөгжүүлэх жилийн төлөвлөгөө батлах нь. Түүндээ нийцүүлэн улсын жилийн төсвийг нь батлах нь. Ингээд орчихсон байж байгаа. 
 
Гэтэл Засгийн газраас оруулж ирсэн тогтоол дотор улсын хөгжлийн жилийн төлөвлөгөө бол Засгийн газар батлаад дэвшүүлсэн зорилтыг жил бүрийн төсвийн хүрээний мэдэгдэл, улсын төсөвт тусган хэрэгжүүлэхийг Засгийн газарт хариуцуулна гээд. Төсвөө бол үндсэндээ төсвийн хүрээний мэдэгдэл, төсвийг Улсын Их Хурал батлах нь төлөвлөгөө бол Засгийн газар батлахаар ингээд ороод ирсэн байна л даа. 
 
Тэгэхээр үндсэндээ Хөгжлийн бодлого, төлөвлөлтийн тухай хуульд бодлогын бичиг баримтуудаа хоорондоо уялдаатай байх. Дунд хугацаа, богино хугацаанд уялдаатай байх энэ асуудал маань одоо ингээд хийдэл, онгорхой цоорхой үүсэж байна л даа. Энэ дээр та бас.
 
Л.Энх-Амгалан: Л.Оюун-Эрдэнэ сайд. 
 
Л.Оюун-Эрдэнэ: Засгийн газраас бидний хувьд Монгол Улсыг хөгжүүлэх 5 жилийн үндсэн чиглэл, хөрөнгө оруулалтын хөтөлбөр, Засгийн газрын үйл ажиллагааны хөтөлбөрөө ингээд хамтад нь барьж байгаа. Тодотголдоо ч гэсэн энэ бол уялдсан байгаа гэж үзэж болно. Зүгээр яг хэлэлцэх дэс дарааллын хувьд чуулганаар эхлээд тодотгол орсон учраас бас жаахан тийм буруу зөрүү ойлголт гарсан байх. 
 
Өнөөдөр хэлэлцэх эсэх ингээд шийдэгдээд Төрийн байгуулалтын байнгын хороон дээр ажлын хэсэг гарна. Ажлын хэсгийг Төрийн байгуулалтын байнгын хорооны дарга ахалж таарах байх. Яг энэ Хөгжлийн бодлого, төлөвлөлтийн хууль дээр суусан гол хүмүүсийн нэг С.Бямбацогт гишүүн өөрөө орж таарах байх. 
 
Тэгэхээр ажлын хэсэг дээр хэдүүлээ илүү уялдуулах асуудлыг ярих ийм боломжууд байгаа болов уу гэж бодож байгаа. Хувийн хэвшил болон бусад байгууллагуудаас уулзах саналыг бид нарт тавьж байгаа. 
 
Тэгэхээр Засгийн газраас баримталж байгаа байр суурь бол Их Хурал дээр очсоны дараа, хэлэлцэх эсэхээ шийдсэний дараа Их Хурлын ажлын хэсэгтэй хамтарсан уулзалтыг хийх нь илүү үр дүнтэй юм гэдэг байдлаар тайлбар өгөөд явж байгаа. 
 
Тэгэхээр ажлын хэсэг дээрээ ярих бол ийм боломж.../минут дуусав/
 
Л.Энх-Амгалан: Ж.Батсуурь гишүүн. 
 
Ж.Батсуурь: Баярлалаа. Засгийн газрын үйл ажиллагааны хөтөлбөрийг бас сонссон. Тодорхой хэмжээнд бас судалж үзсэн. Олон зүйл тодруулж асуумаар байгаа. Гэхдээ энэ удаад тодотгож дараах зүйлийг асууя гэж ингэж бодож байна. Л.Оюун-Эрдэнэ сайдаас. 
 
Ерөнхийдөө хөндлөн тэнхлэгийг босоо тэнхлэгийн төмөр замууд. Монгол Улсын экспортыг нэмэгдүүлэх, эдийн засгийг бэхжүүлэх тал дээр нэлээд гол гол зүйлүүд бас орсон байна. Үүнийг дагаад зөвхөн төмөр замаар л экспортлоод байх биш Монгол Улс далайд гарах шинэ боомт нээхгүй юм уу? Одоо чөлөөт бүс. Одоо аялал жуулчлал, үйлдвэрлэл, техникийн парк энэ тэрийг уялдуулсан. 
 
Жишээ нь, Зүүнбаян-Сайншанд, Сайншанд-Баруун-Урт-Бичигтийн чиглэлийн төмөр. Цаашилбал Өвдөгбаянхошуу-Чойбалсан гээд энэ төмөр замын үйл ажиллагаа явах тусам экспорт нэмэгдэнэ. Үүний сөрөг урсгалд мэдээж түүхий нефть, нефть боловсруулах үйлдвэр лүү явах. Мөн Бичигтийн чиглэлийн боомтыг Монгол Улсын далайд гарах шинэ боомт газар болгож аялал жуулчлалыг татах асуудал дээр одоо энэ тодорхой асуудлууд орсон уу? Зүүн бүс нутаг Монгол Улсын аялал жуулчлалгүйгээр, аялал жуулчлалын орлогогүйгээр төсөөлөхийн арга байхгүй. Монгол Улсын эдийн засгийг. 
 
Тэгэхэд одоо Бичигтийн боомт, Зүүн бүсийн цаад талд Зүүн Өмнөд Азийн орнууд. Мөн Хятад гээд Монгол Улсыг сонирхсон, үзэх гэсэн, харах гэсэн, хамтрах гэсэн асар том зах зээл байгаа. Тэгэхээр энийг татах зорилгоор боомт газар, чөлөөт бүс, үйлдвэр, техникийн парк, мөн аялал жуулчлалын чиглэлийн ямар том том бодлогын зүйлүүд суусан бэ гэж. 
 
Мөн далайд гарах шинэ боомт нээхэд зөвхөн төмөр замаар асуудлыг шийдэж болохгүй. Үүнийг дагасан Баруун-Урт, Бичигтийн чиглэлийн авто замын асуудлууд ингэж цогцоороо орж ирж чадаж байгаа юу гэсэн ийм асуултыг бас Л.Оюун-Эрдэнэ сайдаас асууя гэж ингэж бодож байгаа. 
 
Мөн зөвхөн одоо нүүрс, бусад зүйлийг түүхийгээр нь экспортлоод байх юм уу. Одоо энэ боомт газрууддаа чөлөөт бүсдээ дахин боловсруулах хоёрдогч, гуравдагч түүхий эдийг хийх. Цөөхөн Хятад биш Америк, бусад орнуудын зах зээлд нэгэнт далайд гарч байгаа учраас гаргах, валютын нөөцийг бий болгох энэ тал дээр ямар бодлогын асуудлууд сууж байгаа вэ гэсэн ийм асуултуудыг асууж байна. Баярлалаа. 
 
Л.Энх-Амгалан: Л.Оюун-Эрдэнэ сайд. 
 
Л.Оюун-Эрдэнэ: Замтай холбоотой, дэд бүтэцтэй холбоотой асуудлыг үндсэнд нь гурван түвшинд хувааж үзэж байгаа. Нэг түвшинд хувааж үзэж байгаа асуудал нь бол энэ хилийн боомтуудыг холбохтой холбоотой асуудал байгаа. Энэ дотор таны ярьдаг боомтуудтай холбоотой асуудал. Ульхан, бас бусад боомтуудтай холбоотой асуудлын замын техник, эдийн засгийн үндэслэлийг оруулна гэдэг байдлаар тусгагдаад явж байгаа. 
 
Тэгэхээр хилийн боомттой холбоотой тэр асуудлуудыг зам тавих дэс дарааллын хувьд техник, эдийн засгийн үндэслэл гарсны дараа нэн тэргүүнд хийгдэнэ. Энэ жилдээ багтаад ерөнхийдөө хилийн боомтууд дээр бүгд дээр нь хамтарсан ажлын хэсэг ороод аль боомт нь илүү чухал вэ гэдгийг тодруулж гаргах техник, эдийн засгийн үндэслэлүүдийг хийнэ. 
 
Барилга, хот байгуулалтын сайдын багцад энэ тодотголоор зураг төсвийн мөнгөнүүд тавигдсан байгаа. Энэ зураг төсвийн мөнгө нь одоо илүү техник, эдийн засгийн үндэслэлийн урьдчилсан тооцооллыг хийх. Үүн дээрээ тулгуурлаад ерөнхийдөө төсөвт суух гэдэг ийм ерөнхий зарчмын дагуу явж байгаа. 
 
Аялал жуулчлалыг байгалийн, соёлын, түүхийн, төрөлжсөн гэдэг ийм дөрвөн чиглэлтэйгээр авч үзнэ гэдэг байдалтай явж байгаа. Түүхэн аялал жуулчлалын бүс нутаг гэдэг хэсэгт Сүхбаатар аймаг ороод ингээд явж байгаа гэдгийг танд хариулах нь зүйтэй байна. Баярлалаа. Ажлын хэсгээс нэмж хариулж болно шүү. Зам, тээврийн яамнаас тэр хүмүүс байвал. 
 
Л.Энх-Амгалан: Ажлын хэсэг нэмэх үү? Эсвэл гишүүн тодруулчхаад яах уу? Хэддүгээр микрофон байна. Тэр ажлын хэсгийн микрофон дээр очоод хариулчих. 2 дугаар микрофон. 
 
С.Батболд: Ж.Батсуурь гишүүний асуултад хариулъя. Зам, тээврийн хөгжлийн яамны Төрийн нарийн бичгийн дарга С.Батболд. 
 
Энэ үйл ажиллагааны хөтөлбөр дотор нэгдүгээрт саяын ярьж байгаа Хөөт, Баруун-Урт, Бичигт чиглэлийн авто замыг барьж дуусгана гэдгээр орсон. Хоёрдугаарт, энэ Хөөт, Бичигт чиглэлийн төмөр замын төслийг эхлүүлнэ гэдгээр ороод явж байгаа. Ийм хоёр төсөл явж байгаа. 
 
Л.Энх-Амгалан: Ж.Батсуурь гишүүн тодруулъя. 
 
Ж.Батсуурь: Үндсэндээ Баруун-Урт-Бичигтийн чиглэлийн төмөр зам бол суусан. Мөн авто замын асуудлууд бол барьж дуусгана гэдгээр суусан гэж ойлгож болох уу? Одоо. Аан. За. 
 
Нөгөө нэг асуудал нь бол Бичигтийн боомтын иж бүрэн зураг гэдэг юм уу, техник, эдийн засгийн үзүүлэлтүүд хийгдээд өмнө нь Засгийн газраар орох гэж байгаад хойшилсон байхгүй юу. Тэр одоо ер нь яг ямар түвшинд явж байгаа бол гэсэн асуулт байна. 
 
Л.Энх-Амгалан: Хэн хариулах вэ? Ажлын хэсгээс энэ асуултад. Зам, тээврийн яам. Л.Оюун-Эрдэнэ сайд хариулах уу? Барилга, хот байгуулалтын яамны төлөөлөл байна уу? Дэд сайд, Төрийн нарийн бичгийн дарга нар нь. Л.Оюун-Эрдэнэ сайд хариулж байх уу? Тийм ээ. Бүх яамдынхаа төлөөллүүдийг. Сайдууд нь Засгийн газрын хуралд байгаа бол бас дэд сайд, Төрийн нарийнуудаа бас оруулмаар байх юм. Хуралдаанд. Л.Оюун-Эрдэнэ сайд. 
 
Л.Оюун-Эрдэнэ: Энэ техник, эдийн засгийн үндэслүүдтэй холбоотой ийм ажлын хэсэг гарчихсан ажиллаад явж байгаа юм. Энэ манай дээр байгаа. Одоо дэд бүтэцтэй холбоотой асуудал, төмөр замтай холбоотой асуудал, төсөлтэй холбоотой асуудал гээд ийм өмнө нь гарсан техник, эдийн засгийн үндэслэлүүд. Дээрээс нь техник, эдийн засгийн үндэслэл гэдэг нэрээр бичигдсэн мөртлөө төслийн танилцуулга ийм концепц шиг яваад байгаа ийм баримт бичгүүд дээр бид Сангийн яамтай хамтарсан аудит хийж байгаа юм. 
 
Тэгээд тэр тун удахгүй. Миний бодлоор бараг энэ долоо хоногтоо багтаад эрэмбэлж байгаа юм. Тэгээд тэрийг би танд ажлын шугамаар хамт танилцаад явчихъя гэж бодож байна. 
 
Бичигт болон Ульханы боомттой зүүн хоёр боомтын дэд бүтцийн асуудлууд ороод явж байгаа гэж ойлгож болно. 
 
Л.Энх-Амгалан: Ж.Сүхбаатар гишүүн. 
 
Ж.Сүхбаатар: Эхний асуулт бол энэ Дархан, Эрдэнэт хотын асуудал одоо улсын зэрэглэлтэй хотын асуудал хүлээгдэж байгаа. 
 
Тэгээд Засгийн газрын үйл ажиллагааны хөтөлбөрт энэ тусаагүй байна. Үндсэн хуулийн нэмэлт, өөрчлөлтийн дагуу аймгийн төвийн статусын асуудлыг тодорхой болгоно гээд хамгийн сүүлд нь 11 гээд ингээд тавьчхаж. Энэ чинь аймгийн төсвийн статусын хүрээнд ганцхан орохгүй шүү дээ. Энэ чинь улсын зэрэглэлтэй аймагтай адилсах буюу улсын зэрэглэлтэй ийм хотын асуудал байж байгаа. Энэ асуудлыг яагаад тусгаагүй юм бэ гэдэг нэгдүгээр асуудал байгаа юм. 
 
Энэ хот, тосгоны хөгжүүлэх бодлого дараагийн 4 жилийн хугацааны одоо бид нарын гол бодлого байх ёстой. Энэ хэсгийг бүр хөдөөгийн хөгжил гээд хаячихсан байгаа юм. Нэгдүгээр асуудал ийм байна. Энэ хот, тосгоны талаар юм хийхгүй юм уу? Нэг. 
 
Хоёр дахь асуудал бол нийгмийн асуудлыг хүмүүс одоо ингээд онцолж асуух юм бол манай нийгмийн асуудлыг юу гэж үзэж байна вэ гэхээр яг өнөөдөр бол ажилгүйдэл, айдас байна. Ажилгүйдсэн хүмүүс байна. Бас ажилгүйтэхээс айж байгаа хүмүүс байна. Энэ ажилгүйдлийг хэр онилж авч байгаа юм бэ гэдэг асуудал байна. 
 
Дараа нь архидалтын асуудал байна. Архидан согтуурахтай хийх тэмцлийн тухай асуудал миний мэдэхийн л одоо бүх л Засгийн газруудын хөтөлбөр, үйл ажиллагаанд тусгагддаг байсан. Ер нь сүүлийн хэдэн жил таг болсон шүү бүр. Өмнөх Засгийн газрын нөхөд ч юм ярихаа больсон. Одоо ч юм ярихаа больсон. Мансууруулах бодис яриад байдаг. Архидалтын асуудал байдаггүй. Архины үйлдвэрлэл, хэрэглээ нэмэгдээд байдаг. Импорт багассан ч гэсэн дотоодын үйлдвэрлэл, хэрэглээ бол нэмэгдсэн шүү дээ. 
 
Тэгээд архидалтын асуудлын талаар ерөөсөө байхгүй байна. Энэ яагаад тэгээд байж байна. Нөгөө асуудал. Шүүх л ярьж байгаа. Тэгээд нөгөө авлигатай тэмцэх асуудал чинь хаана байгаа юм бэ гэдэг асуудал. Энэ ажилгүйдэл, архидалт, авлига гэдэг чинь гурван асуудал, том асуудал байна гээд энэ иргэд сонгогчид чинь хараад сууж байгаа. Засгийн газраас том хүлээлт байж байгаа. Энэ дээр одоо ямар бодолтой, бодлоготой байгаа юм бэ? Энэ хөтөлбөрөөс шууд үнэртэхгүй л байна л даа. Харагдахгүй байна. 
 
Гурав дахь асуудал бол энэ КОВИД-той тэмцэх бодлого байж байна. Хөнгөлнө, чөлөөлнө. За ингээд явна. Мэдээлэл, сурталчилгаа хийх замаар, сургалт хийх замаар ажлын байрыг хадгална гээд ингээд орлогыг нэмэгдүүлнэ гээд биччихсэн байх юм. 
 
Энэ чинь нөгөө арилжааны банкууд нь зээл олгоход хүнд байж болно л доо. Зээлийн хүү, зээлийн орчин хэцүү байж болно. Арилжааны бус энэ ЖДҮ-гийн зээл. Бусад зээлийн эх үүсвэрийн асуудлыг яах юм? Энд ерөөсөө огт тусгагдаагүй байхгүй юу. Энэ чинь одоо хүмүүс чинь жижиг, дунд үйлдвэрлэл эрхэлж байгаа хүмүүс чинь ажилгүйдэж байна. Тэгээд энэ дээр яах юм? Одоо ч юу ч хэлэх, хийхгүй байх юм уу? 
 
Энэ КОВИД-ын бодлого дотор чинь нэг ширхэг ч ийм зүйл алга байна шүү дээ. Тэгээд энэ одоо яагаад ингээд явж байна вэ? Энэ ЖДҮ-гийн зээл чинь тийм жижигхэн ач холбогдолтой юм уу гэдэг ийм гурав дахь асуудал. 
 
Дөрөв дэх асуудал нь энэ ойн асуудал байж байгаа. Байгаль орчин, аялал жуулчлалын сайд ойн асуудлыг 7.9 хувьтай байна гэж мэдэгдсэн. Энд мөрийн хөтөлбөрт 8.6 хувьд болгоно гэж. Тэрийгээ бичиж байгаа юм нь мөнгөн урамшуулал олгоно л гэж байгаа юм. Мөнгөн урамшуулал олгоод 0.7 хувиар энэ ойн сан чинь нэмэгдчих юм уу? Ганцхан. Тэгээд болдог бол одоо мөнгөн урамшууллаа нэмээд ингээд болчих уу? Ийм л хөшүүрэг байх юм уу гэдэг ийм дөрөв дэх асуулт. 
 
Тав дахь асуудал нь. Би олон хэлж байгаа. Хөнгөлөлттэй эмийн асуудал, үнийн хөөрөгдөлтэй тэмцэх тухай асуудал бид нар чинь сонгуулиар ярьсан. Энэ намын асуудал нь тэндээ л юм байгаа биз гэж бодъё гэхэд иргэд хүлээж байгаа асуудал ядууралд нэрвэж орлогод нь нөлөөлж байгаа асуудал бол энэ хөнгөлөлттэй эмийн асуудал, үнийн хөөрөгдөлтийн асуудал байж байгаа. Энэ асуудлыг энэ ойрын дөрвөн жилд цэгцэл ээ. Цэгцэл. Энийгээ хөтөлбөртөө тусгаж оруулах хэрэгтэй. Энэ асуудлыг орхигдуулаад байна шүү дээ. 
 
Жижиг юм байхгүй. Амьдрал бол амьдралын л энэ үйл ажиллагааны хөтөлбөр бол энд сууж өгөх ёстой. Ийм таван асуулт байна. 
 
Л.Энх-Амгалан: Л.Оюун-Эрдэнэ сайд. 
 
Л.Оюун-Эрдэнэ: Баярлалаа. Ажлын байр нэмэхтэй холбоотой асуудал бол энэ КОВИД болон эдийн засгийн бүлэг дээр одоо нэлээн бас дэлгэрэнгүй орсон байгаа юм. Үндсэндээ хувийн хэвшилтэй төр засаг дангаараа, мөн олон улсын хөрөнгө оруулалтаар төр, хувийн хэвшлийн түншлэлээр гээд ийм хэрэгжүүлэх ийм төслүүд эндээс бид нар зүгээр түүж үзсэн. 
 
Нийтдээ 18 орчим ийм томоохон төслүүд байгаа. Эдийн засгийг тэлэх зорилготой. Энэ дээр бид тооцож үзээд зөвхөн эдийн засгийг өргөжүүлэх энэ 18 орчим энэхүү төслийг хэрэгжүүлснээр 31 мянга орчим ийм ажлын байр гарна гэдэг байдлаар тооцож үзэж байгаа юм. 
 
Зүгээр энэ төслүүдийг бид техник, эдийн засгийн үндэслэлийн хувьд болон аль болохоор. Өчигдөр бас Эдийн засгийн байнгын хороон дээр ярьж байсан. Аль болохоор эхлээд санхүүжилтээ мөнгө олох зүйл рүү эхэлж оруулах ийм эрэмбэ рүү оруулъя гэж үзэж байгаа юм. Нэг үгээр хэлбэл буцаад зах зээлдээ мөнгө босгох хэмжээний ийм төслүүдийг эхэлж санхүүжүүлэх ийм горим руу явж эрэмбэлье гээд. Тэгэхээр ажилгүйдэлтэй холбоотой бол ийм асуудал байж байгаа. 
 
Авлигатай холбоотой асуудал дээр засаглал дээр хөтөлбөрүүд орсон байгаа. Авлига үүсэж байгаа суурь нөхцөлийг байхгүй болгож авлигын зөвхөн дээд шатанд хийх тэмцэл гэхээс илүүтэйгээр анхан дунд шат руу авлига үүсэж байгаа төрийн хүнд суртал руу нэлээдгүй их оръё гэдэг ийм хөтөлбөр байна. 
 
Тэгэхээр энэ хөтөлбөр дунд Монгол Улс үндсэндээ нэг вэбсайт дээр Монгол Улсын төрөөс үйлчилж байгаа бүх үйлчилгээнүүдийг төвлөрүүлнэ. Энийг Засгийн газрын эхний 100 хоногт багтааж бид нарын хувьд эхлүүлнэ. Хоёр жил дотор багтааж бүрэн шилжилтийг хийнэ. Гурав дахь жилээс авахуулаад хувийн хэвшил буюу одоо банк, санхүүгийн байгууллагыг нэг цохонд төвлөрүүлэх энэ ажлыг төр, хувийн хэвшлийн түншлэл дээр хийнэ гэдэг байдлаар орсон байгаа. 
 
Хэрвээ ингэж чадах юм бол бид авлигатай тэмцэж байгаа том агуулгын тэмцэл болно гэдэг байдлаар одоо энэ дээр ингээд ороод явж байгаа. 
 
Архидан согтуурахтай холбоотой асуудлаар татварын бодлого дээр бас тийм томоохон өөрчлөлтүүдийг оруулах нь зүйтэй юм. Ер нь хязгаарлалтуудыг хийх нь зүйтэй юм гэдэг байдлаар Засгийн газрын үйл ажиллагааны хөтөлбөр дотор нь ороод явж байгаа ийм зүйлүүд байгаа гэдгийг хэлэхийг хүсэж байна. 
 
Жижиг, дунд үйлдвэртэй холбоотой байдлаар төрөлжсөн агентлаг байгуулагдаж байгаа. Тэгэхээр жижиг, дунд үйлдвэрлэлийг яаж дэмжих вэ гэдэгтэй холбоотой төрийн захиргааны ийм институци үүсэж байгаа учраас үүнийг өмнө нь явж байсан жишгээс нэлээн тийм өөр нээлттэй байдлаар хийх ийм томоохон асуудал руу ингээд ороод явж байгаа юм гэдгийг бас хэлэхийг хүсэж байна. 
 
Бусад зүйлийг ажлын хэсэг дэлгэрэнгүй тайлбарлаад явчхаж болох байх гэж бодож байна. 
 
Ажлын хэсэг нэмж хариулт өгөөрэй. Л.Оюун-Эрдэнэ сайд тэр тэр хариул гээд өөрөө яагаад явчих. Тэгэх үү. 2 дугаар микрофон. Эрүүл мэндийн яамны Төрийн нарийн бичгийн дарга Я.Амаржаргал. 
 
Я.Амаржаргал: Сайн байцгаана уу? Та бүгдэд энэ өдрийн мэнд хүргэе. Эрүүл мэндийн яамны Төрийн нарийн бичгийн дарга Я.Амаржаргал. 
 
Эмийн үнийн хөнгөлөлттэй, эмийн үнийн хөөрөгдөлтэй холбоотой асуудлыг шийдвэрлэхээр Монгол Улсын Засгийн газрын 2020-2024 онд хэрэгжүүлэх үйл ажиллагааны хөтөлбөр, таван жилийн үндсэн чиглэл Эрүүл мэндийн яамны шинэчлэл 100 хоногийн ажил гээд их олон олон чиглэлүүдийнхээ үйл ажиллагаанд бодлогын баримт бичигтээ бид гол асуудлаа нэг болгож оруулж байгаа. 
 
Тухайлах юм бол өнөөдөр цөөхөн хэдэн эмийн санд тодорхой төсөвтэйгөөр давуу байдал үүсгэж сонгон шалгаруулалт, тендерээр өгдгийг болиулна. Зөвхөн өрхийн эмч одоо эм бичдэг бусад эмнэлгийн эмч нар эм бичдэггүй энэ нөхцөл байдлыг өөрчилнө. Өөрөөр хэлэх юм бол өрхийн эмч нар хөнгөлөлттэй эмийн жорыг бичдэг. Одоо хоёр гуравдугаар шатлалын эмч нар бичдэггүй энэ байдал нь бас эмэнд хүндрэл үүсгэж байна гэж бид үзэж байгаа учраас энэ байдлыг өөрчлөх байгаа юм. 
 
Эрүүл мэндийн даатгалын хөнгөлөлттэй, тендерээр зарладаг энэ байдлыг арилгана. Ер нь гүйцэтгэлээрээ эрүүл мэндийн даатгалаас санхүүжилт авдаг энэ тогтолцоог нэвтрүүлнэ гэсэн ийм төлөвлөгөөтэйгөөр ажиллаж байгаа. 
 
Түүнчлэн ер нь энэ хариуцлагын тогтолцоог сайжруулна, хяналтыг сайжруулна, эмийн сангууд, эмч нарын жор бичилт, эмийн үнийн хөөрөгдөл, эм ханган нийлүүлдэг байгууллагуудын энэ харьцангуй оруулж ирсэн үнээсээ илүү давуу үнэ нэмдэг энэ байдлыг шийдэхийн тулд бид цахим хэлбэрт шилжүүлнэ. Танил талаараа ингэж лоббиддог байдлыг зогсоохын тулд одоо энэний судалгаа, шинжилгээний багийг ажиллуулна гэсэн ийм байдалтай үйл ажиллагаануудаа төлөвлөж байна. 
 
Мэргэжлийн мэдээж шинжээч, судлаачид, эрдэмтдийн багаар энэ эм зүй, энэ иргэний нийгмийн төлөөллийг оролцуулсан ийм багийн үйл ажиллагааг орж энэ эм шахдаг, оруулж ирсэн бараа, бүтээгдэхүүнээ даатгалд оруулахын тулд сурталчилдаг энэ бүх үйл ажиллагааг одоо цэгцэлнэ гэж одоо бид энэ төлөвлөгөөнүүдээ оруулсан байгаа. 
 
Энийг хийхийн тулд хэд хэдэн хуулийн нэмэлт, өөрчлөлт хийх шаардлага байгаа. Эрүүл мэндийн даатгалын тухай хууль, Эм, эмнэлгийн хэрэгслийн тухай хууль, Эрүүл мэндийн тухай хууль гээд олон олон хуулиудад бас бид нэмэлт, өөрчлөлт хийж байж энэ эмийн үнийн хөөрөгдөл, энэ эмийн асуудал, хөнгөлөлттэй холбоотой асуудлыг энэ 4 жилд шийднэ гэсэн ийм байдлаар ажиллаж байгаа. Төлөвлөгөөндөө оруулсан байгаа. Баярлалаа. 
 
Л.Энх-Амгалан: Байгаль орчны яам. Ойн асуудал асуусан шүү дээ. Тийм ээ. Ж.Сүхбаатар гишүүн. Ойн сангаа нэмэгдүүлэх асуудал. Байгаль орчны яамнаас байна уу? Төлөөлөл. 
 
Л.Оюун-Эрдэнэ сайд яах вэ. Ер нь бүх яамны төлөөллүүдийг хангаач. Дэд сайд, Төрийн нарийн. Яах вэ. Нэр нь ороогүй ч гэсэн. Эсвэл аль нэг яамных нь Төрийн нарийн, дэд сайдууд нь байвал болж байна л даа. Тийм ээ. Тэгэхгүй бол энэ гишүүд чинь их олон. Засгийн газрын мөрийн хөтөлбөр хэлэлцэж байгаа учраас их олон салбаруудаас асуулт асуугаад байна л даа. 
 
Өөр Ж.Сүхбаатар гишүүний дутуу асуулт дээр өөр яамнаас, ямар ямар яамнаас байгаа билээ Ж.Сүхбаатар гишүүн. Тэгвэл та үг хэлэхдээ бас наад асуудлаа хэлж болно. Тийм ээ. Ж.Ганбаатар гишүүн. 
 
Ж.Ганбаатар: Баярлалаа. Би энэ Эдийн засгийн бодлого гэдэг хэсгээс, 3 дугаар бүлгээс хоёр гурван асуулт асууя. 
 
3 дугаар бүлгийн 4 дүгээр зүйлд тэр санхүүгийн үйлчилгээний хүртээмжийг нэмэгдүүлэх замаар эдийн засгийн өсөлтийг тэтгэж, зээлийн хүүг бууруулна гэдгийг арай жаахан тодорхой болговол яасан юм бэ гэж би Л.Оюун-Эрдэнэ сайдаас хүсэж байна. 
 
2021 онд яг яах юм, 2022 онд яах юм, 2023 онд яах юм, 2024 онд яам юм гэвэл арай нэг жаахан тодорхой болох юм болов уу гэж. Яах вэ 4 жилдээ багтаад бид бас 1 хувьтай болгоно гэж байгаа шүү дээ. Тийм ээ. Тэрийгээ жаахан нарийн зааж өгвөл зөв юм болов уу гэж. 
 
Уул уурхай, хүнд үйлдвэрийн хэсэг гэдгийн бүлэг дээр болохоор улсын төсвийн хөрөнгөөр хайгуул хийнэ гэж байгаа юм л даа. Улсын төсвийн хөрөнгөөр хайгуул хийх хэрэг байна уу гэж. Д.Тогтохсүрэн дарга аа. Тэр бас арай жаахан эрсдэлтэй юм болов уу гэдгийг тодруулж хэлж өгөөч. Хэт эрсдэлтэй зүйл рүү бас улсын төсвийн хөрөнгө орох нь тийм зохимжтой биш байх гэж харж байгаа. 
 
Би энэ мөрийн хөтөлбөрийн 3 дугаар зүйлийн 7-д заасан нэг зүйлийг ерөөсөө сайн ойлгохгүй байгаа юм. Энэ бол банк, санхүүгийн систем дэх чанаргүй зээлийг шуурхай, зардал багатай шийдвэрлэх хууль, эрх зүйн шинэчлэл хийнэ гэж. Энэ бол одоо арай л. Юу бодож хийснийг нь мэдэхгүй байна. Банкууд чанаргүй зээлийг төр даах юм уу гэсэн. Одоо бараг тийм хатуу ойлголт хүртэл хүндрүүлэх заалт байна шүү дээ. Одоо хүмүүс нь ноцтойгоор ойлговол их ноцтой байхаар. Энийг арай жаахан шинэчилж өөр болгосон нь зөв байх. 
 
Банк, санхүүгийн систем дэх чанаргүй зээлийг шуурхай, зардал багатай шийдүүлэх хууль эрх зүйн шинэчлэл хийнэ гэж. Эсвэл жаахан тодорхой болгох хэрэгтэй. Энэ одоо ойлгоход их тийм олон үзүүртэй, ойлгоход бэрхшээлтэй заалт байна шүү. Энийг одоо засахгүй бол ерөөсөө болохгүй. Ажлын хэсэг дээр энийг гоц анхаарах хэрэгтэй юм байна гэж үзэж байна. 
 
Тэр мөрийн хөтөлбөрийн 4 дүгээр зүйлийн засаглалын бодлого гэдэг дээр бол тэр анхан болон дунд шатанд авилгыг зогсооно гэсэн байгаа юм. Дээд гэдэг үг нь одоо мартагдсан юм уу, эсвэл дээд шатанд авлига байхгүй гэж үзэж байгаа юм болов уу? Төрийн анхан, дунд шатны авлигыг таслан зогсоох гэсэн өгүүлбэр байгаа юм. Энийг бас эргэж харах нь зөв байна гэж. Бүх шатны гэдэг үгээр солих юм уу. Анхан дундад нь л байна. Өөр шатанд байхгүй байна гэж харагдаж байгаа шүү. 
 
Би энэ мөрийн хөтөлбөрийг үг үсэггүй уншсан. Үг үсэггүй уншсан. Бүгдийг нь. Тэгээд яах вэ хувийн хэвшил хийнэ гэсэн ганцхан зүйлийг л би одоо өөрөө яг уншиж байгаа юм. Энэ бол суманд халуун ус барихыг л хувийн хэвшил хийнэ гэсэн заалт байна лээ л дээ. Бусад дээр нь би хувийн хэвшил дангаараа хийнэ гэсэн заалтыг олж уншаагүй. Халуун усыг хувийн хэвшил хийх юм байна. Бусдыг нь төр хийх юм байна гэсэн ойлголт надад төрсөн. Зүгээр яах вэ дэлгэрэнгүй ойлговол бас хувийн хэвшил одоо хамтраад хийнэ гэсэн заалтууд байгаа л байх л даа. Байгаа юм шиг Л.Оюун-Эрдэнэ сайд бол тэгж тайлбарлаж байна л даа. 
 
Тэгэхээр тэр үйл ажиллагааны чиглэлийг бол би 4 жилээр байх нь зөв гэж харж байгаа. 5 жилээр биш. Хөтөлбөртэйгөө адилхан 4 жилээр болгоод. Тэгээд үйл ажиллагааныхаа чиглэл дээр ер нь тэр зорилго, зорилтуудаа бүгдийг нь ангилаад энийг нь төр, энийг нь хувийн хэвшил хийнэ…/минут дуусав/
 
Л.Энх-Амгалан: Л.Оюун-Эрдэнэ сайд. 
 
Л.Оюун-Эрдэнэ: Баярлалаа. Найруулгын шинж чанартай асуултуудыг ажлын хэсэг дээр илүү дэлгэрэнгүй болгоод, тодорхой болгоод хамтарсан ийм тайлбарууд хийгээд явчихвал мэдээж энэ болно. Энэ дээр бид нарын хувьд нээлттэй хамтран ажиллана гэдгээ илэрхийлж байгаа. 
 
Эдийн засагтай холбоотой, эдийн засгаа яаж тэлэх вэ гэдэгтэй холбоотой энэ зүйл дээр нэлээдгүй л ийм нарийвчилсан ажлын хэсэг гараад төсөл бүрээр нь бидний хувьд төсөвт өртөг шинээр бий болгох ажлын байр, санхүүжилтийн дүн, техник, эдийн засгийн үндэслэлтэй юу, үгүй юу. Энийг алиныг гаднын хөрөнгө оруулалтаар хийх юм, алиныг нь хувийн хэвшилтэй хамтарч хийх юм, алиныг нь төр, хувийн хэвшлийн түншлэлээр хийх юм гэж хэрэгжүүлж л одоо энэ дээр орсон байгаа л даа. Үйл ажиллагааны үндсэн чиглэл дээр бүр нарийвчилсан ийм хүснэгтээр техник, эдийн засгийн үндэслэлтэй юу, аль санхүүжилтээр хийгдэх вэ гээд ингээд явж байгаа. 
 
Засгийн газрын үйл ажиллагааны хөтөлбөрт зүгээр хувийн хэвшлийн хийгдэх яг энэ эдийн засгийн хамтарсан төслөөс бусад зүйлийг дэмжинэ л гэж тавина уу гэхээс шууд хийнэ гэж бас тавих бас амаргүй л дээ. Засгийн газрын үйл ажиллагааны хөтөлбөр бол Засгийн газрын өөрийнх нь хийж байгаа хөтөлбөр. 
 
Эдийн засаг болон бусад соёлтой холбоотой асуудал дээр төр, хувийн хэвшлийн түншлэл болон хамтарсан байдлаар хийнэ. Хувийн хэвшлээ дэмжинэ. Татвар болон бусад бодлогоор дэмжинэ гэдэг ийм байдлаар л томьёологдоод явж байгаа. Энэ Засгийн газрын үйл ажиллагааны хөтөлбөр хэлэлцэгдээд эхлэх үеэр бид хувийн хэвшлийнхэнтэй болон томоохон аж үйлдвэрийн төслүүд дээр хамтрах ийм хувийн хэвшлийнхэнтэй уулзахаар төлөвлөсөн байгаа. Миний хувьд ямар байр суурь барьсан бэ гэхээр Их Хурал дээр Их Хурлын Байнгын хороодын дарга нар болон ажлын хэсгийн гишүүдтэй хамт уулзъя. Яагаад вэ гэхээр энэ зөвхөн Засгийн газраас хамаарахгүй хууль эрх зүйн орчин нь өөрөө Их Хурлаас хамаарах учраас энэ нь илүү их үр дүнтэй байх болов уу гэдэг байдлаар энэ цагийг бид нарын хувьд хүлээж байгаа. Энэ дээр мэдээж Эдийн засгийн байнгын хорооны дарга Ж.Ганбаатар дарга бас оролцоод хамт ярилцаад явчихвал илүү их тийм тодорхой ойлголтод хүрэх болов уу гэж бодож байна. 
 
Засгийн газрын хувьд бид батлагдсан хуулиа л дагаж байгаа. Монгол Улсыг хөгжүүлэх үндсэн чиглэл 5 жилээр гээд хөгжлийн бодлого, төлөвлөлтийн хуульд хуульчлагдсан учраас хууль тогтоогчид өөрчлөөгүй байгаа нөхцөлд Засгийн газар бидний хувьд хуулийнхаа л дагуу ажиллахаас өөр ийм гарц байхгүй байгаа юм гэдгийг тайлбарлахыг хүсэж байна. Нэмэлт тайлбар байвал ажлын хэсэг хариулаад явчхаж болох байх. 
 
Л.Энх-Амгалан: Ж.Ганбаатар гишүүн тодруулъя. 
 
Ж.Ганбаатар: Яах вэ. Тэгвэл энэ банк, санхүүгийн систем дэх чанаргүй зээлийг шуурхай, зардал багатай шийдвэрлэх хууль, эрх зүйн шинэчлэл хийнэ гэдэг зүйл бол Их Хурлын ажил гэж ойлголоо. Энэ бол байж болохгүй асуудал гэж харж байна. Тийм ээ. Энийгээ ажлын хэсэгтээ заавал засах ёстой байх. Эсвэл их тодорхой болгох ёстой. 
 
Шүүхийн шатанд одоо энэ чанаргүй зээлүүдийг хурдан шийдвэрлэх ёстой ч гэдэг юм уу. Тийм ээ. Хуулийн тэр дэмжлэг гэдэг. Тэр талаас нь харахгүй бол яг уншвал бүр их сонин ойлголт төрүүлэхээр байгаа юм. Тэгэхээр тэр халуун усыг хувийн хэвшил барина гэдэг үгээ хая. Эсвэл хувийн хэвшил гэдгийг нь авчихгүй юу. Тийм ээ. Тэгэхгүй бол халуун усны урд хувийн хэвшил гэж байж болж байж өөр зүйлийн урд хувийн хэвшил яагаад байж болохгүй байгаа юм бэ гэж хүнд харагдаад байна л даа. 
 
Тэгэхээр тийм зүйлүүдийг засъя. Тэгээд нэг ажлын хэсэг гаргана гэдэг Засгийн газрын саналыг ч гэсэн би дэмжиж байна. Нэг ажлын хэсэг гарсан нь зөв байх. Тэгээд үйл ажиллагааны чиглэлийг 4 гэж уялдуулсан нь зөв гэж би харж байгаа. Нийгэмд ч гэсэн тийм…/минут дуусав/
 
Л.Энх-Амгалан: Гишүүд асуулт асууж дууслаа. Одоо үг хэлэх гишүүд байна уу? С.Бямбацогт гишүүнээр тасаллаа. Ц.Мөнх-Оргил гишүүн. 
 
Ц.Мөнх-Оргил: Баярлалаа. Хэлэлцэх эсэхийг дэмжиж байгаа. Хэд хэдэн санал байна. 
 
Нэгдүгээрт, энэ шүүхийн хараат бус шүүгчийн бие даасан байдлыг хангаж хүний эрх, эдийн засаг, бизнесийн орчныг дэмжсэн хууль тогтоомжийн шинэчлэлийг хийж шударга ёс, хуульт ёсыг бэхжүүлэх бүлэгт 1-т ийм заалт орсон байгаа юм. 
 
Орон тооны гишүүдээс бүрдсэн Шүүхийн ерөнхий зөвлөл, Шүүхийн сахилгын хороог байгуулах замаар шүүгчийн хараат бус шүүхийн бие даасан байдлыг бэхжүүлж гэж байгаа. Иргэн, захиргааны шүүхийн шийдвэрлэх гүйцэтгэх ажиллагааг Шүүхийн ерөнхий зөвлөлийн харьяанд шилжүүлнэ гэсэн байгаа юм. Энэ гишүүд ээ. Эргэж сайн бодоорой. 
 
Нэгдүгээрт, энэ Шүүхийн ерөнхий зөвлөл чинь бол Үндсэн хуулийн байгууллага шүү дээ. Үндсэн хуулиараа Шүүхийн ерөнхий зөвлөл яг юу хийх юм бэ гэдгийг чинь заагаад өгчихсөн байж байгаа шүү дээ. Үндсэн хуулиар 49.3-аар чинь шүүгчийн хараат бус шүүхийн бие даасан байдлыг хангах зорилгоор Шүүхийн ерөнхий зөвлөл ажиллана гэж байгаа шүү дээ. Ийм л хоёр зорилттой байхгүй юу. Тэгээд шүүхийн шийдвэрийг биелүүлэх ажил Шүүхийн ерөнхий зөвлөлд олгогдсон үүрэг биш. Энэ бол Үндсэн хуультай эрс зөрчилдсөн асуудал болно. Нэгдүгээрт. 
 
Хоёрдугаарт, энэ Шийдвэр гүйцэтгэх байгууллага чинь одоо л сүүлийн 15, 20 жилийн дотор хөлөө олж энэ иргэний захиргааны шийдвэр гүйцэтгэлүүд чинь арай нэг жаахан дүр төрхтэй болж байна шүү дээ. Ингэж байхад нь авч яваад Ерөнхий зөвлөлд шилжүүлээд. Өөрөөр хэлбэл Засгийн газар ерөөсөө шүүхийн шийдвэр биелүүлэх ажилд оролцохгүй болж байгаа байхгүй юу. Засгийн газарт хамаагүй болоод бие даасан хараат бус байдлыг хангаж байх ёстой Ерөнхий зөвлөл чинь энэ ажлыг хийгээд явчих нь байна шүү дээ. Нэгдүгээрт. 
 
Хоёрдугаарт, энэ Шүүхийн ерөнхий зөвлөл, Шүүхийн сахилгын хороог байгуулах замаар гээд энэ бол үгээрээ Үндсэн хуулиараа хийгдсэн. Засгийн газрын оролцоо энд байх ёсгүй ажил шүү. Энэ бол энд хасагдах ёстой зүйл байгаа юм. 
 
Гуравдугаарт, энэ Үндсэн хуулийн дараагийнх нь. Үндсэн хуулийн цэцийн хараат бус байдал, бие даасан ил тод байдлыг хангаж гээд. Ингээд Үндсэн хуулийн цэц рүүгээ ороод явчхаж байгаа юм. Нөгөө засаглал хуваарилах зарчим чинь яасан бэ? Засгийн газрын үйл ажиллагааны хөтөлбөр дотор ингээд бид шүүхээ бэхжүүлнэ, шүүхээ ингэнэ, шүүхийг тэгнэ, цэцийг ингэнэ гээд тэр шүүхийн байгууллагуудынхаа үйл ажиллагаа руу ороод байдаг заалт байж болдог юм уу? Энэ чинь одоо зүйрлэж ярих юм бол Шүүхийн ерөнхий зөвлөл ч юм уу, Үндсэн хуулийн цэц Засгийн газрын ийм ажлыг ингэж хийнэ, Засгийн газрын ажлыг ингэж сайжруулна гээд шийдвэр гаргаж байгаатай л адилхан шүү дээ. Энэ чинь бие даасан хараат бус төрийн эрх барих засаглалууд шүү дээ. 
 
Дөрөвдүгээрт, нэг ийм өгүүлбэр орсон байгаа юм. Энэ бүлгийн дөрөв дэх хэсэгт. Эх газрын эрх зүйн бүлийн хэв шинж, философид суурилсан Монгол Улсын үндэсний язгуур ашиг сонирхолд нийцсэн хүний эрхийг дээдэлсэн эдийн засгийн өсөлтийг дэмжсэн урт хугацааны “Эрх зүйн шинэтгэл-II” хөтөлбөр боловсруулж хэрэгжүүлнэ гэж байгаа юм. 
 
Тэгэхээр би бол энэ заалтыг хэдүүлээ хасъя. Яагаад гэвэл эрх зүйн шинэтгэл чинь бол байнга хийгдэж байгаа байхгүй юу. Энэ чинь кампанит ажил биш. Энэ эрх зүйн шинэтгэлийг чинь хийхийн тулд байнгын үйл ажиллагаатай парламент байж байна шүү дээ. Бид энийг чинь байнга л хийгээд л явж байна. Тэр нь өөрөө ямар хэв шинжтэй байх юм бэ гэдэг чинь бид энэ хуулиудаараа, Үндсэн хуулиараа энэ эрх зүйн тогтоод ирсэн уламжлал, заншлаараа хийгээд явж байгаа байхгүй юу. Тэгэхээр Засгийн газрын мөрийн хөтөлбөрт энэ “Эрх зүйн шинэтгэл-II” гэж кампаничилсан зүйл оруулах хэрэггүй гэсэн саналтай байна. 
 
Энэ Засгийн газрын үйл ажиллагааны хөтөлбөрт миний анхаарлыг татаад байгаад саяын энэ шүүхтэй холбоотой асуудлаас гадна хоёр асуудал байгаа юм. Энэ эрүүл мэнд, боловсролын салбарын асуудал байгаа юм. Бидний ерөөсөө сүүлийн 20, 30 жил явж ирсэн. Миний ойлгож байгаагаар шүү. Эрүүл мэндийн салбар хөгжихгүй байгаа. Бид эрүүл мэндийн чанартай үйлчилгээг үзүүлж чадахгүй байгаа үндсэн гол хүндрэл бол бид эрүүл мэндийн үйлчилгээг зөвхөн эмнэлэгтэй холбоод байгаа байхгүй юу. Эрүүл мэнд гэхээр л хүн эрүүл байна гэхээр л зөвхөн эмнэлэг яриад байдаг. Тэгэхдээ наана нь бол мэдээж урьдчилан сэргийлнэ, боловсролыг дээшлүүлнэ гэж яриад байдаг. Тэндээ мөнгө зарцуулдаггүй. Тэндээ төрийн үйл ажиллагааны гол цөм болгож цохилт өгдөггүй. Гол юмаа юундаа яадаг вэ гэхээр эмнэлэг л байгуулаад байдаг. Нөгөө урьдчилан сэргийлэх, нөгөө хүмүүсээ мэдлэг боловсролтой болгох, соён гэгээрүүлэх, нөгөө урьдчилан сэргийлэх ажил, ийм юманд ерөөсөө анхаарал хандуулдаггүй. 
 
Энэний нэг жишээ нь бол одоо энэ Засгийн газрын үйл ажиллагааны хөтөлбөр дээр байгаа юм л даа. Эрүүл мэндийн салбар гэнгүүтээ ингээд саяынхаа юмнуудыг ерөнхийдөө хэлчхэж байгаа юм. Боловсролыг дээшлүүлнэ. Ингэнэ ингэнэ гэчхээд. Яг тодорхой юм ярихаараа зөвхөн эмнэлэг. Жишээ нь, Эрхтэн шилжүүлэн суулгах үндэсний төв байгуулна. Зүрх, судасны үндэсний төв байгуулна. Сүрьеэгийн эмнэлэг байгуулна гээд. Эмнэлгүүд байгуулна. Мэдээж эмнэлэггүй эрүүл мэнд гэж байхгүй. Гэхдээ өвчилсөн хойно нь биш…/минут дуусав/
 
Л.Энх-Амгалан: Энэ 5 минутаар үг хэлж байгаа юм. Үг хэлэх дэг нь. Ж.Сүхбаатар гишүүн. 
 
Ж.Сүхбаатар: Тэгэхээр би энэ Засгийн газрынхаа улсуудад бас энэ түрүүн хэлж байна. Их Хурал бол Засгийн газартайгаа шууд холбоотой гэж. 4 жил ажиллах гэж байгаа бидний бодлогын гол чиглэл энд сууж байгаа юм гэж. 
 
Одоо энэ КОВИД-ын бодлогыг ингээд харах юм бол ийм арга хэмжээг үргэлжлүүлэн хэрэгжүүлнэ гээд. Нэг гээд тавьчихсан. Хоёр. Урьдчилан сэргийлж, бэлэн байдлыг хангана. Төсвийн санхүүжилт нэмэгдүүлнэ гэж байгаа юм. Нэг ийм хоёр бодлого л явж байгаа. Арга хэмжээгээ үргэлжлүүлнэ. Бэлэн байдлыг хангасан төсвийн санхүүжилтээ нэмэгдүүлнэ гэдэг ийм л хоёр юм байгаа юм. Тэгээд энэ дотор чинь бас энэ түр хугацааны бодлого юм бол энэ гадаадад байгаа иргэдээ авах тухай асуудлаа бодолцоод хиймээр. 
 
Хоёрдугаарт нь, энэ жижиг, дунд үйлдвэрлэл эрхэлж байгаа улсууд нь онцгой тусгай бодлого энэ Засгийн газрын КОВИД-ын үеийн бодлого гээд. Баран КОВИД-ын үеийн Засгийн газар шүү дээ. Энэ чинь шулуухан хэлэх юм бол. Тэгээд ингээд юм хумаа бас ямар бодлого гаргаж байгаа юм бол гээд ингээд мөрийн хөтөлбөрөө батлагдангуут, уншингууд бас сэтгэл санаа жаахан тийм байхаар байгаад байгаа байхгүй юу. Энэ дээрээ жаахан бүтээлч уг нь хандаад. Тэр яриад байгаа тэр бусад ЖДҮ-гийн агентлаг байгууллаа. Ингэлээ тэглээ гэж байгаа юм бол тэр нь уг нь энэ КОВИД-ын даван туулах бодлого дотроо л баймаар байгаа байхгүй юу. КОВИД чинь онцгой бодлого шаардаж байна шүү дээ. 
 
Тэгсэн энэ дотор арга хэмжээ үргэлжлүүлнэ. Төсвийн санхүүжилт нэмэгдүүлнэ гээд нөгөө л ярьсан юмаа тавьчихсан. Тэр дотроо тавьсан тавьсандаа. Тэр хүмүүс зээлгүй байна. Арилжааны банкууд чинь зээлээ олгохгүй байна шүү дээ. Энэ инфляци, энэ байгаа эдийн засгийн орчин чинь боломжийг олгохгүй байна. Яах вэ Их Хурал зээлийн хүүг бууруулах асуудлаар ажиллаж байна. Гэхдээ тэр жижиг, дунд үйлдвэрлэл, тэр хөдөлмөр эрхлэлтийн асуудлаар энэ сангийнхаа үйл ажиллагааг энд чиглүүлмээр байна шүү дээ. Энэ нь бол энэ КОВИД-ын бодлоготой. 
 
Одоо Засгийн газрын үйл ажиллагааны хөтөлбөр гарлаа, батлагдлаа. Олон түмэн энэ бодлогыг нь харна. Тэгээд энэ дотор чинь одоо ерөөсөө л нэг хийж арга хэмжээг үргэлжлүүлэх нэг ийм юм байгаад байгаа учраас энийг одоо бас анхаарах хэрэгтэй. 
 
Хоёрдугаар асуудал бол энэ Дархан, Эрдэнэтийг Улаанбаатар хоттой адилхан бас тодорхой хэмжээнд энэ хотын зэрэгтэй. Социализмын үед бас нэг тодорхой хот байгуулалтын алхмаа эхний шатыг хийчхэж. Энэ шинэ зуунд Монгол Улс бас нэг хотынхоо асуудлыг дараагийн шатанд гаргах ёстой. Энэ Засгийн газрын бодлогод тун сул байгаа юм. Энэ нь юуг харуулж байна вэ гэхээр манай одоогийн Засгийн газар бол энэ хот тосгоныхоо асуудал дээр тийм ч сайн анхаарахгүй юм шиг ийм сэтгэгдэл төрүүлж байгаа байхгүй юу. Энд асуудал байгаа шүү дээ. Аймгуудыг татан буулгах тухай асуудал байж байна. Сумыг хооронд нь нэгтгэх, нийлүүлэх тухай асуудал байж байна. Тэр хүрээнд нь. Тэгээд энэ асуудлын талаар ерөөсөө ингээд дурдагдаагүй болохоор чинь нэг тийм. Одоо би бол Улсын Их Хурал дахь олонхийн бүлэгт харьяалагдаж байна. 61 гишүүн яг одоогоор байж байна. 
 
Энэ 61 өмнөх 65 маань Үндсэн хууль оруулсан нэмэлт, өөрчлөлтийн бодлогоо ингээд гаргаж чадсан. Өрийн асуудлыг тодорхой хэмжээнд тухайн үеийн асуудлаа шийдсэн. Одоо энэ 62-ын бүлэг чинь өрийн асуудал, өрийн хямралыг бас даван туулах, КОВИД-ыг даван туулах. Тэгээд дээр нь энэ Үндсэн хуульд орсон нэмэлт, өөрчлөлтийн бодлогыг хэрэгжүүлэх хүрээнд хот, тосгоныг хөгжүүлэх асуудал. Түрүүн тэр хэлж байна. Сая Ц.Мөнх-Оргил гишүүн ярьж л байна. Яах вэ. Тэр шүүх эрх мэдлийн хүрээнд янзлах цэгцлэх асуудал байна. Ер нь бидний хэдэн нэр бүхий гишүүд эхний хуулийн төслөө ингээд санаачлахаар бэлтгэж байгаа юм бий. Орж ирсэн шүүхийн тухай багц хууль дээр одоо ажиллах шаардлага бол энэ намрын чуулганд хүлээгдэж байгаа. 
 
Шударга шүүх эрх мэдэл зүй ёсны дэг журмыг тогтоодог. Тэрнээс шударга ёсыг яг үнэндээ хэдэн улс төрчид нийлээд тогтоочих юм бол байхгүй. Шударга ёсыг бол хэн ч дуугарч болно. Тэгэхдээ тогтоох ажил нь бодит утгаараа шударга шүүх эрх мэдэлтэй холбоотой. 
 
Тэгэхээр энд байгаа Засгийн газрын хөтөлбөрт орсон энэ чиглэлийн ажлыг нь ер нь дэмжиж байгаа юм. Тэр “Эрх зүйн шинэтгэл-II” хөтөлбөр гээд байгаа. Зарим нь ч III гэж ярих байх. Гэхдээ том утгаараа ингээд дараачийн эрх зүйн шинэтгэлийн ийм том давлагаа бол энэ Үндсэн хуульд орсон нэмэлт, өөрчлөлттэй холбоотойгоор ч гэсэн үргэлжлэх ёстой. Энэ дээр бид энэ Засгийн газрын хөтөлбөрийн юмыг тал талаас нь яриад ингээд тууштай хэрэгжүүлэх шаардлага бий. 
 
Тэр бас яах вэ хөтөлбөрт онцолж байгаа юм бол цахим асуудал байгаа. Цахим удирдлага, үйлчилгээ, бүх шатанд нэвтрүүлэх асуудал бол манай энэ КОВИД-ын үеийн ойрын хоёр жилийн хугацааны хамгийн том зорилт байгаа. Манай Н.Учрал залуу гишүүн бол энэ Инноваци, цахим бодлогын хороо хариуцаж байгаа. Л.Оюун-Эрдэнэ сайд ч гэсэн Эстони явсан юм билээ. Би урьд нь 14 жилийн өмнө Эстонид очоод яг тэр үед цахим e-governance гээд хөтөлбөртэй танилцаж байсан. Тэгээд тэрнээс хойш та бүхэн үзээд бас нэлээн дэвшлийг нь харсан юм билээ. 
 
Тэгэхээр энийгээ одоо Засгийн газрын бүх түвшинд хэрэгжүүлэх хэрэгтэй. Ингэснээрээ цахим удирдлагын юм нэвтэрснээр цахим үйлчилгээ чинь төрийн удирдлагад маш том өөрчлөлт хийнэ. Энийг нь бас дэмжиж…/минут дуусав/
 
Л.Энх-Амгалан: Д.Тогтохсүрэн гишүүн. 
 
Д.Тогтохсүрэн: Засгийн газрын үйл ажиллагааны мөрийн хөтөлбөрийг хэлэлцэхийг дэмжиж байгаа юм. Хэд хэдэн тодорхой санал хэлье гэж ингэж бодож байгаа юм. 
 
Бид 2020 оны сонгуульд оролцохдоо том мөрийн хөтөлбөртэй оролцсон. Энэ мөрийн хөтөлбөрийн цөм нь нэг л зүйл байгаа. Тэр нь бол ард түмнийхээ амьжиргааг дээшлүүлнэ. Дундаж орлоготой иргэдийнхээ тоог нэмэгдүүлнэ гэдэг ийм л том зорилт байгаа. Энэ хүрээндээ мөрийн хөтөлбөр суурилагдсан гэж ингэж үзэж байгаа. Гэхдээ анхаарах хэд хэдэн зүйл байгаад байгаа юм. 
 
Бид энэ иргэдийнхээ амьжиргааг дээшлүүлэхэд хамгийн чухал юм ажлын байрны асуудал байгаа. Ажлын байрны. Мөрийн хөтөлбөрт бол 150 мянган ажлын байрыг нэмэгдүүлнэ гэж байгаа юм. Тэгэхээр ажлын байрыг нэмэгдүүлэх, иргэдийнхээ орлогыг нэмэгдүүлэх чиглэлд бид их онцгой анхаарах ёстой юм. Энэ хүрээндээ бизнесийг дэмжих. Манай их олон гишүүд хэлээд байгаа. Бизнесийг дэмжих чиглэлд анхаарахгүй бол болохгүй байгаа юм. Бүх зүйлийг төр хийж болохгүй. Мэдээж. Бизнес, ажлын байр бий болгоно. Бизнес эрхлэгч. Бизнес эрхлэгчдэд татварын орлогыг бий болгоно. Бизнес эрхлэгчид эдийн засагт өсөлт бий болгоно. Тийм учраас бизнесийн чиглэл дэмжих, ажлын байрыг бий болгох чиглэлээр бид онцгой анхаарах ёстой гэж бодож байна. 
 
Энэ баялгийн сантай холбоотой асуудал байгаа. Хуримтлалын нэгдсэн сантай холбоотой асуудал байгаа. Энэ бол би иргэдийн амьжиргааг дээшлүүлэхэд чухал ач холбогдолтой хоёр сан гэж бодож байгаа. Энэнийхээ хуулийн төслийг Засгийн газар их хурдан боловсруулж эхнээс нь эртхэн оруулж ирэх шаардлагатай байгаа юм. Энэ дээр би хэрэгжилтийн үед нь бас Л.Оюун-Эрдэнэ сайдыг анхаараасай гэж ингэж бодож байгаа юм. Тэгээд нэг дэх цөм асуудал бол яах аргагүй иргэдийнхээ амьжиргааг дээшлүүлэх асуудал байгаад байгаа юм. 
 
Хоёрдугаарт нь, бид энэ хүнс, хөдөө аж ахуйн салбар байгаа юм. Бид хүнсээр өөрийгөө хангана. Зарим нэр төрлийн хүнсний бүтээгдэхүүнээр өөрийгөө хангана гээд бид мөрийн хөтөлбөртөө тусчихсан. Энд хүнс байгаа. Өнөөдөр Монгол Улсад хамгийн эн тэргүүнд тулгамдаж байгаа хэд хэдэн том асуудал энэ хүнс, хөдөө аж ахуйн салбар дээр. Хамгийн түрүүнд махны экспортын асуудал байна. Өнөөдөр хөдөөгийн олон аймаг зуншлага тааруу байна. Малчдын амьжиргаа тааруу байна. Бид энэ малчдын орлогыг нэмэгдүүлэх нэг юм нь энэ мал мах болон мал аж ахуйн түүхий эдийг экспортлох асуудал дээр онцгой анхаарал тавих хэрэгтэй байна. Энд би Хүнс, хөдөө аж ахуйн яам, Хүнс, хөдөө аж ахуйн сайд онцгой анхаарах хэрэгтэй байна. 
 
Жилд бид 3 жил дараалан 10 сая орчим хонин толгойд шилжүүлснээр 10 сая орчим мал мах гаргахад энэ мал аж ахуйн салбартаа өөрөө бэлчээрийнхээ менежментэд өөрөө чухал ач холбогдолтой болоод явчих юм. Тэгэхээр манай энэ мөрийн хөтөлбөрийн суурь хоёр дахь юм нь бол энэ хөдөө аж ахуйн салбар байгаа. 
 
Үр тарианы асуудал байна. Үрийн шинэчлэл хийхээс өөр арга байхгүй байгаа бид. Яах вэ энэ жил ерөнхийд нь үр тарианы ургац гайгүй байна. Цаашдаа бид энийгээ нэмэгдүүлэх хэрэгтэй. Үрийнхээ шинэчлэлийг. Бид үрийн экспорт хийдэг улс орон болох ёстой юм. Ийм боломж бидэнд зөндөө байгаа. Тийм учраас энэ чиглэл рүү бид явах ёстой юм гэдгийг би хоёрдугаарт нь хэлье гэж бодож байгаа. 
 
Гуравдугаарт нь, энэ төвлөрлийг сааруулах, хөдөөгийн ард иргэд тухайн нутаг орондоо ажиллаж амьдрах нөхцөлийг бүрдүүлэх асуудал үнэхээр чухал байгаа юм. Энд бол энэ сумын хөгжлийн асуудал байгаа юм. Суманд дэд бүтцийг бий болгохтой холбоотой асуудал бий. Мөрийн хөтөлбөр дээрээ хоёр салангид юм яваад байгаа юм. Би нэгдэх хэрэгтэй юм болов уу гэж бодоод байгаа юм. 
 
Энэ сургууль, цэцэрлэг гээд энэ төсөвт байгууллагуудыг ариун цэврийн байгууламжтай, шугам сүлжээтэй болгоно гэсэн байгаа. Сумыг нэг болгоно гэсэн байгаа. Тэгээд ер нь сумыг л инженерийн дэд бүтэцтэй болгох юм бол энэ асуудал бүрэн шийдэгдээд явчих байгаа юм. Тэгэхээр сумын хөгжлийн асуудал дээр би онцгой анхаарал тавих шаардлага байгаад байгаа юм гэж гуравдугаарт нь хэлье. 
 
Дөрөвдүгээрт нь, энэ төрийн албаны шинэчлэлтэй холбоотой асуудал байгаа юм. Бид энэ төрийн албан дээр нэлээн ийм том шинэчлэл хийх хэрэг байна. Энэ төрийн байгууллагуудын бүтцийг оновчтой, давхардалгүй болгох шаардлагатай байна. Төрийн өмчит компаниудын менежментийг сайжруулж, зардлыг багасгах хэрэгтэй байна. Ашигт ажиллагааг нэмэгдүүлэх хэрэгтэй байна. Орон тоогоо багасгах хэрэгтэй байна. Бидний чинь 11.5 их наяд төсвийн чинь 6.5-аас 7 их наяд нь үндсэндээ зарлага болж байгаа байхгүй юу. Би зарлагын шинэчлэл хийхгүйгээр цаашдаа эдийн засагт томоохон реформ хийж чадахгүй болоод байгаа юм. Олж байгаа хэдэн орлогоо урсгал зардлаар идээд л дуусаж байгаа юм. 
 
Тийм учраас зарлагын шинэчлэл хийхийн тулд бид энэ төрийн байгууллагуудын бүтцийн томоохон шинэчлэлийг би бол хийх хэрэгтэй болсон гэдгийг хэлмээр байгаа юм. 
 
Дараагийн дугаарт нь, орон нутгийн хөгжил буюу энэ төвлөрлийг сааруулахтай холбоотой асуудал байгаа. Түрүүн Ж.Сүхбаатар гишүүн бас дурдаад өнгөрлөө. Засгийн газрын энэ хотуудыг байгуулах…/минут дуусав/
 
Л.Энх-Амгалан: С.Амарсайхан гишүүн. 
 
С.Амарсайхан: Засгийн газрын мөрийн хөтөлбөр. Энэ бол одоо бас шилжилтийн үеийг бид цэг тавьж хөгжлийн дараагийн эрчимтэй үе рүү орох. Тэрний эхний 10 жилийн хөгжлийн томоохон сууриа гэж харж байгаа. 
 
Одоо бол бид хурдтай, бас эрчимтэй хөгжих. Тэгж байж өрсөлдөх чадвараа дээшлүүлэх. Зөвхөн дотооддоо төдийгүй тэр дундаа энэ Улаанбаатарын хөндийд биш энэ бүс нутагтаа яаж өрсөлдөх юм бэ гэдгийн гол өнгө төрхийг тодорхойлох том бодлогын баримт бичиг. Үндэсний хэмжээний. Тийм учраас энэ дээр хэд хэдэн асуудлуудыг бас нарийн тусгах шаардлагатай гэж өмнө нь хэлж байсан. Ажлын хэсгийн шугамаар санаануудаа хэлж бас тусгуулна гэж бодож байгаа. 
 
Уг нь бол би энэ төслийн төлөвлөгөөг харахдаа бол ер нь зүгээр энэ 4 жилийн хугацаанд бид үндэсний эдийн засгаа ямар хувьд хүргэж эрчимжүүлэх юм. Дотоодын нийт бүтээгдэхүүний хэдэн хувьд хүргэх юм. Тэр нь ямар ямар үр өгөөжийг аль аль салбарт илүү түлхүү өгөх юм гэсэн тэргүүлэх салбарынхаа ач холбогдолтой уялдуулсан байх болов уу гэсэн ийм тоон баримтуудыг илүү харна гэж ойлгож байсан. Тэр бол бас дутуу байна гэж харж байгаа. 
 
Ерөнхийдөө ийм ийм төсөл хөтөлбөрүүдийг хэрэгжүүлнэ гэж байгаа юм. Тэгэхдээ тэрний одоо үндсэн хөрөнгө оруулалт нь ямар байх юм. Үр өгөөж нь ямар байх юм. Хүний амьдралд тусах өгөөж нь юу байх юм гэдэг талаасаа. Одоо бид нарт ерөөсөө хамгийн чухал. Хэрвээ урагшилъя, хөгжье гэж байгаа бол бидэнд өргөн уудам нутаг дэвсгэр байна. Газрын баялаг нь байж байна. Бүх түүхий эд, нөөцүүд нь байж байна. Ач холбогдол өндөртэй газрын байршил нь байж байна. 
 
Хамгийн түрүүн хүмүүсээ бид юунд сургах вэ гэхээр ерөөсөө эрүүл боловсролтой байлгаж байж. Эх орныхоо одоо бас язгуур эрх ашигт нийцсэн ийм сэтгэлтэй иргэдтэй байхын тулд орон байрнаас нь эхлээд аюулгүй байлгах. Ерөөсөө хүн эрүүл, боловсролтой, орон байртай, ажлын байртай байгаа цагт улсын эрх ашгийг иргэд нэн тэргүүнд тавьж чаддаг ийм л гүрэн болдог, үндэстэн болдог ийм зарчимтай. 
 
Тэгэхээр энэ боловсролын салбарт, эрүүл мэндийн салбарт. Түрүүн бас зарим гишүүд маань хэлж байна. Бид нар одоо нэг тодорхой баймаар байгаа юм. Жишээ нь, эрүүл мэндийн салбарт. Одоо 30 жилийн өмнөхөөсөө хүүхдийн эмч 1.5 дахин буурсан байна гэдэг эрдэмтэн судлаачдын тоо баримт байгаад байгаа юм. Барилгад хөрөнгө оруулах, тоног төхөөрөмжид хөрөнгө оруулах асуудал яриад байгаа. Энэ дээрээ боловсролын юун дээр би өмнө нь хэлж байсан. Эрүүл мэнд дээр. 
 
Түргэн тусламжийн үйлчилгээг олон улсын стандартад хүргэнэ гэсэн байна. Тэгвэл эмнэлгийнхээ эмчилгээ оношилгооны үйлчилгээг яах юм бэ гэдгээ бүр үг үсгээр нь нарийн оруулаад өгчих. Ерөнхийд нь тавьчихаад тойруулж гүйсээр байтал энэ чинь очих цэг дээрээ очиж чадахгүй хэдэн жил өнгөрчихдөг юм гэдгийг хэлээд байгаа юм. Тэгээд энэ тал дээр анхаарах хэрэгтэй. 
 
Тэгээд дээрээс нь энэ боловсролын асуудал. Одоо PCA-гийн үнэлгээ, дүгнэлтийг хийнэ гэж байгаа. Энэ зөв. Энэ олон улсын үнэлгээний асуудлыг нийслэлийн иргэдийн Төлөөлөгчдийн Хурлын даргаар ажиллаж байхдаа би бас хүмүүсийг нь урьж авчирч энэ Боловсролын яамтай уулзуулж энэ боловсролын системийн үнэлгээг бодитой хийдэг болгоё гэдэг асуудлуудыг дэмжиж ажиллаж байсны хувьд энийг хэлж байгаа юм. 
 
Гэхдээ энэ орж ирж байгаа бодлогоос одоо өнөөдрийн бидний хийж байгаа ажил зөрөөд байна. Тухайлбал, нэн тэргүүнд шаардлагатай тэргүүлэх салбарын боловсон хүчнийг бэлдэнэ. Сургалтын хөтөлбөр, төлбөрийг нь одоо засгаас даана гэсэн мөртлөө одоо төсвийн тодотголоор оруулж ирж байгаа бүх зүйл дээрээ хасаад оруулж ирж байгаа. Гэтэл энэ бодлого дээрээ тэргүүнийх гээд оруулаад ирчхэж байгаа юм. 
 
Нийслэлийн хөгжлийн асуудал ярьж байгаа. Нийтийн тээврийг хөгжүүлнэ гээд. Одоо нийслэлийн нийт иргэд явгарах ийм эрсдэлд орчихсон байдаг. Ер нь бодлого дээр нэн тэргүүнд гээд тавиад ороод ирчихсэн. Гэтэл Сангийн яамнаас оруулж ирж байгаа төсвийн тодотгол дээр нийтийн тээврийн шинэчлэлийн 20 тэрбум төгрөгийг хасаад оруулж ирж байгаа. Гэх мэтээр ингээд хэрэгжиж эхлэхээсээ өмнө бидний хэлж байгаа, ярьж байгаа үг, үйлдэл зөрөөд байна. Энийгээ та бүхэн бас анхаарч ажиллаач ээ гэж. 
 
Дараагийн асуудал бол энэ бүсчилсэн хөгжлийн асуудал байж байгаа. Хөдөөгийн хөгжил гэсэн байгаа. Хөдөөгийн хөгжлөө бид жаахан өөрчлөөд энэ бүсчилсэн хөгжил, орон нутгийн онцлогт тохирсон хөгжил гээд аймаг, орон нутаг ямар онцлогтой юм. Тэрийгээ төвийн бүстэйгээ, одоо баруун зүүн бүстэйгээ яаж уялдуулах юм. Мал аж ахуй, хөдөө аж ахуй, газар тариалан, аялал жуулчлалын онцлог нь юу байх юм гэдгээ харгалзаж энэ асуудлуудаа зөв тодорхойлохын тулд энэ бүлгээ хүртэл одоо нэршлийг нь солих ийм шаардлага байна гэж харж байгаа. 
 
Гуравдугаарт, энэ аж ахуйн нэгжийг гишүүд ярьж байна. Улс оронд байгаа хамгийн өнгөтэй, өөдтэй бараа бүтээгдэхүүн, барилга байшин, үйлдвэрлэл үйлчилгээг хэн хийдэг вэ хувийн хэвшлийнхэн хийдэг. Улс орны хөгжлийн хөдөлгөх хүч болсон энэ аж ахуйн нэгжүүдийн хамтын ажиллагааны асуудлаар бүр тодорхой нарийн бүлэг оруулж өгөх шаардлагатай байна гэсэн ийм саналууд байж байгаа. 
 
Дөрөвдүгээрт, энэ бодлогын зөрүү. Яамд бодлогоо барьдаг. Энэ аж ахуйн../минут дуусав/
 
Л.Энх-Амгалан: Г.Ганболд гишүүн. 
 
Г.Ганболд: Хэлэлцэх асуудлыг дэмжиж байна. Ер нь Засгийн газрын мөрийн хөтөлбөр бол тухайн сонгуульд ялсан намын мөрийн хөтөлбөр бүхэлдээ суух ёстой гэж ойлгодог. Энэ утгаараа би бас энэ мөрийн хөтөлбөр боловсруулахын өмнө зарим яамдынханд бас энэ намын мөрийн хөтөлбөр боловсруулах үед энэ өмнөх яам удирдаж байсан сайд нараасаа бас тодорхой саналууд асуугаарай. Тэр хүмүүс бас мөрийн хөтөлбөр, санал өгөхдөө энэ дэвшүүлсэн мөрийн хөтөлбөрүүдээ ямар арга замаар хэрэгжүүлэх юм бэ гэдгийгээ илүү мэддэг хүмүүс байгаа шүү гэж хэлж байсан. Бодвол мэдээж зарим нь асуусан байх. 
 
Энэ мөрийн хөтөлбөрийг харахад ер нь үе үеийн Засгийн газрууд бол ерөнхийлсөн. Нэг бөөрөнхийлсөн байдлаар оруулах сонирхолтой. Гишүүдийн хувьд аль болохоор, тэр тусмаа өөрийнхөө тойрогтой холбоотой асуудлыг яг үг үсгээр нь тодорхой оруулах ийм л зорилготой байгаа л даа. Энэ хүрээндээ би хэд хэдэн асуудал хэлье гэж ингэж бодож байна. 
 
Сая гишүүдийн асууж байгаа асуултад энэ яамдын хүмүүсийн хариулж байгаа нь яг тэр асуусан асуултыг нь дагуулаад л ийм ийм асуудал дотор ингэж оруулсан байгаа гэсэн хэрнээ яг энэ мөрийн хөтөлбөр дээр нэг ч үг үсэг байхгүй. Тухайлах юм бол ажлын байрны асуудал байна. 150 мянган ажлын байр бий болгоно гэсэн. Л.Оюун-Эрдэнэ сайд бол 30 гаруй мянган ажлын байрыг бий болгох ийм зорилт энэ дотор байгаа гэсэн юм ярьж байгаа. 
 
Ажлын байр бол өөрөө маш олон асуудлыг, нийгмийн өмнө тулгамдаж байгаа асуудлыг шийддэг. Ядуурал. Ажилгүй хүн бол ядуурна. Ядуу хүмүүс архидна. Архи уусан хүмүүс гэмт хэрэгт холбогдоно. Тийм учраас ажлын байрыг шийдэх юм бол олон нийгмийн өмнө тулгамдаж байгаа асуудлуудыг шийдэх учраас энэ ажлын байр гэсэн асуудлыг бол тусгайлан хөтөлбөр болгож зорилтот заалт болгож оруулах ийм зайлшгүй шаардлага байгаа юм. 
 
Тухайлах юм бол тэр эмийн хөнгөлөлтийн асуудал байна. Сарын эхэнд хэдхэн хоноод л дуусчихдаг. Тэгээд нийгмийн өмнө бөөн бухимдал. Тэр эмийн сангуудад хөнгөлөлт олгож байгаа. Заримд нь давуу байдлаар олгож байгаа асуудлууд байна. Энэ мөрийн хөтөлбөрийн заалттай тийм үг нэг ч байхгүй байгаа шүү дээ. Гэтэл одоо сая тэр яамныхан баахан юм оруулсан бололтой л юм яриад байх юм. 
 
Тэгээд зарим заалтууд нь их тодорхой орчхоод, зарим нь тодорхой ороогүй. Эрчим хүчний яаман дээр гэхэд одоо баахан дулааны станцуудын өргөтгөлүүд, энэ дотоодын эрчим хүчний эх үүсвэрээр хангах гэдэг хүрээнд Баянтээгийн 30 мегаваттын дулааны цахилгаан станц байгуулах асуудал тавигдсан. Тэр яагаад нэрээрээ орохгүй байгаа юм бэ? Бусад нь орсон байхад. 
 
Тухайлах юм бол Зам, тээврийн яам энэ Өвөрхангай аймгийн Хархорин сумыг аялал жуулчлалын Монгол Улсын жишиг хот байгуулж 4C зэрэглэлийн онгоцны буудалтай болно гээд тавьсан байдаг. Гэтэл Ховд, Дорнод, Хөвсгөл аймгийг л 4C болгоно гээд. Нөгөө нэг бусад нь хаачив. 
 
Тухайлах юм бол Зам, тээврийн яаман дээр энэ тээвэр ложистикийн хувьд Монгол Улсын босоо тэнхлэгийн томоохон зам Архангай, Өвөрхангай, Дундговь, Өмнөговь аймгаар дамжсан энэ Гашуунсухайт хүрэх энэ босоо тэнхлэгийн тээвэр ложистикийн томоохон зам барьж байгуулна гээд орсон байгаа. Тэр одоо бас яагаад нэрээрээ орохгүй байгаа юм. Гэх мэтчилэнгээр энэ зүйлүүдийг бас зарим томоохон зорилтуудыг нэр зааж оруулах ийм зайлшгүй шаардлага байна гэж ингэж үзэж байгаа юм. Тийм учраас энэ ажлын хэсгүүд дээр орж нэлээн тодорхой саналууд хэлнэ. Энийг бас манай Хэрэг эрхлэх газрынхан, боловсруулсан ажлын хэсгийнхэн маань бас хүлээж авах байх гэж ингэж бодож байна. 
 
Ер нь хөдөөгийн хөгжил бол тэр дундаа энэ хөдөөгийн жижиг аймгуудын хувьд хүн амынх нь бараг 50 хувь нь хөдөөд байдаг. Эдийн засгийнх нь бараг 60, 70 хувь нь хөдөөд байдаг. Гэтэл энэ хөдөөгийн хөгжил рүү чиглэсэн энэ Хөдөө аж ахуйн яамны оруулж ирсэн энэ мөрийн хөтөлбөрийн зорилт гэдэг 6, 7-хон бүрхэг юм. Тодорхой зорилт ерөөсөө байхгүй. Тэр дундаа энэ жилжингээ хэрүүл болсон энэ ноолуурын үнэтэй холбоотой. Ноолуурын үнийг тогтвортой байлгахтай холбоотой ямар ч үг үсэг байхгүй. Махны экспорттой холбоотой зорилтууд байхгүй. Тийм учраас энэ чиглэл рүү бас тодорхой мөрийн хөтөлбөрийн зорилтууд оруулмаар байна. 
 
Соёлын яамныхантай би уг нь уулзаж байсан. Энэ шинээр Соёлын яам байгуулсан. Хөдөө орон нутагт энэ соёлын бодлого алдагдсан. Орон нутгийн сумдад соёлын төвүүд ажиллах нэг ч боловсон хүчин байхгүй болсон байна. Тийм учраас төвийн бүсэд Өвөрхангайд, зүүн бүсэд Хэнтий аймагт хөгжим бүжгийн коллеж байгуулаад энэ соёлын мэргэжилтэй ажилтныг бэлтгэх чиглэлээр тодорхой зорилт оруулаач ээ гэсэн. За гэсэн чинь нэг ч үг үсэг байхгүй байх юм. 
 
Тэгээд энэ төвлөрлийг сааруулах хүрээнд энэ орон нутгийн аймгийн төвүүдийг Улаанбаатар хотынхны авч болж байгаа энэ нийгмийн дэд бүтэц, нийгмийн үйлчилгээнүүдийг авч болох тэр боломж бололцоог хөдөө орон нутгийн аймгийн төвүүдэд бий болгож байж л энэ төвлөрөл тодорхой хэмжээгээр саарна гэж үздэг юм л даа. Тэгэхээр энэ хүрээнд…/минут дуусав/
 
Л.Энх-Амгалан: С.Бямбацогт гишүүн. Тэгвэл би одоо бас гишүүнийхээ хувьд нэг үг хэлье гэж бодож байна. 
 
Засгийн газрын мөрийн хөтөлбөрийг дэмжиж байгаа. Тэгээд манай Байнгын хороон дээрээ ажлын хэсэг гарч ажиллана. Хэд хэдэн бас санаа зовоож байгаа, эрсдэл дагуулж байгаа зүйлүүд байгаа юм. Хамгийн гол нь энэ Засгийн газрын мөрийн хөтөлбөрийг хэрэгжүүлэх санхүүжилтийн эх үүсвэрийн асуудал байгаа. 40 их наяд орчим төгрөг санхүүжилт хэрэгтэй гэж байгаа. 
 
Тэгээд бид одоо энэ төсвийн тодотголоо бараг үндсэндээ энэ чинь улсын төсвийнхөө гүйцэтгэлээр бараг дотоодын нийт бүтээгдэхүүний 10 хувьтай тэнцэх алдагдалтай. 3.8 их наядын их алдагдалтай ийм төсөв байдаг. Энийгээ дагаад манай улсын одоо бид энэ тодотголын баталсны дараа манай улсын зээлжих зэрэглэл буурах ийм том эрсдэл байгаа. Хөрөнгө оруулалтын орчин буурах ийм том эрсдэлүүд байгаа. Төсвийн алдагдлаа нөхөх гадаад болоод дотоодын зах зээлээс бонд босгох энэ бондуудаас өндөр өртөгтэй болох ийм бодитой эрсдэлүүд байгаа учраас энэ эрсдэлийг удирдах чиглэл рүү бид бас энэ Засгийн газрынхаа мөрийн хөтөлбөрт тусах ёстой байгаа юм. Эрсдэлийн удирдлага, санхүүжилт эрсдэлийн удирдлага. 
 
Гэтэл нөгөө талдаа бидэнд маш их том боломжууд байна. Сая бид Нийгмийн бодлогын байнгын хороон дээр энэ төсвийн тодотгол ярихад Нийгмийн даатгалын сангийн мөнгө гэхэд чинь 500 тэрбум төгрөг хэд хэдэн банкуудад ингээд байж байгаа. Байршсан. Эрүүл мэндийн даатгалын мөнгө нь бас 500 тэрбум төгрөг. Ингээд нэг их наядын төгрөг зөвхөн арилжааны банкуудад хамгийн өндөр зээлтэй байрших ийм л тогтолцоогоороо бид байж байгаа байхгүй юу. Ямар ч үр ашиггүй менежмент энэ дээр байж байгаа байхгүй юу. Нэг их наядын төгрөг. 
 
Тэгэхээр цаашдаа бид энэ “Эрдэнэс Монгол” гэж энэ компани байгаа. Энэ бол хөрөнгийн компани. Монголын бүх үнэ цэнэтэй хөрөнгө энэ “Эрдэнэс Монгол” гэж компани дээр төвлөрч байгаа. Энэ “Эрдэнэс Монгол” гэж компани дээр төвлөрч байгаа энэ хөрөнгийг барьцаалж бид олон улсын зах зээл дээр хөрөнгө босгох ийм том боломжууд байгаа. Энийгээ дамжуулж бид тэр ипотекийн тогтолцоо, хуримтлалын нэгдсэн сан гэж манай Л.Оюун-Эрдэнэ сайд ярьж энэ тогтолцоог ер нь шилжих ёстой гэж байгаа. 
 
Тэгэхээр бид энэ тэтгэврийн даатгалынхаа сангийн тогтолцоо, хуримтлалын нэгдсэн сангийнхаа тогтолцоо, энэ ипотекийн зээлийн тогтолцоогоо одоо ингээд бид шинэчлэх ёстой байгаа юм. Энэ бол нөгөө баялгийн хуулиар. Одоо сая гэхэд чинь өнгөрсөн долоо хоногт гэхэд тэр МИК гээд Монголын орон сууцны корпораци гээд. Тэр корпорацийг чинь бараг цэвэр ашиг нь өнгөрсөн хугацаанд ажилласан цэвэр ашиг нь хоёр зуун гучин хэдэн тэрбум төгрөг гэж зарлаж байна шүү дээ. 
 
Үндсэндээ ипотекийн зээлийн хүүгийн чинь гол зардал нь тэнд яваа юм билээ шүү. Б.Мөнхбаатар сайд аа. Гэх мэтчилэнгээр ингээд бид нар одоо ипотекийн зээлийн хүүг бид бууруулна. Бага орлоготой иргэддээ орлогод нь нийцсэн орон сууц барьж өгнө. Гэр хороололд амьдарч байгаа иргэдийнхээ хашаанд нь бид дэд бүтэц аваачина гээд ингээд энэ мөрийн хөтөлбөрийг чинь дэмжиж бид нарыг үнэмлэхүй олонх болгосон. Ард түмэн. Тэгэхээр энэнийхээ хэрэгжилтийг хангахад бид өөрт байгаа санхүүжилтийн энэ төрд байгаа боломжууд, энэ төрийн өмчийн үргүй байгаа энэ хөрөнгүүдийг үнэ цэнэтэй болгох асуудлууд байгаа. 1072 ширхэг хувьцаагаа амилуулах асуудал байгаа. 
 
Зөвхөн аудитын дүгнэлтийг би ингээд уншаад сууж байна л даа. Аудитын дүгнэлтээр 2019 оны аудитын дүгнэлтээр гэхэд манай төрийн өмчит болон орон нутгийн өмчид 500 гаруй аж ахуйн нэгжүүд нийлээд 380.0 тэрбум төгрөгийн алдагдал хийгээд сууж байгаа байхгүй юу. Алдагдал хийгээд сууж байгаа. Ийм компаниуд төрд хэрэгтэй юм уу? 
 
Тэгэхээр энэ том боломжуудыг бид их алдаж байгаа юм. Тэгэхээр бид Засгийн газрынхаа мөрийн хөтөлбөр дээр энэ төрд байгаа энэ боломжууд, ард түмний энэ хөрөнгийг үнэгүйдүүлж байгаа үнэ цэнэтэй болгох гэх мэтчилэнгээр энэ чиглэл рүү одоо бид зайлшгүй том арга хэмжээнүүд авч хэрэгжүүлэх ёстой. Халамжийн төр болсон. Манай төр. Одоо 3.2 сая хүний чинь бараг үндсэндээ давхардсан тоогоор 2.6-аас 2.8 сая нь ямар нэгэн байдлын халамж авч байна гэж байгаа. Ийм байж болохгүй шүү дээ. 
 
Тэгээд бид халамжаас цаашаа бүтээдэг ийм эдийн засаг руу шилжих зайлшгүй ийм шаардлага. Тэгээд тэр хөшүүргийг нь өнөөдөр манай энэ гишүүдийн яриад байгаа одоо ажлын байрыг нэмэгдүүлэх энэ хөшүүргүүдийг, эдийн засгийн хөшүүргүүдийг хийж өгөх ийм зайлшгүй шаардлагууд байгаа. 
 
Тэгэхээр энэ бүх асуудлуудыг энэ Засгийн газрынхаа мөрийн хөтөлбөр дээр тусгах зайлшгүй ёстой шүү гэсэн бас ийм саналуудыг хэлэхийг хүсэж байна. 
 
Гишүүд асуулт асууж, үг хэлж дууслаа. Одоо санал хураалт. 
 
Монгол Улсын Засгийн газрын 2020-2024 оны үйл ажиллагааны хөтөлбөр батлах тухай Улсын Их Хурлын тогтоолын төслийг үзэл баримтлалын хүрээнд нь дэмжих нь зүйтэй гэсэн саналын томьёоллоор санал хураалт хийе. Санал хураалт. Гишүүд ээ. 
 
15 гишүүн оролцож, 8 гишүүн дэмжиж, 53.3 хувийн саналаар дэмжигдэж байна. 
 

С.Амарсайхан гишүүн дэмжсэн юм байна. Эсрэг гарсан байна. Энийг протоколд үлдээгээрэй. 
 

Байнгын хорооны санал, дүгнэлтийг чуулганы нэгдсэн хуралдаанд хэн танилцуулах вэ? Г.Ганболд гишүүн танилцуулчих уу? Г.Ганболд гишүүн танилцуулна. 
 

Монгол Улсын Засгийн газрын 2020-2024 оны үйл ажиллагааны хөтөлбөр батлах тухай Улсын Их Хурлын тогтоолын төслийг хэлэлцэх эсэх хэлэлцүүлгийг хийж дууслаа. 
 

Дараагийн асуудал. 
 
Гурав.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2020 оны 08 дугаар сарын 14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 

Ажлын хэсгийнхэнд баярлалаа. Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийг явуулъя. 
 

Сангийн сайд орж ирсэн үү? Тийм ээ. Ажлын хэсгийг оруулаарай. Төрийн байгуулалтын байнгын хороо чинь Эдийн засгийн байнгын хороог бодвол төсөв муутай юм билээ. 
 

Ажлын хэсгийг. Сангийн сайд танилцуулга унших юм байна. Ажлын хэсгийг оруулаарай. Шадар сайд танилцуулчих уу? Тийм. Шадар сайд танилцуулж болно шүү дээ. Тийм. Хоёр дахь хэлэлцүүлэг. Төслийн танилцуулга байх юм байна. Тийм. Төрийн байгуулалтынхаа өөрийнхөө хамаарах байгууллагуудын төсөвтэй холбоотой асуудлууд. 
 

Монгол Улсын 2020 оны төсвийн тодотголын төслийн талаарх танилцуулгыг Монгол Улсын Шадар сайд Я.Содбаатар танилцуулна. 2 дугаар микрофон. 
 

Я.Содбаатар: Байнгын хорооны дарга, Байнгын хорооны гишүүд ээ, 
 
Коронавируст халдварын цар тахал дэлхий нийтийг хамарч улс орнуудын нийгэм, эдийн засагт урьдчилан тооцоолж боломжгүй их хэмжээний хохирол үзүүлсний улмаас 2020 онд дэлхийн эдийн засаг 4-өөс 6 хувиар агшихаар байна гэж олон улсын байгууллагууд үзэж байна. 
 
Монгол Улсын эдийн засгийн өсөлт энэ оны эхний хагаст өмнөх оны мөн үеэс 9.7 хувиар, нийт экспорт 28.0 хувиар, уул уурхайн экспорт 25.0 хувиар, нийт импорт 15.0 хувиар буурч улмаар төсвийн орлого төлөвлөсөн хэмжээнээс 1.2 их наяд төгрөгөөр буураад байна. 
 
Гэнэтийн давагдашгүй цар тахлаас үүдэлтэй эдийн засаг, төсөв, санхүүгийн хүндрэл үргэлжилж байгаа хэдий ч Засгийн газар иргэдийнхээ эрүүл мэнд, орлогыг хамгаалах, аж ахуйн нэгжүүдээ дэмжих мөчлөг сөрсөн бодлогыг үргэлжлүүлэн хэрэгжүүлэхээр Улсын Их Хурлын 2020 оны сонгуулийн үр дүнд шинээр байгуулагдсан Засгийн газрын бүтэц, бүрэлдэхүүний өөрчлөлтийг тусган төсвийн тодотголын төслийг боловсруулан танилцуулж байна. 
 
Монгол Улсын 2020 оны нэгдсэн төсвийн тодотголын төслийг боловсруулахад цар тахлын үед иргэд аж ахуйн нэгжийг үргэлжлүүлэн дэмжих. 
 
Хоёр. Иргэдийн эрүүл мэндийг хамгаалах, коронавируст халдварын эрсдэлээс урьдчилан сэргийлэх шаардлагатай санхүүжилтийг тэргүүн ээлжинд шийдвэрлэх, экспортын гарцыг нэмэгдүүлэх, иргэд, бизнес эрхлэгчдэд үзүүлэх төрийн үйлчилгээ, бүх төрлийн тусгай зөвшөөрлийг цахим болгох замаар төрийн үйл ажиллагааг хүнд сурталгүй шуурхай болгох. 
 
Улсын төсвийн хөрөнгө оруулалтын ажлыг гүйцэтгэлтэй нь уялдуулан санхүүжүүлэх гэсэн үндсэн таван зарчмыг баримталлаа. Үүний зэрэгцээ төсвийг тэвчиж болохуйц зардлыг бууруулж төрийн үйлчилгээний үр ашгийг сайжруулан төсөв хэмнэхийн зэрэгцээ эдийн засгаа сэргээхэд чиглэсэн арга хэмжээнүүдийг шат дараатай авч хэрэгжүүлэхээр төлөвлөөд байна. 
 
Дээр дурдсан арга хэмжээнүүдийг хэрэгжүүлснээр нэгдсэн төсвийн нийт орлого 10.7 их наяд төгрөг, нийт зарлага 14.6 их наяд төгрөг, төсвийн нийт алдагдал 3.8 их наяд төгрөг буюу дотоодын нийт бүтээгдэхүүний 9.9 хувьтай тэнцэж байна. 
 
Байнгын хорооны эрхэм гишүүд ээ, 
 
Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг хүсье. 
 
Баярлалаа. 
 
Л.Энх-Амгалан: Шадар сайд Я.Содбаатар сайдад баярлалаа. Сангийн сайд орж ирж байна уу? Сангийн сайдыг дууд даа, Шадар сайд аа. 
 
Ажлын хэсэг хүрэлцэж ирсэн байгаа. Ажлын хэсэг чинь. Тийм. М.Батхуяг Төрийн сангийн газрын дарга, Сангийн яам. И.Батхүү Хөгжлийн санхүүжилтийн газрын дарга, Г.Түвдэндорж Төсвийн хөрөнгө оруулалтын газрын дарга, Л.Өлзийсайхан Улсын Их Хурлын Тамгын газрын ерөнхий нарийн бичгийн дарга, Я.Баттогтох Улсын Их Хурлын Тамгын газрын Дотоод аудитор гэсэн ийм ажлын хэсгүүд. 
 
Сонгуулийн ерөнхий хорооноос байгаа юм байна. Тийм ээ. Ч.Содномцэрэн Сонгуулийн ерөнхий хорооны дарга, Д.Баяндүүрэн Сонгуулийн ерөнхий хорооны гишүүн. Төрийн албаны зөвлөлөөс Төрийн албаны зөвлөлийн албаны дарга Л.Санжрагчаа, Төрийн албаны зөвлөлийн Төсвийн ерөнхий нягтлан бодогч н.Болортуяа гэсэн хүмүүс хүрэлцэж ирсэн байгаа юм байна. 
 
Одоо гишүүд асуулт асууна. Гэхдээ гишүүдэд бас нэг зүйл анхааруулахад энэ төсвийн тодотгол хэлэлцэхэд энэ Төрийн байгуулалтын байнгын хорооны харьяа бүхий байгууллагуудын төсөвтэй холбоотой асуудлуудыг л ярих юм. Энэ бол Ерөнхийлөгчийн төсөв, Улсын Их Хурлын даргын төсөв, Ерөнхий сайдын төсөв, Шадар сайдын төсөв. Ингээд Сонгуулийн ерөнхий хороо, Төрийн албаны зөвлөл гэсэн энэ байгууллагуудын. Их Хурлын Тамгын газар гэсэн байгууллагуудын орлого, зарлагатай холбоотой асуудлуудыг энэ хүрээнд асууна гэсэн үг. 
 
Асуулт асуух гишүүд байна уу? Ж.Ганбаатар гишүүнээр тасаллаа. Ж.Ганбаатар гишүүн. 
 
Ж.Ганбаатар: Би ч одоо идэвхтэй Байнгын хорооны гишүүн шүү дээ. Одоо Төрийн байгуулалтад орж ирчхээд тэгээд. 
 
Өчигдөр би бас асуусан. Ер нь чуулган дээр ч гэсэн асуусан. Энэ төсвийн тааз, төсвийн алдагдлын тааз. Тийм ээ. Төсвийн алдагдлын тааз. Янз янзын одоо бүр дэлгэрүүлж яривал надад бас зөндөө зүйл байгаа. Хариулахгүй бол одоо би бас тэрийг ярихаас өөр аргагүй болно шүү. Төрийн нарийн бичгийн дарга байх шиг байна. Тодорхой хуулиудад ч гэсэн заалтууд байхыг үгүйсгэхгүй шүү. Төсвийн алдагдал таазтай шүү гэдгийг. 
 
Энийг одоо би чуулган дээр асуусан. Тэгээд нэг зугтаасан маягтай яваад өнгөрчхөж байна лээ. Төсвийн алдагдал гэдэг чинь бас зарим зүйлээ хэлэхгүйгээр орхиё. Ойлгож байгаа байх гэж бодож байна. 
 
Зээлжих зэрэглэл, гаднын хөрөнгө оруулалтын асуудлууд дээр гадаадын хөрөнгө оруулагч нарт одоо зөв ойлголт төрүүлж чадах байх гэж би бас өчигдөр Эдийн засгийн байнгын хороон дээр ярьсан. Зөв ойлголт төрүүлэх хэрэгтэй. Дэлхийн бүх улс энэ асуудлыг хэлэлцэж байгаа шүү дээ. Тийм ээ. 
 
Тийм учраас биднээс шалтгаалаагүй. Манайхаас шалтгаалсан зүйл байхгүй. Манайх бол хийх ёстой юмаа хийж байна. Бид бол тогтвортой өсөлттэй байсан улс гэдгээ гаднын хөрөнгө оруулагч нарт ойлгуулах хэрэгтэй. Зарим улсуудын дотоодын нийт бүтээгдэхүүний төсвийн алдагдал 17, 18 хувьтай байна гээд Сангийн сайдын мэдээлэлд гарч байна лээ л дээ. Энэ 10-аас дээш хувьтай улсууд их байгаа юм билээ. Манайх бол яах вэ энэ чинь 9.9 гэж байсан. Сүүлд бараг арван хоёр аравны хэд болов. Тэгэхээр энийгээ бас гаднын улс хүмүүст ойлгуулбал бид бас давагдашгүй хүчин зүйлийн нөлөөллөөс болсон гэдгийг ойлгуулж хэлэх нь зөв байх.
 
Тэр ипотекийн зээлийн асуудлууд дээр Сангийн яам уг нь зоригтой шийдвэрүүдийг гаргах хэрэгтэй байгаа юм даа. Ипотекийн зээлийн асуудал дээр сая бас Байнгын хороон дарга хэлэх шиг болсон. Ер нь дунд нь нэг томоохон бараг хувийн байгууллага байгаад байгаа шүү дээ. Тэр байгууллагынхаа дээгүүр, одоо тэр байгууллагаа гаргаж алхаад 4 хувьтай, 5 хувьтай болгох бүрэн боломжтой. Тэгээд санал санаачилгатай хийхгүй байна л даа. Эсвэл одоо Их Хурлын гишүүд санал санаачилга гаргаад хууль. Болохгүй бол хууль гаргаад явах хэрэгтэй болов уу гэж би Байнгын хорооны даргад бас хэлье гэж бодож байгаа юм. Та бас сая үгэндээ хэллээ. 
 
Жижиг, дундын зээлийг чинь энд одоо хэлсэн юм чинь одоо ярья даа. Тийм ээ. Тэгэхээр жижиг, дундын зээлийн асуудал бол ирж байгаа хүсэлт бол 288.0 тэрбум төгрөгийн жижиг, дундын зээлийн хүсэлт байна. Одоо энэ компаниуд чинь ажил хиймээр байна шүү дээ. Хөдөлмөрлөмөөр байна. Ажилламаар байна. Би ажил хийе. 
 
Уг нь бол төр байгаа үед жижиг, дундын асуудлыг заавал дэмжих үүрэгтэй. Бүх улсын үүрэг шүү дээ. Тэтгэвэр өгч байгаатай адилхан үүрэг нь байхгүй юу. Тэтгэврийг одоо настай хүмүүстээ өгч байгаатай адилхан жижиг, дундыг дэмжиж байх үүрэг нь төрийн үүрэг. Нэг номерын үүрэг. Түүнээс ийм ийм алдаа гаргасан гээд одоо цааргалаад байж болохгүй. 
 
Энэ төсвийн тодотгол дээр болъё гэж. Төрийн нарийн бичгийн дарга аа. Болъё гэж бодоход 2021 оны төсөв дээр жижиг, дундын дэмжсэн зээл бол одоо тэр төсөв бол зайлшгүй тавигдах ёстой шүү. Тэрийг бол би бас шахаж ажиллана гэдгийг энд сануулаад хэлчихье. Баярлалаа. 
 
Л.Энх-Амгалан: Шадар сайд. 
 
Я.Содбаатар: Тийм. Сая Ж.Ганбаатар гишүүний асуултад хариулъя. Ер нь бол дэлхий нийт өөрөө амаргүй нөхцөл байдалд байна. Энэ коронавируст халдвар цар тахал бол дэлхий нийтийг хамарч дэлхийн эдийн засаг бол 2020 онд 4.9 хувиар буурах ийм магадлалтай гэж олон улсын байгууллагууд зарлаж байгаа. Цаашид ер нь цар тахлын хоёр дахь давлагаа бий болсон. 
 
Ази, Европын цар тахлын хоёр дахь давлагаа. Тэгээд манайд дотроо алдаагүй, дотроо өвлөөгүй учраас манай ард иргэд, манайх энэ талын мэдээлэл бас айдас, энэ талын ойлголт бас харьцангуй бага байгаад байгаа юм. Нөхцөл байдал бол амаргүй хүнд байгаа. Тийм учраас дэлхий нийт бүхэл орон өөрийнхөө төсөвт тодотгол хийж байна. Бүх орон одоо бас энэ төсвийн алдагдалтай ийм төсвүүдээ оруулж гадна дотноос зээл, тусламж авч энийгээ нөхөж байгаа. Тийм ч учраас бид шинэ Засгийн газар нэгдүгээрт байгуулагдаж зарим нэг яам, Тамгын газрууд байгуулагдсан зүйл бий. Гэхдээ гол нь бас энэ эдийн засгийн нөхцөл байдал бид нарын төсвийн тодотгохоос аргагүй байдалд оруулсан. Тийм учраас бид төсвийн тодотголыг ингэж оруулж ирж байгаа юм. 
 
Яг таны асууж байгаа зүйлтэй санал нэг байгаа. Төсвийн тогтвортой байдлын тухай хуулиар төсвийн алдагдлын хувь хэмжээг зааж өгсөн байдаг. Зааж өгсөн байдаг. Бид энэ өнгөрсөн 2016 оноос хойш энийг маш хатуу баримталж энэ хэмжээндээ барьж оруулж ирсний дүнд Монголын эдийн засагт өсөлт гарсан. Төсвийн сахилга бат сайжирсан. 
 
Цаашдаа ч энийг баримталж явах ёстой. Тэгэхдээ энэ хуульд ийм заалт байгаа юм. Төсвийн тогтвортой байдлын тухай хуулийн 8.1 дүгээр заалтад тухайн жилийн дотоодын нийт бүтээгдэхүүний өсөлт нь өмнөх жилтэй харьцуулахад ноль, эсвэл түүнээс бага бол гээд мөн одоо энэ тогтвортой байдлын, Төсвийн тогтвортой байдлын тухай хуульд гамшгийн аюулын хор уршиг, онцгой нөхцөлийн үр дагаврыг арилгах төсвөөс нэмж шаардагдах санхүүжилтийн хэмжээг тухайн жилийн дотоодын нийт бүтээгдэхүүний тав түүнээс дээш хувь бол ийм ийм нөхцөл байдал үүссэн үед төсвийн зарим тусгай шаардлагын үйлчлэлийг түр түдгэлзүүлнэ гэсэн ийм хуулийн заалт байгаа юм. 
 
Энэний дагуу бид энэ Төсвийн тогтвортой байдлын тухай хуулийн 19.9-д 2020 онд 5.1 хувиас хэтрүүлэхгүй байх ёстой. 2020 онд бид төсвийн алдагдлаа. Тэгэхдээ энийг энэ хуулийн үйлчлэлийг түр түдгэлзүүлдэг хуулийн заалтыг энэ хуульд бас хийгээд өгчихсөн. Энэний дагуу өнөөдөр яг одоо бид гамшгийн аюул, хор уршиг, онцгой нөхцөл байдал үүссэн гэж. Тэгээд эдийн засаг өмнөх жилийнхээ дотоодын нийт бүтээгдэхүүнээс хасах гарч ирж байгаа юм. Бага. Түүнээс нолиос ийм байвал гэж. 
 
Тэгэхээр ийм тохиолдолд Төсвийн тогтвортой байдлын тухай хуулийн тэр тааз гэж яриад байгаа төсвийн алдагдлын тэр таазыг үйлчлэлийг түр түдгэлзүүлнэ гэсэн ийм хуулийн заалтын дагуу л өнөөдөр энэ асуудал явж байгаа юм гэдгийг бас ойлгоорой. Бид хуулийн хүрээнд энийг зохицуулж явж байгаа. 
 
Ер нь аль болох бид жилийн жилд төсвийн алдагдлыг сүүлийн 4 жил нэлээн өндрөөр баталж байгаа ч гэсэн гүйцэтгэл бол харьцангуй сайн явж ирсэн. Гүйцэтгэл бол сайн явж ирсэн. Одоо ч гэсэн бид энэ төсвийн алдагдлыг ингээд аль болох гүйцэтгэл дээрээ энийгээ багасгахын төлөө л Засгийн газар ажиллаж ногоон гарц, экспортыг нэмэгдүүлэх, бусад эдийн засгийг эргэж хэвийн байдалд оруулах чиглэлээр дэлхий нийт бүх орон л сүүлийн үед арга хэмжээ авч байна л даа. 
 
Тэгээд бид ч гэсэн одоо энэ коронавирус цар тахлын үед авч байсан зарим хязгаарлалтуудаа сулруулж эргэж эдийн засгаа идэвхжүүлэх чиглэлээр шат дараатай арга хэмжээнүүд авч байгаа гэдгийг бас онцолж хэлье. 
 
Жижиг, дунд үйлдвэрийн зээл, ипотекийн зээлтэй холбоотойгоор төсвийн тодотгол юм орж ирээгүй. Ямар нэгэн өөрчлөлт танасан багасгасан зүйл бол байхгүй. 
 
Бид нар сая шинэ Засгийн газар байгуулагдаад нэг бүтэц оруулсан нь жижиг, дунд үйлдвэрийн агентлаг буюу төрийн захиргааны байгууллагыг бие даалгаж байгуулсан. Бид энэ бизнес эрхэлж байгаа, аж ахуйгаа авч явж байгаа энэ иргэдийн амьдрал ахуйг дэмжих төрийн нэгдсэн бодлого учраас өмнө нь манай парламент, өмнөх парламент хууль гаргасан. Манай Ж.Ганбаатар дарга өөрөө тэр хуулийг санаачилж оруулсан. Яг энэний дагуу агентлаг байгуулагдлаа. Өнөөдөр удирдлагыг нь тавьж байна. Тэгэхээр энэ чиглэлд бас ахиц дэвшил гарна гэж ингэж найдаж байгаа. Баярлалаа. 
 
Л.Энх-Амгалан: Ж.Ганбаатар гишүүн тодруулъя. 
 
Ж.Ганбаатар: Төсвийн тааз. Алдагдлын тааз гэдэг дээр маш сайхан тайлбар өглөө. Баярлалаа. Одоо Сангийн сайд биш та тайлбарласан бол би маш сайн ойлголоо шүү дээ. Би энийг чинь анхны төсөв ярьдаг өдөр л ярьсан шүү дээ. Өчигдөр уржигдар яриагүй. Я.Содбаатар сайд аа. Би. Тийм. Анх хэлэлцдэг өдөр л таазын асуудал ярьсан. Тэрийгээ их сайн бэлдсэн юм байна гэж би ойлголоо. Баярлалаа. Одоо сайн ойлголт төрүүллээ. Одоо хуулийн заалтуудыг маш сайн тайлбарлалаа. Я.Содбаатар дарга ч том улс төрч хүн аргагүй л дээ. 
 
Жижиг, дундын асуудлаар би баярлаж байгаа. Агентлаг байгуулсанд маш их баярлаж байгаа. Агентлаг байгуулж өгсөн. Одоо хуулиа л биелүүлсэн л дээ. Хуулийг л биелүүлсэн байгаа. Хуулийг биелүүлж ажилласан Засгийн газарт маш их баярлалаа. Цаашдаа 2021 оноос агентлагаа сайн дэмжиж яваарай л гэж би хэлж байгаа юм. Бусад асуудлаар тантай санал нэг байна. Ер нь та хариулж байвал би их сайн ойлгох юм байна. Баярлалаа. 
 
Л.Энх-Амгалан: Нэг зүйл бас тодруулах ёстой байгаад байгаа юм. Я.Содбаатар гишүүн сая тэр Төсвийн тогтвортой байдлын тухай хууль, за ингээд төсвийн алдагдлын таазын талаар, өрийн таазын талаар тайлбар хийж байна л даа. Тайлбар нь зөв байх. Гэхдээ одоо бид нар яг хуулийн хүрээнд наадах чинь одоо энэ төсвийн тодотголтой. Одоо бид энэ төсвийн тодотголоор 9.9 их наядын. Улсын төсвийнхөө юугаар яриад байна шүү дээ. Тооцооллоор. Тийм ээ. 9.9 их наяд буюу дотоодын нийт бүтээгдэхүүний. Биш ээ. 3.8 их наяд буюу дотоодын нийт бүтээгдэхүүний 9, 10 хувьтай тэнцэх ийм алдагдалтай төсөв батлах гээд байгаа байхгүй юу. Нэгдсэн төсвийнхөө юугаар бол энэ чинь 12 хувь болох юм билээ. 
 
Тэгэхээр энийгээ та нар яг ингээд төсвийнхөө тодотголтой уялдуулж одоо наадах чинь бол хуульд байхгүй тоо шүү дээ. 9.9 гэж аль ч хуульд байхгүй тоо шүү дээ. 
 
Тэгэхээр энэ хуулийнхаа хэрэв одоо энд өрийн таазыг одоогийн үүссэн нөхцөл байдал, өргөн барьсан төсвийн хүрээний тодотгол, мөн төсвийн төсөөлөлтэй уялдуулж оруулж ирэх ёстой байхгүй юу. Тэгэхээр энэ хуулиа өргөн бариагүй гэж би ойлгоод байгаа шүү дээ. Тийм ээ. Тэгэхээр бас арай жаахан буруу тайлбар хийгээд байна л даа. Я.Содбаатар сайд аа. Энийгээ анхааруулж бас энэ хуультайгаа нийцүүлэх ёстой байгаа юм. Тэрийгээ өргөн бариагүй. Тэрийгээ өргөн бариарай л гэж байхгүй юу. 
 
Гишүүд асуулт асууж, үг хэлж дууслаа. Одоо Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төсөлтэй холбогдуулан зарчмын зөрүүтэй санал гаргах гишүүд байгаа юу? Алга байна. 
 
Одоо ингээд санал хураалт байхгүй шүү дээ. Энэ чинь. Тийм ээ. Санал хураалт байхгүй. Санал, дүгнэлтээ бид хүргүүлэх ёстой. Юу бол уншихгүй шүү дээ. Тийм ээ. Чуулган дээр. Танилцуулга уншихгүй. 
 
Манай Байнгын хорооны гишүүн очиж танилцуулах юм байна. С.Амарсайхан гишүүн юм байна шүү дээ. Төсвийн байнгын хорооны гишүүн юм байна шүү дээ. Давхар. Тийм ээ. Тийм байна. С.Амарсайхан гишүүн юм байна. Тийм учраас С.Амарсайхан гишүүн Төсвийн байнгын хороонд одоо манай Төрийн байгуулалтын байнгын хорооны санал, дүгнэлтийг танилцуулах юм байна. 
 
Монгол Улсын 2020 оны төсвийн тодотголын хоёр дахь хэлэлцүүлгийг хийж дууслаа. 
 
Дөрөв.”Монгол Улсын 2019 оны төсвийн гүйцэтгэлийг батлах тухай” Монгол Улсын Их Хурлын тогтоолын төсөл /Засгийн газар 2020 оны 08 дугаар сарын 14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/
 
Одоо дөрөвдүгээр асуудал. “Монгол Улсын 2019 оны төсвийн гүйцэтгэлийг батлах тухай” Монгол Улсын Их Хурлын тогтоолын төслийн хоёр дахь хэлэлцүүлгийг явуулъя. 
 
Ч.Хүрэлбаатар сайд. Дэгээрээ Сангийн сайд танилцуулах ёстой юм байна л даа. Уг нь бол. Тийм. Гүйцэтгэл. Засгийн газрын төлөөлөл юм чинь Шадар сайд танилцуулж болно шүү дээ. Тийм ээ. Болно. Тийм. Сангийн сайдыг чинь Шадар сайд бас орлоно шүү дээ. Тийм ээ. 
 
Тэгвэл төсвийн гүйцэтгэлийн талаарх танилцуулгыг Монгол Улсын Шадар сайд Я.Содбаатар танилцуулна. Ажлын хэсгийнхэн хуралдааны танхимд орж ирээрэй. Дараа нь бас аудиторын дүгнэлт унших юм байна шүү дээ. Дараагийн асуудал. Тэр нэгжийн тухай хуулийн зарчмын зөрүүтэй саналыг танилцуулаарай. Я.Содбаатар гишүүн. 2 дугаар микрофон. 
 
Я.Содбаатар: Байнгын хорооны дарга, эрхэм гишүүд ээ, 
 
Монгол Улсын нэгдсэн төсвийн 2019 оны төсвийн гүйцэтгэл болон Засгийн газрын санхүүгийн нэгдсэн тайланг хуулийн хугацаанд нэгтгэн гаргаж Үндэсний аудитын газраар аудит хийлгэн Монгол Улсын Их Хурлын 2020 оны ээлжит бус чуулганы 8 дугаар сарын 17-ны өдрийн нэгдсэн хуралдаанаар анхны хэлэлцүүлэгт танилцуулсан билээ. 
 
Монгол Улсын 2019 оны нэгдсэн төсвийн тэнцвэржүүлсэн орлого ба тусламжийн орлогын гүйцэтгэл 10.9 их наяд төгрөг, төсвийн зарлага 11.7 их наяд төгрөгт хүрч тэнцвэржүүлсэн тэнцэл 756.2 тэрбум төгрөгийн алдагдалтай гарч дотоодын нийт бүтээгдэхүүний 2 хувьтай тэнцэж байна. 
 
Монгол Улсын төсвийн гүйцэтгэл Засгийн газрын санхүүгийн нэгдсэн тайланд тус Байнгын хороонд харьяалагдах Ерөнхий сайд, Засгийн газрын Хэрэг эрхлэх газрын дарга, Шадар сайд, Ерөнхийлөгчийн Тамгын газрын дарга, Улсын Их Хурлын Ерөнхий нарийн бичгийн дарга, Төрийн албаны зөвлөлийн дарга, Сонгуулийн ерөнхий хорооны дарга болон Үндэсний аюулгүй байдлын зөвлөлийн нарийн бичгийн даргын нийт 150 байгууллагын төсвийн гүйцэтгэл, санхүүгийн тайланг нэгтгэн гаргасан болно. 
 
Нэгдсэн төсвийн гүйцэтгэлээр тус Байнгын хорооны төсвийн ерөнхийлөн захирагчдын нийт зарлага болон цэвэр зээлийн дүн 548.6 тэрбум төгрөгийн гүйцэтгэл гарч урсгал зардалд 294.9 тэрбум төгрөг, хөрөнгийн зардалд 253.6 тэрбум төгрөгийг зарцуулсан байна.
 
Нийт зарлага болон цэвэр зээлийн дүнгийн 54.4 хувь буюу 298.7 тэрбум төгрөгийг Ерөнхий сайд, 25.7 хувь буюу 141 тэрбум төгрөгийг Шадар сайд, 10.0 хувь 55.6 тэрбум төгрөгийг Засгийн газрын Хэрэг эрхлэх газрын дарга, 7.1 хувь буюу 39.2 тэрбум төгрөгийг Улсын Их Хурлын Тамгын газрын Ерөнхий нарийн бичгийн дарга, 2.7 хувь буюу 14.6 тэрбум төгрөгийг бусад төсвийн ерөнхийлөн захирагчдын багцын зарлага эзэлж байна. 
 
Улсын төсвөөс 539.4 тэрбум төгрөгийн санхүүжилтийг олгосон бол төсөвт байгууллагын өөрийн орлогоор 9.1 тэрбум төгрөгийн эх үүсвэрийг бүрдүүлсэн байна. 
 
Байнгын хорооны дарга, эрхэм гишүүд ээ. 
 
Та бүхэн 2019 оны төсвийн гүйцэтгэлийн үр дүнгийн тоон үзүүлэлт болон бусад холбогдох тайлан, танилцуулга, аудитын дүгнэлтүүдтэй танилцаж, Төсвийн тухай хуулийн дагуу Монгол Улсын төсвийн гүйцэтгэлийг батлах тухай Улсын Их Хурлын тогтоолын төслийг хэлэлцэн шийдвэрлэж өгнө үү. 
 
Баярлалаа. 
 
Л.Энх-Амгалан: Я.Содбаатар сайдад баярлалаа. 
 
Нэгдсэн төсвийн гүйцэтгэл, Засгийн газрын санхүүгийн нэгдсэн тайлангийн талаарх аудитын дүгнэлтийг Монгол Улсын Ерөнхий аудитор танилцуулна. 
 
Хэн танилцуулах юм? Аудитороос байна уу? Аудитын дүгнэлтийг хэн танилцуулах юм? Төлөөлөл нь ирсэн юм байгаа биз дээ. Аудитын ерөнхий газрын дэд дарга О.Тэнгис даргыг дуудаж танилцуулгаа хийлгээрэй. 
 
О.Тэнгис дарга аудитын дүгнэлтээ танилцуулаарай. 
 
О.Тэнгис: Төрийн байгуулалтын байнгын хорооны дарга, эрхэм гишүүд ээ, 
 
Үндэсний аудитын газраас төсвийн ерөнхийлөн захирагчдын 2019 оны 12 дугаар сарын 31-ний өдрөөр дуусгавар болсон жилийн эцсийн санхүүгийн нэгтгэсэн тайлан, төсвийн гүйцэтгэлд аудит хийсэн. 
 
Тус Байнгын хороонд харьяалагддаг төсвийн ерөнхийлөн захирагчдын нэгдсэн санхүүгийн тайлан, төсвийн гүйцэтгэлд ийм тайланд хийсэн аудитын талаар товч танилцуулъя. 
 
Ерөнхийлөгчийн Тамгын газрын дарга зөрчилгүй. Улсын Их Хурлын дарга зөрчилгүй. Монгол Улсын Ерөнхий сайд зөрчилгүй. Монгол Улсын Шадар сайд зөрчилгүй. Засгийн газрын Хэрэг эрхлэх газрын дарга зөрчилгүй. Сонгуулийн ерөнхий хороо зөрчилгүй. Төрийн албаны зөвлөлийн дарга зөрчилгүй. Үндэсний аюулгүй байдлын зөвлөлийн нарийн бичгийн дарга хязгаарлалттай. Үндсэн хуулийн цэцийн дарга зөрчилгүй гэсэн ийм дүгнэлтүүдийг өгсөн байна. 
 
Нэг. Ерөнхийлөгчийн Тамгын газрын даргын эрхлэх асуудлын хүрээний байгууллагуудын 2019 оны санхүүгийн нэгдсэн тайланд харьяа 3 төсвийн байгууллагын санхүүгийн тайлан нэгтгэгдсэнээс 3 аудитад бүрэн хамрагдаж зөрчилгүй санал, дүгнэлт өгсөн байна. 
 
Аудитаар нийт 77.5 сая төгрөгийн алдаа зөрчил илрүүлснээс 2.3 сая төгрөгийн алдааг залруулж, 75.2 сая төгрөгийн алдаа зөрчилд 12 зөвлөмж өгсөн байна. 
 
Улсын Их Хурлын даргын эрхлэх асуудлын хүрээний байгууллагуудын 2019 оны санхүүгийн нэгтгэсэн тайлан, төсвийн гүйцэтгэлд хийсэн аудитаар зөрчилгүй санал, дүгнэлт өгсөн. Аудитаар нийт 5 сая төгрөгийн алдаа зөрчил илрүүлсэнд 2 зөвлөмж өгсөн байна. 
 
Монгол Улсын Ерөнхий сайдын эрхлэх асуудлын хүрээний байгууллагуудын 2019 оны санхүүгийн нэгтгэсэн тайланд харьяа төсвийн байгууллага 8, төрийн өмчит аж ахуйн нэгж 7, Засгийн газрын тусгай сан 1, төсөл, хөтөлбөрийн нэгж 2, нийт 18 санхүүгийн тайлан нэгтгэснээс 7 санхүүгийн тайланг түүвэрт хамруулж, 10 байгууллагын санхүүгийн тайлан зөрчилгүй, 1 байгууллагын санхүүгийн тайланд хязгаарлалттай дүгнэлт өгч төсвийн ерөнхийлөн захирагчдын 2019 оны санхүүгийн нэгдсэн тайланд зөрчилгүй гэж өгчээ. 
 
Аудитаар нийт 591.0 тэрбум төгрөгийн алдаа зөрчил илрүүлснээс 574.0 тэрбум төгрөгийн алдааг залруулж, 11.9 тэрбум төгрөгийн зөрчилд 11 төлбөрийн акт тогтоож, 3.3 тэрбум төгрөгийн зөрчилд 25 албан шаардлага, 2.3 тэрбум төгрөгийн алдаа зөрчилд 81 зөвлөмж өгсөн байна. 
 
Монгол Улсын Шадар сайдын эрхлэх асуудлын хүрээний байгууллагуудын 96 төсвийн байгууллагын санхүүгийн тайлан нэгтгэгдсэнээс 9 байгууллагад итгэл үзүүлж, 9 санхүүгийн тайланг түүвэрт 78 байгууллага аудитад хамрагдсан байна. 
 
Аудитаар 75 санхүүгийн тайлан зөрчилгүй. 3 санхүүгийн тайланд хязгаарлалттай санал, дүгнэлт өгч, төсвийн ерөнхийлөн захирагчийн 2019 оны санхүүгийн нэгдсэн тайланд зөрчилгүй санал, дүгнэлт өгсөн. 
 
Аудитаар 18.2 тэрбум төгрөгийн алдаа зөрчил илрүүлснээс 15.7 тэрбум төгрөгийн 62 алдааг залруулж, 107.0 сая төгрөгийн зөрчилд 31 төлбөрийн акт тогтоож, 1.4 тэрбум төгрөгийн зөрчилд 43 албан шаардлага, 976.6 сая төгрөгийн алдаа зөрчилд 145 зөвлөмж өгсөн байна. 
 
Засгийн газрын Хэрэг эрхлэх газрын даргын эрхлэх асуудлын хүрээний байгууллагууд 19 төсвийн байгууллагын санхүүгийн тайлан нэгтгэснээс 8 санхүүгийн тайланг түүвэрт хамруулж, 8 байгууллагад зөрчилгүй санал, дүгнэлт өгсөн байна. 
 
Аудитаар 462.0 сая төгрөгийн алдаа зөрчил илрүүлснээс 60.4 сая төгрөгийн 5 алдааг залруулж, 0.8 сая төгрөгийн зөрчилд акт тогтоон 0.5 сая төгрөгийн зөрчилд албан шаардлага, 400.0 сая төгрөгийн алдаа зөрчилд 18 зөвлөмж өглөө. 
 
Сонгуулийн ерөнхий хорооны даргын 2019 оны санхүүгийн тайлан зөрчилгүй гэсэн аудитаар 37.7 сая төгрөгийн алдаа илэрснээс 1.2 сая төгрөгийн алдааг залруулж, 36.5 сая төгрөгийн алдаа зөрчлийг давтан харлахгүй байх 4 зөвлөмж өгсөн байна. 
 
Төрийн албаны зөвлөлийн даргад мөн зөрчилгүй дүгнэлт аудитаар 25.0 сая төгрөгийн алдаа зөрчил илрүүлээд, 3.7 сая төгрөгийн зөрчилд акт тогтоосон бол 12.0 сая төгрөгийн зөрчилд албан шаардлага, 3 зөвлөмжийг өгчээ. 
 
Үндэсний аюулгүй байдлын зөвлөлийн нарийн бичгийн даргын 2 төсвийн байгууллагын санхүүгийн тайлан нэгтгэснээс нэгэн түүвэрт хамрагдаж энэ хязгаарлалттай дүгнэлт өгсөн. Аудитаар 470.4 сая төгрөгийн алдаа зөрчил илрүүлснээс 26.4 саяыг залруулж, 235.0 сая төгрөгийн зөрчилд албан шаардлага, 208.0 сая төгрөгийн зөрчилд 4 зөвлөмж өгсөн байна. 
 
Үндсэн хуулийн цэцийн даргын аудитаар зөрчилгүй. Аудитаар 176.5 сая төгрөгийн алдаа зөрчил илрүүлснээс 134.0 саяыг нь залруулж, 17.4 сая төгрөгийн зөрчилд 1 төлбөрийн акт, 9.5 сая төгрөгийн зөрчилд арилгах албан шаардлага, мөн 3 зөвлөмжийг хүргүүлсэн байна. 
 
Анхаарал тавьсанд баярлалаа. 
 
Л.Энх-Амгалан: О.Тэнгис даргад баярлалаа. Ямар ч байсан энэ хуралдааны дэгийн тухай хууль болон Улсын Их Хурлын тухай хуулиас бас нэг хоёр заалт уншъя гэж бодож байна. 
 
Энэ Засгийн газар байгуулагдсан. Засгийн газрын гишүүд, дэд сайд, Төрийн нарийн бичгийн дарга, энэ агентлагийн дарга нар хэлэлцэж байгаа асуудал дээр хүндэтгэх шалтгаангүйгээр хүрэлцэн ирэх ийм үүрэгтэй. Хуулиар үүрэгтэй. 
 
Тэгээд чуулганы хуралдаанд оролцож байгаа албан тушаалтан үнэн зөв мэдээлэл өгөх үүрэгтэй. Чуулганы хуралдаанд хүндэтгэн үзэх шалтгаангүйгээр хүрэлцэн ирээгүй, тайлбар өгөхөөс татгалзсан, хуралдаанд оролцсон этгээд хуралдааны дэг зөрчсөн, санаатайгаар худал мэдээлэл өгсөн бол парламентыг үл хүндэтгэсэн үйлдэл гэж үзэн тухайн этгээдэд Төрийн албаны тухай болон холбогдох бусад хуульд хариуцлага хүлээлгэнэ гэсэн ийм заалттай шүү гэдгийг бас сануулъя. Тийм учраас энэ хэлэлцэж байгаа асуудал дээр байх ёстой хүмүүс бол холбогдох албан тушаалтан бол заавал байх ёстой шүү. Тэр тусмаа энэ Төрийн байгуулалтын байнгын хорооны хэлэлцэж байгаа асуудал дээр. Бүгд адилхан. 
 
Одоо сая төсвийн гүйцэтгэл болон аудитын дүгнэлттэй холбогдуулж асуух асуулттай гишүүд байна уу? Алга байна. За Ж.Батсуурь гишүүнээр тасаллаа. Д.Тогтохсүрэн гишүүн. 
 
Д.Тогтохсүрэн: Би улсын хэмжээний юм асууя. Зөвхөн энэ Төрийн байгуулалтын байнгын хороонд хамааралгүй. Ерөнхий аудиторын орлогчоос. 
 
2019 онд улсын хэмжээнд хязгаарлалттай дүгнэлт авсан хэдэн төсөв захирагч байна вэ? Ер нь хязгаарлалттай дүгнэлт авсан төсөв захирагчдаас хэд нь ажлаасаа өөрчлөгдөж, ямар арга хэмжээ авсан байна? Мэдээж захиргааны сахилгын хариуцлага тооцсон байх. Заримтай нь. Заримтай нь захиргааны хариуцлага тооцсон байгаа байх. Энэ хариуцлагын талаас нь би О.Тэнгис даргаас асууя гэж бодож байна. Нэг дэх асуудал. Улсын хэмжээний юм шүү. 
 
Хоёрдугаарт нь, аудитын байгууллага хуульд заасан хүрээндээ акт, албан шаардлага тавьдаг. 2019 онд улсын хэмжээнд нийт тавигдсан акт, албан шаардлагын биелэлт хэдэн хувьтай байна вэ? 
 
Эндээс аудитын байгууллага улсын төсөвт албан шаардлага, актаас хэдэн төгрөгийг төсөвт төвлөрүүлж оруулсан байна вэ гэдэг ийм гурван зүйлийг тодруулж асууя. Тодорхой хариулт өгөөрэй. Баярлалаа. 
 
Л.Энх-Амгалан: Хэддүгээр микрофон байна? 3 дугаар микрофон. О.Тэнгис дарга. 
 
О.Тэнгис: Д.Тогтохсүрэн гишүүний асуултад хариулъя. Улсын төсвийн 33 ерөнхийлөн захирагч байгаагаас 7 хязгаарлалттай дүгнэлт. Боловсрол, соёл, шинжлэх ухаан, спортын сайд, Хөдөлмөр, нийгмийн хамгааллын сайд, Уул уурхай, хүнд үйлдвэрийн сайд, Зам, тээврийн сайд, Үндэсний аюулгүй байдлын зөвлөл, Нийгмийн даатгалын сан, Эрүүл мэндийн даатгалын сан гэсэн ийм 7 ерөнхийлөн захирагч нарт хязгаарлалттай дүгнэлт өгсөн. 
 
Харьяа байгууллагаас болохоор зэрэг 99 хязгаарлалттай дүгнэлт өгсөн байна. 5 сөрөг өгөөд, 3 нь татгалзсан байна. 
 
Орон нутгийн төсвийн ерөнхийлөн захирагч нараас болохоор зэрэг Булган аймгийн төсвийн ерөнхийлөн захирагчийн санхүүгийн тайланд хязгаарлалттай дүгнэлт. Нэг юунд өгсөн байна. 
 
Хязгаарлалттай дүгнэлт өгснөөрөө тэр төсөв захирагч нарт хариуцлага тооцдог уу гэвэл Төрийн аудитын шинэ батлагдсан хуулиар хязгаарлалттай дүгнэлт авсан төсвийн захирагч нарт хариуцлага тооцох хуулийн заалт байхгүй болсон. 
 
Ер нь хязгаарлалттай дүгнэлт гэдэг нь Төрийн аудитын тухай хууль дээр шинэчилсэн найруулга, хууль хавар батлагдсан байгаа. Татгалзсан, сөрөг гээд тэр хоёр дүгнэлт дээр хариуцлага тооцохоор хуулийн заалт ийм болсон байгаа. 
 
Энэ Засгийн газрын нэгдсэн санхүүгийн тайлан бол ингээд 6 сард гарч байгаа. Шинэ хуулийн дараа гарч байгаа. Тэгэхээр зэрэг хязгаарлалттай холбоотой асуудлаар хариуцлага тооцох асуудал. 
 
Ер нь нягтлан бодох бүртгэлийн аудитын олон улсын стандартаараа хязгаарлалт гэдэг бол тэр хязгаарлалт тавьж байгаа аудитын илрүүлэлтийн алдаатайгаас бусад тал дээр материаллаг алдаагүй, нягтлан бодох бүртгэлийн стандартад нийцсэн байна гэсэн дүгнэлт байгаа юм уг нь. Зөрчилгүй болон тэр хэсэгтээ хязгаарлалттай гэдэг нь үндсэндээ бас тийм сөрөг болон татгалзсан гэдгийнхээ хажууд хамаагүй хэвийн явагдаж байгаа гэдэг үзүүлэлттэй. 
 
Акт, албан шаардлага болон зөвлөмжийн хэрэгжилтийг 9 сард гаргадаг ийм цаглабартай байна. Тэгээд 9 сар болохоор зэрэг одоо тэрийг гаргах учраас тэрний биелэлтийг 9 сард гаргаж танд албан тоотоор бичгээр хүргүүлье. 
 
Нийт дүнг нь хэлж өгч болно. Тэгэхдээ одоо бол яг хэд орсон гэдгийг гаргаагүй байна гэсэн үг. Тийм. 
 
Л.Энх-Амгалан: Ж.Батсуурь гишүүний микрофоныг нээгээрэй. 
 
Ж.Батсуурь: Баярлалаа. Тэгэхээр сая хязгаарлалттай дүгнэлт гэдэг талаас нь хэлье л дээ. Би бол ийм асуулт. 
 
Сөрөг буюу дүгнэлт хийхээс татгалзсан хэдэн аж ахуйн нэгж, байгууллага байна вэ? Нэгтгэл. 
 
Хоёрт гэвэл, одоо энэ нийгмийн эмх замбараагүй байдал, төсвийн хөрөнгийн энэ үрэн таран хийж байгаа байдал, энэ нөхцөл байдалд ард түмний тулах цэг бол би Үндэсний аудитын газрыг гэж ойлгоод байгаа. Тэгээд одоо өчигдөр би Төсвийн байнгын хороон дээр сонсож байсан. Сая сонсож байгаа. Ингээд сонсоод байхад танайх чинь ер нь одоо шүдгүй арслан гэж ярьдаг шиг шүд байтугай бүр ингээд толгойг нь илдэг газар юм биш үү. Бүр шүлстэх ч үгүй байна шүү дээ. Энэ чинь одоо. Шүд байтугай бүр. Яах юм. Тэгээд одоо тэр дүгнэлтүүдээр. Жишээ нь, дутуу орхисон барилгууд. Өчигдөр ярьж байна лээ. Тэр Говь-Алтай, нэг нь хаанах вэ. Архангай аймагт. Юу ч бариагүй газрын гүйцэтгэлийг авчихсан хүмүүс. Мөнгийг нь авчихсан хүмүүс. Тэгээд яагаад энэ илүү дутуу гувчуулчихсан хүмүүс нь орон шоронд ороод байхад чинь юу ч бариагүй мөнгө төгрөгийг нь авчихсан хүмүүс яагаад өнөөдөр ингээд яваад байдаг юм. 
 
Хоёр гэвэл яг ийм үйл ажиллагаа байж байна л даа. Энийг таслан зогсоодоггүй. Гүйцэтгэлээр. Дутуу баригдаад тэгээд мөнгийг нь илүү аваад орхисон барилга Сүхбаатар аймагт ч гэсэн байж байна. Тэгээд тэр ямар гай учруулдаг вэ гэхээр дараагийн онд тэрний төсөв дээр мөнгө тавигдангуут би өмнө нь хийж байсан гээд шүүхэд ханддаг. Нэгдүгээрт, улсыг хохируулсан байдаг. Хамаг юмыг дуусгасан, сүйтгэсэн байдаг. Тэгээд тэрийг нь үргэлжлүүлээд явуулах гэнгүүт би наадахтай чинь өмнө нь гэрээтэй байсан гэдэг. 
 
Спорт цогцолбор гэж байгаа. Сүхбаатар аймагт. 2010 онд эхэлсэн. Light capital гэнэ үү. Компани. Тэгээд мөн илүү түрээд авчихсан. Яг өчигдрийн тэр Архангай, Говь-Алтай дээр байгаа шиг. Тэгээд тэрийг яагаад таслан зогсоож одоо шүүх, сэргийлэхийн байгууллагад нь, хяналтын байгууллагад нь энэ 10 жилийн хугацаанд ханддаггүй юм бэ? Таслан зогсоогооч ээ. Шууд. 
 
Тэгэхгүй бол одоо ирэх оны төсөвт мөнгө тавигдангуут би наадахыг чинь үргэлжлүүлэн хийнэ гээд тэгээд шүүх, сэргийлэхэд хандаад төсөв дээр тавигдсан мөнгийг хойш нь татдаг. Тэгээд одоо бол Биеийн тамир, спортын улсын хороон дээр хичнээн яам дамжиж арваад сайдын нүүр үзээд ирчхээд байгаа. Энийг одоо тэр нөхдийг ойрын хугацаанд таслан зогсоож хэвийн үйл ажиллагаанд оруулж болох уу гэсэн ийм зүйл байж байгаа. 
 
Дээр нь дүгнэлт гаргаад л байх юм. Жишээлэх юм бол одоо Улсын Их Хурал бол хууль баталж чадахгүй бол тардаг заалттай. Тэгэхээр Сүхбаатар аймаг 2017 онд бүр төсөвгүй явсан шүү дээ. Бүр төсөв байхгүй. Бүр батлаагүй. Тэгэхээр энэ одоо Үндэсний аудитын газар гэж байх хэрэг байна уу? гэсэн энэ асуултуудад тодорхой хариулт өгмөөр байгаа юм. 
 
Үнэхээр сонирхолтой. Бүр том том үйлдлүүд хийчхээд байхад чинь бид дүгнэлт гаргана. 9 сард өгнө. Тэр хүмүүст тийм боломж гаргаад байх боломж байдаг юм уу? Үнэхээр та нар улсын хэмжээнд хэдэн бүтэц, орон тоотой ажиллаж байна. Тэр хүмүүсийн ажилласан тэр аж ахуйн байгууллагад хийсэн үр дүн гэж одоо энэ ард түмэнд наалдаж байгаа юм байгаа юм уу? Тэрийг одоо тэр канттай цаас, тэр дүгнэлт Монголын ард түмэнд ямар хэрэгтэй юм. Хэрвээ тэрүүгээр хариуцлага тооцохгүй юм бол, тэрний үр дүнг хийхгүй юм бол ирэх жилийн төсвүүдийг сөрөг авах. Сөрөг л авна биз. Би ер нь энэ байгууллагад яаж ч ажилласан яадаг юм гэсэн энэ асуудлыг хөхиүлэн дэмжээд байгаа юм…/минут дуусав/
 
Л.Энх-Амгалан: Асуултад хариулъя. О.Тэнгис. 
 
О.Тэнгис: Ж.Батсуурь гишүүний асуултад хариулъя. Гурван асуулт асуусан. Хоёрыг нь би хариулна. Нэгийг нь тэр Баянмогод гээд компанитай мөнгөө бүрэн авчхаад ажлаа хийхгүй байгаа. Энэ дээр Үндэсний аудитын газраас ямар хариуцлага тооцсон юм. Яагаад ингээд зүгээр яваад байгаа талаар манай Гүйцэтгэлийн аудитын С.Оюунгэрэл хариулна. 
 
Улсын ерөнхийлөн захирагчдын сөрөг татгалзсан гэх юм бол сөрөг 5 дүгнэлт, татгалзсан 3 дүгнэлт өгсөн байгаа. Орон нутгийнх болохоороо 19, 13 гэж байгаа. 
 
Энэ сөрөг болон татгалзсан дүгнэлт авсан ийм төсөв захирагч нарт хуульд заасны дагуу дээд шатных нь хариуцсан албан тушаалтанд нь энэ хүнд хариуцлага тооц гэдэг албан шаардлагуудыг өгсөн байгаа. Тэгэхээр эд нарт хариуцлага тооцогдож байгаа. Ямар ч сөрөг болон татгалзсан дүгнэлт авчхаад тэр дээр хариуцлага тооцохгүй өнгөрөх боломжгүй. 
 
Нийт Үндэсний аудитын газрын хүрээнд 389 албан хаагч ажиллаж байгаа. 
 
Тэр гүйцэтгэлтэй холбоотой Гүйцэтгэлийн аудитын С.Оюунгэрэл. 
 
С.Оюунгэрэл: Ж.Батсуурь гишүүний асуултад хариулъя. Үндэсний аудитын газрын Гүйцэтгэлийн аудитын газрын захирал С.Оюунгэрэл. 
 
Үндэсний аудитын газар улсын төсвийн хөрөнгө оруулалтын зардлын гүйцэтгэлийн аудитыг 2008 оноос хойш жил бүр хийж ирж байгаа. Энэ аудитаар тодорхой асуудлуудыг хэлж ярьж ингэж чиглүүлж ирсэн. Ингэхдээ өмнө нь зардлын, хөрөнгө оруулалтын зардлын хэрэгжилт, гэрээ, сонгон шалгаруулалт, худалдан авах буюу одоо энэ гүйцэтгэл тал руу нь бас нэлээн ингэж зөвлөмж, чиглэлийг өгч ажиллаж байсан. Өнгөрсөн энэ 2019 оны аудитаар төлөвлөлтийн тал руу нь бас нэлээд анхаарч ингэж ажилласан. 
 
Төлөвлөлтөөр юу харагдсан бэ гэхээр хөрөнгө оруулалтын төсөл, арга хэмжээг батлах, төлөвлөх тогтолцоо нь хамгийн эхлээд энэ төсвийн ерөнхийлөн захирагч нар Засгийн газрын тогтоолын хязгаарыг баримтлахгүйгээр ингэж ирүүлж байна. Мөн Засгийн газар дээр бас энэ төсвийн ерөнхийлөн захирагчийн санал тусгагдаагүй төсөл арга хэмжээг оруулаад ингээд Улсын Их Хуралд өргөн барьчхаж байна. Улсын Их Хурал дээр гэхэд 2019 оны тухайд гэхэд зөвхөн 538 төсөл, арга хэмжээ хуулийн шаардлага хангагдаагүй ийм төсөл арга хэмжээг баталчхаж. Тэгээд ийм байна гээд энэ зөвшлийг засаж ажиллаач ээ гээд Улсын Их Хурлын анхааралд асуудал толилуулсан байж байгаа. 
 
Тэгэхээр энэ асуудал бас энэ жилээс засагдах байх гэсэн ийм хүлээлттэй байгаа. Тухайлах юм бол Сангийн яаман дээр одоо энэ хөрөнгө оруулалтын төлөвлөлтийн цахим программтай 2020 оноос. Өмнө нь Үндэсний аудитын газрын зөвлөмжөөр ямар ч байсан худалдан авах ажиллагааг цахимаар зохион байгуулдаг улсын төсвийн хөрөнгө оруулалтыг дуртай ч дургүй ч төсвийн ерөнхийлөн захирагч нар ямар байсан төсвийн хөрөнгө оруулалтын худалдан авах ажиллагааг дийлэнхийг нь цахимаар зохион байгуулж байгаа. Гэхдээ энэ дээр алдаатай асуудлууд байгаа. 
 
Баянмогод дээр бол өчигдрийн хэлсэн тэр Говь-Алтай болон Архангай аймагт хоёр барилга бариагүй. Баянмогод компани нь Чингис хаан банкны баталгаагаар…/минут дуусав/
 
Л.Энх-Амгалан: Ж.Батсуурь гишүүн тодруулъя. Эхлээд нэмэлт хариултаа өгчих. Ажлын хэсгийн микрофон. 4 дүгээр микрофон.  
 
С.Оюунгэрэл: Чингис хаан банкны баталгаагаар Засгийн газрын 2018 оны 388 дугаар тогтоолоор. Энэ дээр бид Үндэсний аудитын газар энэ тухайн жилдээ багтаахгүй энэ хөрөнгө оруулалтын зардлуудыг хойшлуулаад ингээд дараа жилд нь, дараа жилийн 7 сарын 30-н хүртэл гүйцэтгэхээр ийм тогтоол гаргаад яваад байна. Энэ чинь болохгүй. Төсвийн хуультайгаа нийцэхгүй байна гэдэг асуудлыг ярьж байгаа. Энэ дээр Говь-Алтай аймгийн Халиун сум, Архангай аймгийн Хангай суманд 2 цэцэрлэгийн барилга дээр Баянмогод компани 846.0 сая төгрөгийг ингээд нэгийн нь дутуу гүйцэтгэсэн. Нэгийг нь ерөөсөө юу ч хийгээгүйгээр ингээд алга болчхоод байгаа. Энэ дээр энэ мөнгийг нь буцааж авахаар Чингис хаан банкнаас нь тэр баталгаагаар нь ав гэдэг актыг, төлбөрийн актыг тавьчихсан. 9 дүгээр сарын 30-ны дотор барагдуул гээд Боловсрол, соёл, шинжлэх ухааны яаманд төлбөрийн акт тогтоосон байж байгаа. Энэ 846.0 сая. 
 
Л.Энх-Амгалан: Ж.Батсуурь гишүүн тодруулъя. 1 минут. 
 
Ж.Батсуурь: Миний асуултыг төөрүүлж хариулаад байх юм. Нэгдүгээрт, өөрөө энэ хариуцлага тооцсон гэж байна. 2013 онд. Энийгээ бичгээр ирүүлээрэй. Би тооцогдоогүй гэдэгт итгэлтэй хэлж байна. 
 
Дээр нь 389 хүн Монголын хэмжээнд ажиллачхаад ингээд л нэг дүгнэлт гаргаад суугаад байх бол үнэхээр харамсалтай байна. 
 
Хоёрт гэвэл би тэр Говь-Алтай аймагтай яриагүй. Тэрэнтэй адилхан Сүхбаатар аймагт 2010 онд эхлүүлсэн биеийн тамир, спортын цогцолборын барилгын талаар асуугаад байна шүү дээ. Яг тэрэнтэй адилхан гэж. 
 
Миний асуусан асуултад хариул. Би тэр Говь-Алтайнхтай адил гэсэн болохоос тэднийг асуугаагүй шүү дээ. 
 
Л.Энх-Амгалан: Гишүүдийн асуусан асуултыг анхааралтай сонсож авч яг тухайн асуусан асуултад нь хариулт өгөөрэй. Ажлын хэсгийн микрофон. 3 дугаар микрофон. 
 
С.Оюунгэрэл: Царцаагдсан барилгын асуудалд 2013 онд бас аудит хийж нэлээн арга хэмжээнүүдийг авч ингэж ажилласнаар одоо дуусах боломжтой объектуудыг дуусгуулах талынх нь арга хэмжээг авч ажилласан. 
 
Сүхбаатар аймгийн объектын тухайд энэ царцаагдсан. Одоо гэхэд 40 гаруй объект байж байгаа. Тэр 2013 оны аудитаар дуусаагүй, гүйцээгүй. Энэ тогтоогдсон барилгуудаас. Энэ юуг Сүхбаатар аймгийн тэр асуудлыг эргээд тодруулаад танд албан бичгээр өгье. 
 
О.Тэнгис: Тэр Үндэсний аудитын газрыг ерөөсөө ийм. Тэнд 3 төрлийн аудит хийдэг юм. Санхүүгийн аудит, гүйцэтгэлийн аудит, нийцлийн аудит гээд. Энэ 389 хүнээс санхүүгийн аудит хийдэг нь бас тодорхой хэсэг нь. Гүйцэтгэлийн аудит нь аливаа сөрөг дүгнэлт, хязгаарлалттай дүгнэлт гэсэн ийм. Одоо энэ дээр гараад байгаа шиг ийм дүгнэлтүүд өгдөггүй. 
 
Л.Энх-Амгалан: Тэгээд Аудитын ерөнхий газрынхан бол сая та нар чинь шинэ хууль батлагдсан шүү дээ. Танай жинхэнэ шүдгүй арсланг шүдтэй арслан болгосон шүү дээ. Тэгээд одоо та нар ингээд ийм хуулиар ийм бүрэн эрхтэй болчхоод ингээд ийм дүгнэлтээ хамгаалж чадахгүй сууж байдаг их утгагүй байна шүү. Дараагийн удаа тэр даргаа авчирч энэ хуулийн хэрэгжилтийн асуудлаар та нар энэ тодорхой мэдээллүүдийг нь Төрийн байгуулалтын байнгын хороо, Төсвийн байнгын хорооны гишүүдэд өгөх ёстой шүү. 
 
Энэ албан тушаалтанд өгөх, шаардлага өгөх, төлбөрийн акт тогтоох, төрд хохирол учруулсан албан тушаалтнуудын хохирлыг төлүүлэх чиглэлээр та бүхэн бүр тодорхой эрх өгчихсөн байгаа шүү дээ. Хууль зөрчигчдөд хүлээлгэх хариуцлага гээд ингээд. Энэ бүхэнтэй та нар уялдуулж хариуцлага тооцох тэр дүгнэлт гаргасан юм бол тэр дүгнэлтийнхээ дагуу энэ оногдсон чиг үүргийнхээ дагуу энэ хариуцлагаа тооцоод явах ёстой шүү дээ. Зөв мэдээлэл өгөх үүрэгтэй шүү. Хуулиараа та нар. 
 
Төсвийн гүйцэтгэл болон аудитын дүгнэлттэй холбогдуулж гишүүд асуулт асууж, үг хэлж дууслаа. 
 
Байнгын хорооны санал, дүгнэлтийг Төсвийн зарлагын хяналтын дэд хорооны хуралдаанд. Төсвийн байнгын хороонд чинь С.Амарсайхан гишүүн байгаа. Тийм ээ. С.Амарсайхан гишүүн танилцуулна. 
 
Монгол Улсын 2019 оны төсвийн гүйцэтгэлийг батлах тухай Монгол Улсын Их Хурлын тогтоолын төслийн хоёр дахь хэлэлцүүлгийг хийж дууслаа. Ажлын хэсгийнхэнд баярлалаа. 
 
Тав.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Д.Тогтохсүрэн нарын 8 гишүүн 2020 оны 04 дүгээр сарын 22-ны өдөр өргөн мэдүүлсэн, анхны хэлэлцүүлэг/
 
Тавдугаар асуудал. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулъя. 
 
Ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Ж.Сүхбаатар танилцуулна. 
 
Ж.Сүхбаатар: Төрийн байгуулалтын байнгын хорооны эрхэм гишүүдийнхээ энэ өдрийн мэндийг хүргэе. 
 
Улсын Их Хурлын гишүүн Д.Тогтохсүрэн, С.Бямбацогт, Х.Нямбаатар, Ё.Баатарбилэг, Ц.Мөнх-Оргил, Д.Лүндээжанцан, Н.Амарзаяа, Д.Ганболд, Ж.Батзандан нараас 2020 оны 4 дүгээр сарын 22-ны өдөр Улсын Их Хуралд өргөн мэдүүлсэн Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хууль, тогтоолын төслийг 2020 оны 4 дүгээр сарын 30-ны өдрийн чуулганы нэгдсэн хуралдаанаар хэлэлцэж Төрийн байгуулалтын байнгын хороонд шилжүүлсэн. 
 
Байнгын хороо болон чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий ажлын хэсгийг 2020 оны 7 дугаар сарын 03-ны өдрийн Улсын Их Хурлын даргын 3 дугаар захирамжаар хуулийн төслийг дараагийн хэлэлцүүлэгт бэлтгэх, санал, дүгнэлт боловсруулах үүрэг бүхий ажлын хэсгийг Улсын Их Хурлын гишүүн Ж.Сүхбаатараар ахлуулан гишүүдэд С.Амарсайхан, Ж.Батжаргал, Ж.Батсуурь, Г.Ганболд, Б.Энхбаяр, Т.Энхтүвшин нарын бүрэлдэхүүнтэйгээр шинэчлэн байгуулсан. 
 
Тус ажлын хэсэгт мэргэжил арга зүйн туслалцаа үзүүлэх дэд ажлын хэсгийг Монгол Улсын Их Сургуулийн Хууль зүйн сургуулийн багш, судлаач Д.Ганзоригоор ахлуулан, гишүүдэд Улсын Бага Хурлын гишүүн, Улсын Их Хурлын гишүүн асан Ц.Товуусүрэн, Ардын Их Хурлын депутат, Улсын Бага Хурлын гишүүн асан судлаач Р.Хатанбаатар, Монгол Улсын гавьяат хуульч Н.Лувсанжав, Монгол Улсын Их Сургуулийн Хууль зүйн сургуулийн эрдэмтэн нарийн бичгийн дарга, дэд профессор, хууль зүйн ухааны доктор А.Бямбажаргал, Дундговь аймгийн иргэдийн Төлөөлөгчдийн Хурлын дарга С.Сүхбаатар нар ажиллалаа. 
 
Ажлын хэсэг нь хуулийн төслийн үзэл баримтлалыг Байнгын хороо болон чуулганы нэгдсэн хуралдаанаар хэлэлцэх үед Улсын Их Хурлын гишүүдээс гарсан санал 2020 оны 5 дугаар сарын 08, 14 болон 8 дугаар сарын 12-ны өдрийн хэлэлцүүлгээс гарсан саналууд болон энэ сарын 17-ныг хүртэл иргэд, байгууллагаас ирүүлсэн саналыг харгалзан 56 зарчмын зөрүүтэй санал, түүнчлэн хуулийн нэр томьёо, үг хэллэг, дугаарлалтыг жигдлэх 4 багц найруулгын саналыг бэлтгэн Байнгын хорооны анхны хэлэлцүүлэгт оруулж байна. 
 
Байнгын хорооны эрхэм гишүүд ээ, 
 
Ажлын хэсгээс боловсруулан оруулж байгаа зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 
 
Баярлалаа. 
 
Л.Энх-Амгалан: Ж.Сүхбаатар гишүүнд баярлалаа. Ажлын хэсэг хүрэлцэж ирсэн байгаа. Ажлын хэсгийг танилцуулъя. 
 
Д.Ганзориг Монгол Улсын Их Сургуулийн Хууль зүйн сургуулийн багш. Дэд ажлын хэсгийн ахлагч. Тийм ээ. Д.Ганзориг багш. Р.Хатанбаатар Ардын Их Хурлын депутат, Улсын Бага Хурлын гишүүн асан, Н.Лувсанжав Монгол Улсын гавьяат хуульч, С.Сүхбаатар Дундговь аймгийн иргэдийн Төлөөлөгчдийн Хурлын дарга, А.Бямбажаргал Монгол Улсын Их Сургуулийн Хууль зүйн сургуулийн эрдэмтэн нарийн бичгийн дарга, дэд профессор, хууль зүйн ухааны доктор, Г.Сувд Орон нутгийн төслийн ажилтан. Манай Хөвсгөл аймгийн Санхүүгийн дарга байсан хүн байгаа юм. 
 
Одоо хуулийн төслүүдийг зүйл бүрээр хэлэлцэнэ. Одоо санал, санал дээрээ саналаа хураагаад тэр дээрээ зарчмын зөрүүтэй санал, эсвэл тэр зарчмын зөрүүтэй саналтай холбоотой саналууд байх юм бол хэлээд явах юм байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 1 дүгээр зүйл дээр саналтай гишүүд байна уу? Одоо бол хэлж болно шүү дээ. Ё.Баатарбилэг гишүүн ээ. Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 2 дугаар зүйл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 3 дугаар зүйл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 4 дугаар зүйл дээр саналтай гишүүд байна уу? Одоо байгаа. Тийм ээ. Би унших уу? 
 
Төслийн 4 дүгээр зүйлийг доор дурдсанаар өөрчлөн найруулах. Энэ чинь ингээд үндсэндээ 10 заалт байгаа юм байна. Тэгээд арвууланг нь зэрэг санал хураалт хийж болох юм байна шүү дээ. Нэгмөсөн. Бөөнөөр нь юм байна. 
 
“4 дүгээр зүйл. Хуулийн нэр томьёоны тодорхойлолт
 
4.1.Энэ хуульд хэрэглэсэн дараах нэр томьёог доор дурдсан утгаар ойлгоно:
 

4.1.1.“нэгж” гэж аймаг, сум, баг, нийслэл, дүүрэг, хороог;
4.1.2.“нэгжийн удирдлага” гэж нэгж дэх нутгийн өөрийн удирдлага болон төрийн удирдлагыг хэрэгжүүлж буй үйл ажиллагаа, тогтолцоог;
 
4.1.3.“нутгийн өөрийн удирдлага” гэж иргэд шууд буюу нутгийн өөрөө удирдах төлөөллийн байгууллагаараа дамжуулж орон нутгийг удирдах тогтолцоо үйл ажиллагааг;
 

4.1.4.“Нэгж дэх төрийн удирдлага” гэж бүх шатны Засаг дарга харьяа нутаг дэвсгэртээ хууль тогтоомж, Засгийн газар, харьяалах дээд шатны байгууллагын шийдвэрийг хэрэгжүүлэх үйл ажиллагааг;
 
 
4.1.5.“орон нутгийн чиг үүрэг” гэж хуульд заасны дагуу нутгийн өөрийн удирдлагад тусгайлан олгосон, нутгийн өөрөө удирдах байгууллага хариуцан шийдвэрлэх эдийн засаг, нийгмийн шинжтэй асуудлыг;
 
4.1.6.“нэгжийн гүйцэтгэх удирдлага” гэж нутгийн өөрөө удирдах байгууллагын шийдвэрийг хэрэгжүүлэх үйл ажиллагааг;
 
4.1.7.“нутгийн өөрөө удирдах байгууллага” гэж аймаг, нийслэл, сум, дүүрэгт тухайн нутаг дэвсгэрийн иргэдээс сонгогдсон Төлөөлөгчдийн Хурал, баг, хороонд иргэдийн шууд оролцоо бүхий Нийтийн Хурлыг;
   
4.1.8.“орон нутгийн эрх хэмжээ” гэж нэгжийн удирдлагад хуулиар тусгайлан олгосон чиг үүрэг, нутгийн өөрийн удирдлага болон нэгжийн гүйцэтгэх удирдлагын бүрэн эрхийг;
 

4.1.9.“төлөөлөн гүйцэтгүүлэх төрийн чиг үүрэг” гэж нэгжийн удирдлагад төрөөс шилжүүлсний дагуу түүний нэрийн өмнөөс хэрэгжүүлэх чиг үүргийг;
 


4.1.10.“орон нутгийн өмч” гэж Монгол Улсын Үндсэн хуульд заасан үндсэн чиг үүргийг хэрэгжүүлэх зорилгоор засаг захиргаа, нутаг дэвсгэрийн нэгжийн удирдлагын эзэмших, ашиглах, захиран зарцуулах эрхэд хамаарах эд хөрөнгийг.”
Санал гаргасан Ажлын хэсэг. 
 

Санал хураалт. Зүгээр үү? Санал хураалт. 
 

С.Амарсайхан гишүүнээс горимын санал гаргачих уу? С.Амарсайхан гишүүн. 
 
С.Амарсайхан: Сая санал хураалт бас алдаатай гарсан учраас дахин санал хураагаад энэ одоо саяны саналаа хүчингүй болгоод дахин санал хураагаад явъя гэсэн ийм саналтай байна. 
 
Л.Энх-Амгалан: Саяын саналыг хүчингүй болгоё гэсэн саналын томьёоллоор санал хураалт хийе. Санал хураалт. Санал хураалт. Гишүүд ээ. 
 
12 гишүүн оролцсоноос 7 гишүүн зөвшөөрч, 58.3 хувийн саналаар өмнөх санал хураалт хүчингүй боллоо. 
 
Энэ минийх яагаад байгаа юм бол. Энэ яасан юм бэ? Энэ “тийм” гэдэг дээр л дараад байгаа шүү дээ. 
 
Одоо дахин санал хураалт. Тийм. 4 дүгээр зүйлийг дэмжье гэсэн. 4 дүгээр зүйлийн өөрчлөн найруулалтыг дэмжье гэсэн саналын томьёоллоор санал хураалт. Санал хураалт. Гишүүд ээ. 
 
11 гишүүн оролцож, 8 гишүүн дэмжиж, 72.7 хувийн саналаар энэ 4 дүгээр зүйлийн санал хураалт дэмжигдэж байна. 
 
Одоо Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 5 дугаар зүйл дээр саналтай гишүүд байна уу? Алга байна. 
 
Хуулийн төслийн 6 дугаар зүйл дээр саналтай гишүүд байна уу? Алга байна. 
 
Хуулийн төслийн 7 дугаар зүйл дээр саналтай гишүүд байна уу? Алга байна.
 
Хуулийн төслийн 8 дугаар зүйл дээр саналтай гишүүд байна уу? Ажлын хэсгийн санал байгаа юм байна. Тийм ээ. Энэ 2 бол 8 дугаар зүйл дээр орох саналын томьёолол байна шүү дээ. Тийм ээ.  
 
2.Төслийн 8 дугаар зүйлийн 8.2 дахь хэсгийг доор дурдсанаар өөрчлөн найруулах:
 
“8.2.Баг нь хэсэгтэй байж болно. Хэсгийн хуваарийг газар нутгийн байршил, хүн амын суурьшил, өрхийн тоотой уялдуулан Засгийн газраас баталсан шалгуур үзүүлэлт, тооны хязгаарыг баримтлан сумын иргэдийн Төлөөлөгчдийн Хурал тогтооно.”
 
Санал гаргасан ажлын хэсэг. Санал хураалт. Гишүүд ээ. Санал хураалт. 
 
11 гишүүн оролцож, 8 гишүүн зөвшөөрч 72.7 хувийн саналаар энэ санал дэмжигдэж байна. 
 
Төслийн 8 дугаар зүйлд доор дурдсан агуулгатай 8.3 дахь хэсэг нэмэх:
 
3.“8.3.Багийн оноосон нэрийг орон нутгийн асуудал эрхэлсэн төрийн захиргааны төв байгууллагаас зөвшөөрөл авсны үндсэн дээр тухайн Хурал тогтооно.”
 
Санал гаргасан ажлын хэсэг. Ажлын хэсэг дэмжсэн санал байна. Санал хураалт гишүүд ээ. 
 
11 гишүүн оролцож, 6 гишүүн зөвшөөрч, 54.5 хувийн саналаар энэ санал дэмжигдэж байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 9 дугаар зүйл дээр саналтай гишүүд байна уу? Ажлын хэсэг саналтай байгаа юм байна. Ажлын хэсгийн санал. 
 
4.Төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах:
 
“9.1.Нийслэл нь төрийн дээд байгууллагын хэвийн үйл ажиллагааг хангах, хуулиар тусгайлан олгосон чиг үүргийн хүрээнд эдийн засаг, нийгмийн асуудлаар бие даан шийдвэр гаргах, дүүргүүдийн үйл ажиллагааг зохицуулах, иргэдэд захиргааны үйлчилгээ үзүүлэх үйл ажиллагааг зохион байгуулах, төрийн бодлого, хууль тогтоомжийн биелэлтийг хангах, хяналтыг хэрэгжүүлэх нэгж мөн.”
 
Санал гаргасан ажлын хэсэг. Санал хураалт гишүүд ээ. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Хуулийн төслийн 10 дугаар зүйл дээр саналтай гишүүн байна уу? Байгаа юм байна. Ажлын хэсэг байгаа юм байна. Ингээд ажлын хэсгийн саналыг уншъя. 
 
Энэ чинь санал хураалт хийхэд нэлээн юутай болсон байна шүү. Тийм ээ. Шинэ дэг чинь. Ажлын хэсгийн саналыг уншъя. 
 
5.Төслийн 10 дугаар зүйлийн 10.1 дэх хэсгийг доор дурдсанаар өөрчлөн найруулах:
 
“10.1.Дүүрэг нь хуулиар тусгайлан олгосон чиг үүргийн хүрээнд эдийн засаг, нийгмийн асуудлаар бие даан шийдвэр гаргах, иргэдэд хуульд заасан үйлчилгээг үзүүлэх, хууль тогтоомжийн биелэлтийг хэрэгжүүлэх, хороодыг нэгдсэн удирдлагаар хангах нэгж мөн.”
 
Санал гаргасан ажлын хэсэг. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Хуулийн төслийн 11 дүгээр зүйл дээр саналтай гишүүд байна уу? Алга байна. 
 
Найруулгын санал бол тусад нь хураах юм байна. С.Амарсайхан гишүүн ээ. Найруулгын санал. Одоо энэ чинь зөвхөн тусад нь. Найруулгын саналыг багцалж хурааж болох юм байна. Тийм учраас нэгмөсөн багцлаад хураая. Одоо бол зөвхөн зарчмын зөрүүтэй саналын томьёоллоор. 
 
Одоо хуулийн төслийн 12 дугаар зүйл дээр саналтай гишүүд байна уу? Байгаа юм байна. Ажлын хэсгээс санал байна. Энэ саналыг уншъя. 6 дугаар санал. Тийм ээ. 
 
Төслийн 12 дугаар зүйлд доор дурдсан агуулгатай 12.1.9 дэх заалт нэмэх:
 

“12.1.9.Монгол Улсын гадаад бодлогын нэгдмэл байдлыг хангах.”
 
Санал гаргасан ажлын хэсэг. Санал хураалт гишүүд ээ. Тэгэхгүй бол энэ нөгөө аймгийнх чинь гадагшаа төлөөлөгч энэ тэр тавиад байдаг. 
 
11 гишүүн оролцож, 6 гишүүн зөвшөөрч, 54.5 хувийн саналаар энэ санал дэмжигдэж байна. 
 
Одоо төслийн. Сая 12-ыг уншсан. Тийм ээ. Одоо хуулийн төслийн 13 дугаар зүйл дээр саналтай гишүүд байна уу? Алга байна. Эхлээд ажлын хэсгийн саналуудаа хураалгачихъя. Тийм ээ. Тэгээд дараа нь гишүүдээс гарсан зарчмын зөрүүтэй саналыг нь санал хураалт хийе. 
 
13 дээр санал байхгүй. Хуулийн төслийн 14 дүгээр зүйл дээр саналтай гишүүд байна уу? Алга байна. 
 
Тийм байна. Уг нь бол тэгсэн нь дээр юм байна. Тэгэхгүй бол бид нар чинь дахиж зүйл бүр лүүгээ буцаж ирээд байгаа байхгүй юу. Тэгэхээр чинь одоо сая чинь санал байхгүй гээд санал хураалт хийчихлээ шүү дээ. Тийм. 
 
Ингэе цөмөөрөө. Одоо энийг гишүүдийнхээ юуг одоо анх энэ хуралдаан угаасаа тэгж дэглэсэн юм байна. Хуралдааныхаа дэгийн юугаар явчхаад байгаа юм. 
 
14 дээр саналтай гишүүд байхгүй гэсэн. 13 дугаар санал дээр, 13 дугаар зүйл дээр санал байгаа юм байна. Гэхдээ ажлын хэсэг дээр ажлын хэсгээс санал байхгүй. Гишүүдээс гарсан зарчмын зөрүүтэй саналыг дараа нь нэгдсэн маягаар хураах юм байна. Одоо зөв үү? Тийм ээ. 
 
Төслийн 15 дугаар зүйл дээр саналтай гишүүд байна уу? Байгаа юм байна. Ажлын хэсгийн санал. 
 
Төслийн 15 дугаар зүйлд доор дурдсан агуулгатай 15.1.5, 15.1.6 дахь заалт нэмэх:
 

“15.1.5.орон нутгийн хөгжлийн нэгдсэн сангаас тухайн нэгжийн хүн ам, нутаг дэвсгэрийн хэмжээ, эдийн засгийн чадавхыг харгалзан хөрөнгө хуваарилна;
 

15.1.6.хуульд заасан үндэслэл, журмын дагуу концесс болон үнэт цаасыг тухайн шатны Хурал гаргаж болно.”
 
Санал гаргасан ажлын хэсэг. Санал хураалт хийх гэж байна. Санал хураалт. 
 
Энэ зөвхөн нийслэлтэй холбоотой заалт байгаа. Тэгэхээр аймаг бас гаргах нь байна шүү дээ. 
 
11 гишүүн оролцож, 6 гишүүн зөвшөөрч, 54.5 хувийн саналаар энэ санал дэмжигдэж байна. 
 
Хуулийн төслийн 16 дугаар зүйл дээр саналтай гишүүд байна уу? Алга байна. 
 
Бас нөгөө гишүүдээс гаргасан зарчмын зөрүүтэй саналын томьёоллыг бас давхар хэлээд яваарай. Байгаа байхгүйг. Алга байгаа юм байна. 
 
Хуулийн төслийн 17 дугаар зүйл дээр саналтай гишүүд байна уу? Гишүүдээс байхгүй. Тийм ээ. 
 
Хуулийн төслийн 18 дугаар зүйл дээр саналтай гишүүд байна уу? Энэ ажлын хэсгээс санал байгаа юм байна. 8 дугаар зүйл. Тийм ээ. 
 
Төслийн 18 дугаар зүйлийн 18.2 дахь хэсгийг хасах.
 
Санал гаргасан ажлын хэсэг. Санал хураалт. Гишүүд ээ. 
 
Уначихлаа шүү дээ. Ж.Сүхбаатар гишүүн. Ажлын хэсгийн ахлагч. Санал хураалт хийж байхад битгий яагаад байгаач та нар. Ажлын хэсгийн ахлагч зарчмын зөрүүтэй саналын томьёолол гаргачих. 
 
Ж.Сүхбаатар: Уучлаарай. Сая нөгөө ажлын хэсгийнхээ ажилтнаас юм тодруулж байгаад. Нөгөө дэмжиж байсан санал дээрээ эсрэг гаргачихлаа. Дахиад хураалгачихъя. 
 
Л.Энх-Амгалан: Саяын санал хураалтыг цуцалъя гэсэн горимын саналаар санал хураалт хийе. Санал хураалт. 
 
11 гишүүн оролцож, 6 гишүүн зөвшөөрч, 54.5 хувийн саналаар энэ санал дэмжигдэж байна. 
 
Бүлгийн дарга бас ирц сайжруулна шүү. Тийм. Одоо 18 дугаар зүйлийн 2 дахь хэсгийг хасъя. Үгүй шүү дээ. Сая чинь горимын санал байхгүй юу. Одоо тийм учраас дахин санал хураалт хийнэ. Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
9.Төслийн 18 дугаар зүйлийн 18.5, 18.6 дахь хэсгийг доор дурдсанаар өөрчлөн найруулах:
 

“18.5.Орон нутгийн өмчит болон орон нутгийн өмч давамгайлсан компани нь нэгжийн иргэдэд нийтлэг үйлчилгээ үзүүлэх зорилгоор өмчлөгчийн зөвшөөрөл авсны үндсэн дээр холбогдох хуульд заасны дагуу үнэт цаас гаргаж болно. 
 

18.6.Орон нутгийн өмчит болон орон нутгийн өмч давамгайлсан компанийн харилцааг тусгайлсан хуулиар зохицуулна.”
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Одоо 17-г хураачихсан. 18 хураачихсан. Одоо 19. Тийм ээ. 
 
Хуулийн төслийн 19 дүгээр зүйл дээр саналтай гишүүд байна уу? Алга байна. 
 
Хуулийн төслийн 20 дугаар зүйл дээр саналтай гишүүд байна уу? Ажлын хэсгийн санал байгаа юм байна. 
 
Төслийн 20 дугаар зүйлийг доор дурдсанаар өөрчлөн найруулах:
 
“20 дугаар зүйл. Орон нутгийн чиг үүрэг
 
20.1.Орон нутгийн чиг үүрэгт дараах асуудал хамаарна: 
 
20.1.1.орон нутгийн хөгжлийн бодлого, төлөвлөлт; 
20.1.2.орон нутгийн өмчийн удирдлага; 
20.1.3.орон нутгийн төсөв, татвар, төлбөр, хураамж; 
20.1.4.орон нутгийн сан;
20.1.5.орон нутгийн хүний нөөцийн хөгжлийн хөтөлбөр; 
 
Энэ чинь 6 байхгүй юм уу? Энэ дугаарлалт яасан юм уу? Алгасан юм уу? Энийгээ засаарай. Тийм ээ. Тийм. 
 
20.1.6.орон нутгийн үйлдвэрлэл, хүнс, хөдөө аж ахуй;  
 
20.1.7. Ингээд доошоогоо явах нь байна шүү дээ. Тийм ээ. 
 
Хүн амын унд, ахуйн хэрэгцээний ус хангамж; 
20.1.9.худалдаа, үйлчилгээний зохицуулалт;
20.1.10.орон сууц, нийтийн аж ахуй;
20.1.11.орон нутаг дахь нийтийн тээвэр; 
20.1.12.суурин газрын замын хөдөлгөөн, авто зогсоол; 
20.1.13.гудамж, талбайн нэр, хаягжилт; 
20.1.14.хөшөө дурсгалын зохицуулалт; 
20.1.15.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж; 
 
20.1.16.орон нутгийн аялал жуулчлалын бодлого, менежмент; 
20.1.18.хог хаягдлын менежмент; 
 
Энэ бас дахиад алгассан байна шүү. 
 
20.1.19.оршуулгын газрын зохицуулалт;
20.1.20.төрийн болон орон нутгийн өмчийн боловсрол, эрүүл мэнд, нийгэм соёлын байгууллагын барилга байгууламжийн ашиглалт, засвар, үйлчилгээ;
 
20.1.21.гал түймэр, үерийн хамгаалалтын байгууламж, суваг шуудуу;
20.1.22.орон нутгийн цэвэрлэх байгууламж; 
20.1.23.орон нутгийн зам, гүүр;
20.1.24.суурин газрын гэрэлтүүлэг.
 
20.2.Энэ зүйлийн 20.1-д зохих нэмэлт оруулсны үндсэн дээр орон нутгийн чиг үүргийг нэмэгдүүлж болно. 
 
20.3.Нутгийн өөрөө удирдах байгууллага энэ зүйлийн 20.1-д заасан чиг үүргээс гадна Үндсэн хуулийн Жаран хоёрдугаар зүйлийн 2 дахь хэсэгт заасныг баримтлан нутаг дэвсгэрийнхээ тодорхой асуудлыг бие даан шийдвэрлэх эрхтэй.”
 
Санал гаргасан ажлын хэсэг. Санал хураалт гишүүд ээ. Саяын саналыг цуцалчихъя. Гишүүд нэрээ. Үг хэлэх гишүүд нэрсээ өгчих. Ё.Баатарбилэг гишүүн, Н.Энхболд гишүүн. За Ё.Баатарбилэг гишүүн. 
 
Ё.Баатарбилэг: Энэ дээр ажлын хэсэг дээр бас нэлээн. Өмнө нь ярьж байсан. 
 
Орон нутгийн чиг үүргийг бол нэлээн өргөн хүрээнд бас чиг үүргийг нэмэгдүүлэх чиглэлээр эрх мэдлийг нэмэгдүүлэх чиглэлээр гэж ажлын хэсэг дээр бас нэлээн ярьсан байх. Одоо нөгөө хууль санаачлагчдын хувьд нэлээн өргөн хүрээнд оруулсан юм. 
 
Тэгээд одоо энэ хууль маань одоо ингээд батлагдаад гарчихна. Тэгэхээр энийг дагасан нөгөө нэг төсвийн хууль, төсвийн хуультай холбоотой нөгөө төсвийн ерөнхийлөн захирагч нарын эрх, үүрэг, төсвийн нөгөө эрх мэдлийг шилжүүлэхтэй холбоотой асуудлууд энэтэй нэлээн уялдаж орж ирэх. 
 
Тэгэхээр энийг бүлгийн дарга энэ төсвийн хуулийн хэлэлцүүлэг, 2021 оны төсөв явахаас өмнө Д.Тогтохсүрэн дарга энэ Сангийн яамныхантай бас нэлээн яриад ирэх жилээс энэ орон нутгийн боловсрол, эрүүл мэндийн байгууллагын зардлын асуудлуудыг орон нутаг руу нь шилжүүлнэ, шилжүүлэхгүй гэдэг асуудлууд нэлээн яригдаад байгаа. Одоо энэ дотор ингээд ороод ирчихсэн байж байгаа. Жишээлэх. Төрийн болон орон нутгийн өмчийн эмнэлэг, сургуулийн засвар үйлчилгээ гэх зэргээр.
 
Тэгээд чиг үүргийг нь бид ингээд заагаад өгчихдөг. Яг хэрэгжилт дээрээ нөгөө төсөвтэй. Төсвийн зарцуулалт, захиран зарцуулах эрхтэй холбоотой. Угаасаа хэрэгждэггүй юмнууд гараад ирдэг юм. Тэгэхээр энийг бусад хуулиудтайгаа нэлээн сайн уяж үнэхээр орон нутагт эрх мэдлийг нэмэгдүүлж байгаа бол нэмэгдүүлсэн шиг нэмэгдүүлж өгөөд давхар хариуцлагыг нь олигтойхон үүрүүлэхийн тулд тэр боомилогддог, хязгаарлагддаг тэр юмнуудыг нь байхгүй болгож өгөх нь зүйтэй. Энийг Д.Тогтохсүрэн дарга маш сайн мэдэж байгаа учраас дараагийн хуулиуд дээр. Ялангуяа энэ төсвийн хууль хэлэлцэх үеэр нэлээн сайн анхааралдаа авч өгөөсэй гэж хүсэж байгаа. Энэ заалтуудын хүрээнд. 
 
Л.Энх-Амгалан: Нямаагийн Энхболд гишүүн. 
 
Н.Энхболд: Энэ 20.2 дээр 20.1-д зохих нэмэлт оруулсны үндсэн дээр орон нутгийн чиг үүргийг нэмэгдүүлж болно гээд орж байна. Тэгээд энийг хэн энийг нь нэмэгдүүлэх юм. Юугаар, ямар эрх зүйн акцаар гэдгийг нь тодорхойлохгүй бол. Ажлын хэсэг бас анхаармаар юм байна. 
 
Хуулиар гэх үү. Тэгэхгүй бол орон нутаг өөрөө чиг үүргээ нэмэгдүүлээд яваад байх тийм юм гарах уу? Эзэнгүй. Тэгээд ямар актаар энийг нь нэмэгдүүлж гэдгийг нь тодруулах нь зүйтэй байх гэж нэгдүгээрт бодож байна. 
 
Хоёрт. Би түрүүн хэлэх гэж байгаад нөгөө санал хураагаад өнгөрчихлөө. Энэ 15-ын. Энэтэй бас тодорхой хэмжээгээр энэ чиг үүрэгтэй хийх ажлуудтай нь холбоотой заалт. Тэр 15.1.6 дээр хуульд заасан үндэслэл, журмын дагуу концесс болон үнэт цаасыг тухайн шатны хурал гаргаж болно гээд ийм дэмжигдээд явсан. 
 
Энэ дээр бас ядаж тэр санхүү, эдийн засгийнх нь чадавхтай нь нийцүүлэн гэсэн үг оруулдаг юм уу. Эсвэл нэг тийм хариуцлага нь уялдуулсан юм гарахгүй бол орон нутаг болон өөрсдөө чадахгүй байж концесс гаргаад л баахан компаниудад за чи энийг хийчих гэж хэлчхээд нөгөөдөх нь хийчихдэг. Тэгээд аягүй бол сүүлд нь тэрийгээ буцааж төлж концессоо буцааж өгч чаддаггүй. 
 
Яах вэ энэ хуульд заасан үндэслэл журмын дагуу гэж байгаа юм л даа. Тэгэхдээ тэр өөрийнх нь чадавхтай бас нийцүүлэн гэсэн үг оруулахгүй бол хэрээсээ хэтэрсэн юмнууд хийчхээд сүүлдээ тэр нь асуудал болоод орон нутаг шийдэж чадахаа байгаад сүүлдээ аягүй бол төв Засгийн газар луу дээшээ шат дамжлагаараа орж ирээд бид нар юм хийлгэсэн чинь чадахаа байлаа. Одоо та нар тэрийг нь өг гээд ингээд бас баахан юмнууд гараад байх вий гэж бодоод байгаа юм. 
 
Тэгэхээр энэ дээр. Тийм. Тэрэнтэй нь нийцүүлж гэсэн үг заавал оруулж өгөхгүй бол. Ж.Сүхбаатар дарга аа. Ажлын хэсгээ. Тэрийгээ ярих. Дараагийн юм нь дээр нь анхаарна биз. Дараагийн шатны хэлэлцүүлэг дээр. Тэгэхгүй бол бас нэг тийм дураараа загнасан. Чадахгүй юм аа хийх гэж оролдох гэсэн юмнууд бас гарна шүү аягүй бол. Тийм хоёр санал байна. Нэг нь түрүүчийнх дээр. Нэг нь саяынх дээр. 20.2 дээр. 
 
Л.Энх-Амгалан: Үг хэлж дууслаа. Энэ хоёр саналыг бас дараагийн хэлэлцүүлэгт анхаараарай. Ажлын хэсэг. 
 
Одоо санал хураалт. Тийм ээ. Санал хураалт. Ц.Мөнх-Оргил гишүүн ээ. Санал хураалт. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 
 
Хуулийн төслийн 21 дүгээр зүйл дээр саналтай гишүүд байна уу? Ажлын хэсэг саналтай байгаа юм байна. Ингээд ажлын хэсгийн саналыг уншъя. 
 
Төслийн 21 дүгээр зүйлийг доор дурдсанаар өөрчлөн найруулах:
 
“21 дүгээр зүйл. Аймгийн чиг үүрэг
 
21.1.Аймгийн чиг үүрэгт дараах асуудал хамаарна:
 
21.1.1.аймгийн дунд хугацааны хөгжлийн үндсэн чиглэл, бодлого, төлөвлөлт;
21.1.2.аймгийн өмчийн ашиглалт, эзэмшилт, захиран зарцуулалт, хяналт;
21.1.3.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
21.1.4.аймгийн орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
21.1.5.аймгийн хүний нөөцийн бодлого төлөвлөлт, хөтөлбөр;
21.1.6.аймгийн хүнс, хөдөө аж ахуй, үйлдвэрлэлийн хөтөлбөр, хэрэгжилтэд тавих хяналт;
 
21.1.7.аймгийн жижиг, дунд үйлдвэрлэлийг дэмжих сангийн менежмент;
21.1.8.худалдаа, үйлчилгээний нийтлэг зохицуулалт, хяналт;
21.1.9.сум хоорондын нийтийн тээврийн зохицуулалт;
21.1.10.гудамж, талбайн нэр хаягжилтын нийтлэг зохицуулалт;
21.1.11.хөшөө дурсгалын нийтлэг зохицуулалт;
21.1.12.аймгийн аялал жуулчлалын бодлого, менежмент;
21.1.13.аюултай болон үйлдвэрлэлийн хог хаягдлын менежмент;
21.1.14.мэргэжлийн сургалт үйлдвэрлэлийн төв, нэгдсэн эмнэлэг, аймгийн театр, музей, соёлын ордон, биеийн тамир, спортын цогцолборын барилга байгууламжийн ашиглалт, засвар, үйлчилгээ.”
 
Санал гаргасан ажлын хэсэг. Энэ дээр бас энэ аймгийн гээд тодотгоод байдаг нь. Дээд тал нь аймгийн чиг үүрэг гэсэн учраас аймгийн жижиг, дунд үйлдвэрийн дэмжих сан гэхээр бас ийм сайн аймаг дээр гараад ирэх юм шиг нэг ийм ойлголт байгаад байх юм. Жижиг, дунд үйлдвэрийн сан чинь дээрээсээ санхүүжилттэй явж байгаа сан шүү дээ. Гэх мэтчилэнгээр ингээд нэг юунууд байгаа юм биш үү. Тэр аймгийн аялал жуулчлалын бодлого гээд. Энийг нэг анхаараарай. 
 
Н.Энхболд гишүүн. 
 
Н.Энхболд: Энэ 2.1.3-ыг бүгдтэй нь адилхан нэр маягийн болгож өөрчлөхгүй бол энэ баахан төлөвлөлт, хяналт, хөтөлбөр гэж явсан бол энэ дээр болохоор хэмжээ тогтоох гэсэн. Зүгээр найруулгын хувьд. Хууль тогтоомжийн заасан хүрээнд төлбөрийн хувь хэмжээг нь тогтоох, татвар, хураамж, төлбөр гээд биччихвэл хуулийнхаа бичлэг талаасаа, ойлгомжтой талаасаа нэгдүгээр зөв болох юм байна. Энийг анхаармаар. 
 
Хоёрт, энэ жижиг ч гэсэн нэг ийм юмнууд гараад байдаг юм. Энэ нэг нэрэмжит болгох асуудлууд. Тэр ер нь хаана үлдэж байгаа бол. Одоо ч заримдаа дуртай газар болгон, сум шахуу өөрөө шийдвэр гаргаад л одоо нэрэмжит болгоод л яваад байдаг. Тэр нь оносон ч байдаг, онохгүй нь ч байдаг. Тийм юм байдаг юм билээ. 
 
Тэгэхээр зэрэг 21.1.11 хавьцаа хөшөө дурсгалын нийтлэг зохицуулалт, одоо тэр нэрэмжит болгох энэ тэр гэснийг утгаар нь зохицуулаад оруулчихвал бас нэг ойлгомжтой. Тийм. 
 
Тэгэхдээ энэ асуудал нь энийг аймгийн хэмжээнд шийдэж байх юм уу? Сум шийдэж байх юм уу? Нийслэл шийдэж байх юм уу? Яам шийдэж байх юм уу? Одоо их замбараагүй юм билээ. Тийм. Тэрийг нэг газар нь оруулах хэрэгтэй. Тийм. Би яаман дээр байх даа энийг бас хэд хэдэн удаа харсан. Тэгэхээр энийг бас нэг ойлгомжтой болгох ёстой юм билээ. Хуулиар. 
 
Л.Энх-Амгалан: Энийг ажлын хэсэг саяын саналыг анхаараарай. Дараачийн хэлэлцүүлэгт. Санал хураалт. 
 
12 гишүүн оролцож, 7 гишүүн дэмжиж, 58.3 хувийн саналаар энэ санал дэмжигдэж байна. 
 
Хуулийн төслийн 22 дугаар зүйл дээр саналтай гишүүд байна уу? Ажлын хэсэг саналтай байгаа юм байна. 
 
Төслийн 22 дугаар зүйлийг доор дурдсанаар өөрчлөн найруулах:
 
“22 дугаар зүйл. Сумын чиг үүрэг
 
22.1.Сумын чиг үүрэгт дараах асуудал хамаарна: 
 
22.1.1.сумын хөгжлийн үндсэн чиглэл, бодлого, төлөвлөлт;
22.1.2.сумын өмчийн ашиглалт, эзэмшилт, захиран зарцуулалт, хяналт;
22.1.3.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
22.1.4.сумын орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
22.1.5.аймгийн хүний нөөцийн хөтөлбөрийн хэрэгжилт, ажиллах нөхцөл;
22.1.6.аймгийн хүнс, хөдөө аж ахуй, үйлдвэрлэлийн хөтөлбөрийн хэрэгжилт;
22.1.7.сумын хүн амын унд, ахуйн хэрэгцээний уст цэгийн төлөвлөлт, байршил, ашиглалт, хамгаалалт;
 
22.1.8.худалдаа, үйлчилгээний зохион байгуулалт, хяналт;
22.1.9.орон сууц, нийтийн аж ахуйн удирдлага;
22.1.10.суурин газрын замын хөдөлгөөн, авто зогсоолын зохицуулалт;
22.1.11.хөшөө дурсгалын байршил, хамгаалалт;
22.1.12.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж, ашиглалт, хамгаалалт;
 
22.1.13.аялал жуулчлалын үйл ажиллагааны зохицуулалт;
22.1.14.хог хаягдлын цэгийн байршил, энгийн хог хаягдлын менежмент;
22.1.15.оршуулгын газрын үйл ажиллагааны зохицуулалт;
22.1.16.сумын сургууль, цэцэрлэг, эмнэлэг, соёлын төв, номын сан, биеийн тамир, спортын байгууламжийн ашиглалт, засвар, үйлчилгээ;
 
22.1.17.гал түймэр, үерийн хамгаалалтын байгууламж, суваг шуудуу байгуулах, арчлах;
 
22.1.18.орон нутгийн цэвэрлэх байгууламжийн арчлалт;
22.1.19.орон нутгийн замын тэмдэг, тэмдэглээ, гүүр, арчлалт, хамгаалалт;
22.1.20.суурин газрын гэрэлтүүлэг, арчлалт.”
 
Санал гаргасан ажлын хэсэг. Санал хураалт. Гишүүд ээ. Санал хураалт. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 
 
Хувийн өмчийн асуудал дээр нөгөө орон нутгийн өмчийн хуулиар зохицуулалт. Тийм. Хуульд өөрчлөлт оруулна. 
 
Одоо 22-оор санал хураалгасан. Тийм ээ. 
 
Хуулийн төслийн 23 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 23 дугаар зүйлийн 23.1 дэх хэсгийг доор дурдсанаар өөрчлөн найруулах:
 

“23 дугаар зүйл. Багийн чиг үүрэг
 
23.1.Багийн чиг үүрэгт дараах асуудал хамаарна:
 
23.1.1.нутаг дэвсгэрийнхээ иргэдэд хуульд заасны дагуу хүргэх үйлчилгээ;
 

23.1.2.хууль тогтоомжид заасан болон өөрийн санаачилсан асуудлаар нутаг дэвсгэрийнхээ иргэдийн нийтлэг санал, хүсэлтийг зохих шатны байгууллага, албан тушаалтанд уламжлах ажлын зохион байгуулалт;
 


23.1.3.хууль, зохих дээд байгууллагын шийдвэрт тухайлан заагаагүй тохиолдолд багийн бие даан шийдвэрлэх нутаг дэвсгэрийн амьдралын тодорхой асуудал;
 
23.1.4.улс, аймаг, сумын чанартай асуудлаар хэрэгжүүлж буй үйл ажиллагаанд багийн хүн амыг зохион байгуулж оролцуулах ажил;
 
23.1.5.бусдын эзэмшил, ашиглалтад олгоогүй хадлан, тариалан, бэлчээр, уст цэгийн хамгаалалт, ашиглалт, зохицуулалт;
 
 

23.1.6.тухайн нутаг дэвсгэрийн байгаль орчны тэнцвэрт байдалд тавих  иргэний хяналт.”
 
Санал гаргасан ажлын хэсэг. Санал хураалт. Гишүүд ээ. 
 
12-оос 9 гишүүн дэмжиж, 75.0 хувийн саналаар энэ санал дэмжигдэж байна. 
 
Одоо хуулийн төслийн 24 дүгээр зүйл дээр саналтай гишүүд байна уу? Байгаа юм байна. Ажлын хэсэг саналтай байгаа юм байна. Ажлын хэсгийн саналыг уншиж танилцуулъя. 
 
Төслийн 24 дүгээр зүйлийг доор дурдсанаар өөрчлөн найруулах:
 
“24 дүгээр зүйл. Нийслэлийн чиг үүрэг
 
24.1.Нийслэлийн чиг үүрэгт дараах асуудал хамаарна:
 
24.1.1.нийслэлийн хөгжлийн бодлого, төлөвлөлт;
24.1.2.нийслэлийн өмчийн ашиглалт, эзэмшилт, захиран зарцуулалт, хяналт;
24.1.3.нийслэлийн төсөв, түүний төлөвлөлт, гүйцэтгэл, тайлан, хяналт;
24.1.4.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
24.1.5.нийслэлийн орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
24.1.6.нийслэлийн жижиг дунд үйлдвэрлэлийг дэмжих сангийн менежмент;
24.1.7.нийслэлийн хүн амын унд, ахуйн хэрэгцээний уст цэгийн төлөвлөлт, хяналт;
 
24.1.8.нийслэлийн музей, театр, номын сан, соёлын ордон, биеийн тамир, спортын цогцолборын барилга байгууламжийн ашиглалт, засвар, үйлчилгээ;
 
24.1.9.худалдаа, үйлчилгээний нийтлэг зохицуулалт, хяналт;
24.1.10.орон сууц, нийтийн аж ахуйн удирдлага, үйлчилгээ;
24.1.11.нийслэлийн нийтийн тээвэр, такси үйлчилгээний зохицуулалт;
24.1.12.нийслэлийн замын хөдөлгөөний зохицуулалт;
24.1.13.нийслэлийн авто зам, зогсоолын төлөвлөлт, байршил;
24.1.14.харилцаа холбоо, эрчим хүч, дулаан дамжуулах сүлжээ, цэвэр ус, бохир усны шугам, ус зайлуулах шугам, үерийн далан, суваг, тэдгээрт хамааралтай барилга, байгууламжийн төлөвлөлт, ашиглалт, хяналт;
 
24.1.15.хот байгуулалт, барилга, стандарт, хяналт, зохицуулалт;
24.1.16.цэвэрлэх байгууламж, үерийн далан, суваг шуудуу;
24.1.17.гудамж, зам, талбай, үл хөдлөх хөрөнгийн хаягжуулалтын зохицуулалт;
24.1.18.хөшөө дурсгалын нийтлэг зохицуулалт;
24.1.19.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж, төлөвлөлт, хяналт;
 
24.1.20.нийслэлийн аялал жуулчлалын бодлого, менежмент;
24.1.21.хог хаягдлын бодлого, төлөвлөлт, удирдлага, зохицуулалт;
24.1.22.оршуулгын газрын зохицуулалт, менежмент.
 
24.2.Энэ зүйлийн 24.1 дэх хэсэгт зааснаас бусад Нийслэл Улаанбаатар хотын чиг үүргийг тусгайлсан хуулиар тогтооно.”
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Орон нутгийн хөгжлийг дэмжих дэд хороон дарга бол их идэвхтэй сууж оролцох ёстой л доо. Тийм. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 24 дүгээр зүйл дээр саналтай гишүүд байна уу? Сая 24 яасан. 25 дугаар зүйл дээр саналтай гишүүд байна уу? Ажлын хэсгийн санал байгаа юм байна. 
 
Төслийн 25 дугаар зүйлийг доор дурдсанаар өөрчлөн найруулах:
 
“25 дугаар зүйл. Дүүргийн чиг үүрэг
 
25.1.Дүүргийн чиг үүрэгт дараах асуудал хамаарна:
 
25.1.1.дүүргийн хөгжлийн үндсэн чиглэл, бодлого, төлөвлөлт;
25.1.2.дүүргийн өмчийн ашиглалт, эзэмшилт, захиран зарцуулалт, хяналт;
25.1.3.дүүргийн төсөв, түүний төлөвлөлт, гүйцэтгэл, тайлан, хяналт;
25.1.4.хууль тогтоомжид заасан хүрээнд татвар, хураамж, төлбөрийн хувь хэмжээ тогтоох;
 
25.1.5.дүүргийн орон нутгийн хөгжлийн сангийн төлөвлөлт, хуваарилалт, тайлан, хяналт, бусад сангийн бүрдүүлэлт, зарцуулалт, тайлан, хяналт;
 
25.1.6.худалдаа, үйлчилгээний зөвшөөрөл, хяналт;
25.1.7.нийслэлийн хүнс, хөдөө аж ахуй, үйлдвэрлэлийн хөтөлбөрийн хэрэгжилт;
 
22.1.8.худалдаа, үйлчилгээний зохион байгуулалт, хяналт;
25.1.9.дүүргийн цэцэрлэг, сургууль, дүүргийн эмнэлэг, соёлын төв, номын сан, биеийн тамир, спортын цогцолборын барилга, байгууламжийн ашиглалт, засвар, үйлчилгээ;
 
25.1.10.дүүрэг дэх авто зогсоолын арчилгаа;
25.1.11.нийтийн эзэмшлийн зам, талбай, олон нийтийн соёл амралтын хүрээлэн, ногоон байгууламж, арчилгаа, хамгаалалт;
 
25.1.12.хог хаягдлын менежментийн хэрэгжилт.”
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийн 26 дугаар зүйл дээр саналтай гишүүд байна уу? Байгаа юм байна. Ажлын хэсгийн санал. 
 
Төслийн 26 дугаар зүйлийг доор дурдсанаар өөрчлөн найруулах:
 
“26 дугаар зүйл. Хорооны чиг үүрэг
 
26.1.Хорооны чиг үүрэгт дараах асуудал хамаарна:
 
26.1.1.нутаг дэвсгэрийнхээ иргэдэд хуульд заасны дагуу хүргэх үйлчилгээ;

26.1.2.хууль тогтоомжид заасан болон өөрийн санаачилсан асуудлаар нутаг дэвсгэрийнхээ иргэдийн нийтлэг санал, хүсэлтийг зохих шатны байгууллага, албан тушаалтанд уламжлах ажлын зохион байгуулалт;
 

26.1.3.хууль, зохих дээд байгууллагын шийдвэрт тухайлан заагаагүй тохиолдолд хорооны бие даан шийдвэрлэх нутаг дэвсгэрийн амьдралын тодорхой асуудал;
 
26.1.4.улс, нийслэл, дүүргийн чанартай асуудлаар хэрэгжүүлж буй үйл ажиллагаанд хорооны хүн амыг зохион байгуулж оролцуулах ажил;
 
26.1.5.хуульд заасны дагуу тухайн нутаг дэвсгэрийнхээ нийтийн эзэмшлийн газар, зам талбайн газар зохион байгуулалт, орчны эрүүл ахуй, ариун цэврийн байдалд тавих  хяналтад иргэдийн оролцоог хангах ажил.”
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
26-г сая хураачихсан. Тийм ээ. 27 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 27 дугаар зүйлийг доор дурдсанаар өөрчлөн найруулах:
 
“27 дугаар зүйл. Нэгжийн удирдлагаар төлөөлөн гүйцэтгүүлэх төрийн чиг үүрэг
 
27.1.Энэ хуулийн 27.5-д заасан төрийн зарим чиг үүргийг нийтийн эрх зүйн гэрээний үндсэн дээр засаг захиргаа, нутаг дэвсгэрийн нэгжийн удирдлагаар төлөөлөн гүйцэтгүүлэхээр шилжүүлж болно.
 
27.2.Энэ зүйлийн 27.1-д заасан нэгжид төрийн чиг үүргийг гүйцэтгүүлэхээр шилжүүлэхдээ тухайн чиг үүргийг гүйцэтгэхэд шаардагдах хөрөнгийн эх үүсвэрийг хамтад нь шийдвэрлэнэ.
 
27.3.Өөр өөр шатны засаг захиргаа, нутаг дэвсгэрийн нэгжид төрийн чиг үүргийг гүйцэтгүүлэхээр шилжүүлэхдээ түүний хүрээ, хязгаарлалтыг нэгж тус бүрээр тодорхойлж, тайлагнах, хяналт тавих журмыг хууль, гэрээнд тодорхой заана.
 
27.4.Энэ зүйлийн 27.1-д заасны дагуу төрийн чиг үүргийг гүйцэтгүүлэхээр шилжүүлэхдээ нэгж тус бүрийн чиг үүрэг, онцлогийг харгалзана. 
 
27.5.Засаг захиргаа, нутаг дэвсгэрийн нэгжийн удирдлагаар доор дурдсан төрийн чиг үүргийг төлөөлөн гүйцэтгүүлнэ:
 
27.5.1.улсын бүртгэл;
27.5.2.сургуулийн өмнөх боловсрол;
27.5.3.ерөнхий боловсрол;
27.5.4.эрүүл мэндийн анхан шатны тусламж үйлчилгээ;
27.5.5.хүн амын хөгжил, хамгааллын үйлчилгээ;
27.5.6.нийгмийн халамжийн үйлчилгээг үзүүлэх, зохион байгуулах;
          27.5.7.хөдөлмөр эрхлэлтийг дэмжих, ядуурлыг бууруулах хөтөлбөр, түүний хэрэгжилт;
 
27.5.8.соёлын үйлчилгээ;
27.5.9.нийтийн биеийн тамир;
27.5.10.байгаль орчныг хамгаалах, орчны бохирдол, нөхөн сэргээлт; 
27.5.11.бэлчээрийн менежмент хийх;
27.5.12.малын тэжээлийн нөөц бүрдүүлэх;
27.5.13.үйлдвэрлэлийн зориулалттай ус хангамж;
           27.5.14.мал, амьтны халдварт, шимэгчлэх өвчинтэй тэмцэх, хортон шавжийн устгал, хяналт, түүний гамшгаас урьдчилан сэргийлэх, хор хохирлыг арилгах, мал эмнэлгийн үйлчилгээ;
 
    27.5.15.шинээр байгуулах дэд бүтэц;
               27.5.16.өндөр хүчдэлийн болон цахилгааны шугам, дэд өртөөний ашиглалт, засвар үйлчилгээ, хэвийн үйл ажиллагааг хангах бусад үйл ажиллагаа;
 
    27.5.17.газрын харилцаа, газар зохион байгуулалт, төлөвлөлт, хяналт;
       27.5.18.мэргэжлийн хяналт;
       27.5.19.түүхэн дурсгалт зүйлийн хамгаалалт;
               27.5.20.онцгой байдлын болон гамшгаас урьдчилан сэргийлэх үйл ажиллагаа;
 
               27.5.21.гэмт хэргээс урьдчилан сэргийлэх, нийгмийн хэв журам сахиулах үйл ажиллагаа;
 
       27.5.22.хэрэглэгчийн эрхийг хамгаалах үйл ажиллагаа;
               27.5.23.нийслэлийн ерөнхий болон хэсэгчилсэн төлөвлөгөө, хэрэгжилт, хяналт;
 
    27.5.24.хууль тогтоомжид заасан бусад асуудал.”
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 6 гишүүн зөвшөөрч, 54.4 хувийн саналаар энэ санал дэмжигдэж байна. 
 
Ирцээ хангана. Одоо 28 дугаар зүйл. Хуулийн төслийн 28 дугаар зүйл дээр саналтай гишүүд байна уу? Ажлын хэсгийн санал байгаа юм байна. Ажлын хэсгийн саналыг уншъя. 
 
18.Төслийн 28 дугаар зүйлийг хасах.
 
Санал гаргасан ажлын хэсэг. Санал хураалт. Гишүүд ээ. Н.Энхболд гишүүн. Санал хураалтыг цуцлаарай. 28 дугаар зүйлийг хасаж байгаа юм. 
 
Н.Энхболд: Энэ ер нь нөгөө орон нутгийн ерөнхий чиг үүрэг. Тэгээд дээр нь одоо энэ яг 28 дугаар зүйл чиг үүрэг үл шилжүүлэх гэсэн юм дээр нэг ийм хаана нь тусгаж яваа юм бол. Тухайлбал, онц байдлын албадуудтай шүү дээ. Тэрийг дээрээсээ удирдана гээд явчих уу? 
 
Орон нутгийн хамгаалалтын хууль гэж гарсан. Шинэ хууль. Тэр хуулиар орон нутаг өөрөө тэнд бас бүр тусгай төлөвлөгөөтэй Батлан хамгаалах яамнаас баталсан. Тэр төлөвлөгөөнийхөө дагуу тусгай үүрэгжүүлсэн бүлгүүд гаргадаг. Тэрийгээ үйл ажиллагааг нь удирддаг, зохион байгуулдаг бүр өөрийн гэсэн тийм төлөвлөгөөнүүдтэй болсон. Тэгээд энэ юмнууд хаана үлдчихэв. Ялангуяа. За яах вэ тэр гааль мэдээж ойлгомжтой юмнууд бол шилжүүлж болохгүй юмнууд байгаа. 
 
28.1.4 дээр зэвсэгт хүчин, бусад цэрэг гэсэн юм ингээд бүхэлдээ хасагдсан байна л даа. Тийм. Тэгэхээр орон нутгийн хамгаалалтын хуулиар чинь их тодорхой үүргүүдтэй болсон шүү дээ. Орон нутаг өөрөө. Энийг нэг газар багтаах уу? Эсвэл яаж уялдуулах вэ? Ж.Сүхбаатар аа. Орхигдож болохгүй зүйл ийм болчхоод байгаа шүү. 
 
Одоо жишээ нь энэ ингээд орчихвол бусад цэрэг, зэвсэгт хүчинтэй холбоотой. Тийм. Холбоотой юмнууд бид нарт огт хамаагүй гээд ингээд орхичих болохгүй байгаа. Бүр яамаар батлуулчихсан. Өөрсдөө аймаг дээр, сум дээр төлөвлөгөөнүүдтэй. Тэрнийхээ дагуу маш тодорхой ажлууд зохион байгуулдаг. Бүлгүүд зохион байгуулдаг. Тэрийгээ хэрэгтэй үед нь ашигладаг тийм зохицуулалттай болсон шүү дээ. Энийг орхигдуулж болохгүй. Аль нэг газар. 
 
Л.Энх-Амгалан: Ажлын хэсгийн ахлагч Ж.Сүхбаатар гишүүн. Эсвэл саналаа татчих юм уу? 
 
Н.Энхболд: Үгүй. Болохгүй. 
 
Л.Энх-Амгалан: Ж.Сүхбаатар гишүүн. Үг хэлнэ шүү дээ. Тийм ээ. 
 
Ж.Сүхбаатар: Тийм. Энэ татах юм биш л дээ. 28 дугаар зүйлтэй холбоогүйгээр асууж байна л даа. 
 
Энэ чиг үүрэг үл шилжүүлэх гэдэг энэ утгаараа зүгээр энэ нь байсан асуудал байгаа. Яг таны яриад байгаа асуудал дээр бол яг зүгээр би ойлгохдоо тэр орон нутгийн хамгаалалтын асуудал эд нар бол бид ярьсан юм. 
 
27.5.2 дээр онцгой байдлын болон гамшгаас урьдчилан сэргийлэх үйл ажиллагаа гэж. Тэр зэвсэгт хүчин, тэр татварын алба, тусгай алба гээд шилжүүлэхгүй гээд байсныгаа бүхэлд нь хасъя гэдэг нь энэ хуулиар зохицуулах асуудал бол биш юм гэдэг энэ үүднээс нь бид энийг чиг үүргийг үл шилжүүлэх дотор нь оруулаад. 
 
Энэ чиг үүргүүд нь бол тэр бусад хуулиудаараа байж байгаа шүү дээ. Энэ бол яг төрийн өөрийнх нь төвлөрсөн удирдлагын чиг үүрэг байгаа юм. Орон нутгийн биш. Тэрийг одоо гүйцэтгүүлэх асуудал, шаардлага гарах юм бол бид хууль тогтоомжид заасан бусад асуудал гээд байж байгаа. Энэ 27.5.24 дотор. Эндээ ороод явчихна. 
 
Манай ажлын хэсгээс нэмвэл бас Д.Ганзориг. Ажлын хэсгийн. 
 
Л.Энх-Амгалан: Ажлын хэсгээс нэмэх үү? Санал. Саяын Н.Энхболд гишүүний. Энэ чиг үүргийг хаана нь байж болох уу л гээд байна л даа. Хэрэв хасчихвал нэг газар заавал байх ёстой гэж байна. 1 дүгээр микрофон. Ажлын хэсэг. 
 
Н.Лувсанжав: Тэгэхээр энэ ямар утгаараа ажлын хэсэг энийг хасъя гэж байгаа юм бэ гэхээр ер нь бол Н.Энхболд гишүүний хэлдэг тэр хуулиар хүлээлгэсэн орон нутгийн тэр. Одоо жишээ нь, орон нутгийн хамгаалалтын үүрэг чинь хаачих нь вэ гэдэг ийм асуудал яригдаж байгаа юм. 
 
Тэгэхээр тэрийг сая энэ зүйлийн хамгийн сүүлд байгаа л даа. Хууль тогтоомжид заасан бусад асуудал гэдгээрээ шийдэгдээд явна. 
 
Зүгээр энд үл шилжүүлэх гэдэг 28 дугаар зүйл байсан байхгүй юу. Тэгэхээр үл шилжүүлэх асуудлыг ингээд тоочоод жагсаагаад байх юм бол энэ дээр их олон асуудал гарч ирэх байгаа юм л даа. Тийм учраас шилжүүлэхгүй зүйлээ. Төр угаасаа шилжүүлэх асуудлыг чинь хуулиар шийднэ шүү дээ. Тийм учраас Их Хурал тухай бүрд нь шийдээд үнэхээр шилжүүлж болохгүй юмаа шилжүүлэх ингээд шийдээд явах нь зөв юм. 
 
Хуульд ийм зүйл гаргаад нэг хоёр гурав гээд заачхаар зэрэг энэ рүү заавал болохгүй гэсэн юмнууд орох, нэмж орох ийм сүүлдээ нэг олон нэмэлт орох ийм юм болох учраас Их Хуралд тухай бүрд нь шилжүүлж болох болохгүйгээ өөрөө шийдээд явах боломжтой гэж ингэж үзэж байгаа. 
 
Тийм учраас энэ 28 дугаар зүйлийг бүхэлд нь энэ зохицуулалтыг хасъя гэж байгаа юм. 
 
Л.Энх-Амгалан: Санал хураалт. Гишүүд ээ. 28 дугаар зүйл дээр хасах. Тийм. 
 
Сая Нямаагийн Энхболд гишүүний гаргасан саналыг бас дараагийн хэлэлцүүлэг дээр. 27 дээр нэмэх бололцоо байна уу? Тийм ээ. 
 
Энд 50 хувь. Саналаа яамаар байх юм. Ц.Мөнх-Оргил гишүүн. Та горимын санал гаргачих. Тэгэх үү. Горимын санал гаргачих. 
 
Ц.Мөнх-Оргил: Баярлалаа. Энэ кноп ажилласангүй ээ. Хурал даргалагчаа. Саналыг хүчингүйд тооцоод дахин санал хураах горимын санал гаргаж байна. 
 
Л.Энх-Амгалан: Тэгвэл энэ саяын хураалгасан саналыг хүчингүй болгоё гэсэн саналын томьёоллоор санал хураалт хийе. Санал хураалт гишүүд ээ. Жаахан анхааралтай байгаарай. 
 
12 гишүүн оролцож, 7 гишүүн зөвшөөрч, 58.3 хувийн саналаар горимын санал дэмжигдэж байна. Тийм учраас дахин санал хураалт хийлгэе. 
 
Төслийн 28 дугаар зүйлийг хасах гэсэн саналын томьёоллоор. Санал хураалт. Гишүүд ээ. 
 
12 гишүүн оролцож, 8 гишүүн дэмжиж, 66.7 хувийн саналаар энэ санал дэмжигдэж байна. 
 
Одоо 29. Хуулийн төслийн 29 дүгээр зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:
 
“29.1.Нутгийн өөрөө удирдах ёс нь иргэд шууд оролцоотой буюу чөлөөт сонгуулиар сонгогдсон өөрийн удирдлагын байгууллага, түүнд тайлагнадаг гүйцэтгэх удирдлага бүхий тухайн нутаг дэвсгэрийн эдийн засаг, нийгмийн асуудлыг иргэдийн ашиг сонирхолд нийцүүлэн хуулийн хүрээнд бие даан шийдвэрлэх эрх зүйн бодит чадвар мөн.”
 
Санал гаргасан ажлын хэсэг. Санал хураалт. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 
 
Одоо 33 хүртэл юугүй юм байна шүү дээ. Тийм ээ. 
 
Хуулийн төслийн 30 дугаар зүйл дээр саналтай гишүүд байна уу? Алга байна. 
 
Хуулийн төслийн 31 дугаар зүйл дээр саналтай гишүүд байна уу? Алга байна. 
 
Хуулийн төслийн 32 дугаар зүйл дээр саналтай гишүүд байна уу? Алга байна. 
 
Хуулийн төслийн 33 дугаар зүйл дээр саналтай гишүүд байна уу? Ажлын хэсгийн санал байгаа юм байна. Энэ ажлын хэсгийн саналыг уншиж танилцуулъя. 
 
Төслийн 33 дугаар зүйлийн 33.6 дахь хэсгийг доор дурдсанаар өөрчлөн найруулах:
 
“33.6.Нутаг дэвсгэрийн иргэдийн болон хэсэг тус бүрийн төлөөллийг хангах зарчмаар багийн иргэдийн Нийтийн Хурлын хуралдаанд 3 өрх тутмаас, хорооны иргэдийн Нийтийн Хурлын хуралдаанд хэсэг тус бүрийн 20 өрх тутмаас нэг хүн хүрэлцэн ирсэн тохиолдолд хуралдааныг хүчинтэйд тооцно.”
 
Санал гаргасан ажлын хэсэг. Санал хураалт. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 
 
Одоо 34. Хуулийн төслийн 34 дүгээр зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 34 дүгээр зүйлд доор дурдсан агуулгатай 34.3, 34.4 дэх хэсэг нэмэх:
 
“34.3.Аймаг, сум, нийслэл, дүүргийн иргэдийн Төлөөлөгчдийн Хурал нь энэ хуулийн 39 дүгээр зүйлд заасан тооны төлөөлөгчдөөс бүрдэх бөгөөд энэхүү бүрэлдэхүүнийг иргэдийн Төлөөлөгчдийн Хурлын нийт төлөөлөгч гэж ойлгоно.
 
34.4.Орон нутгийн сонгуулийн дүнгээр энэ хуулийн 39 дүгээр зүйлд заасан тооны төлөөлөгчдийн дөрөвний гурваас доошгүй төлөөлөгч сонгогдож, бүрэн эрхийг хүлээн зөвшөөрсөн тогтоол гарсан бол тухайн Хурлыг бүрэн эрхээ хэрэгжүүлэх бүрэлдэхүүнтэйд тооцно.”
 
Санал гаргасан ажлын хэсэг. Санал хураалт. 
 
12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 
 
Ж.Сүхбаатар гишүүний тэр санал хураалтын төхөөрөмжийг нь шалгаарай. Техникийнхэн. 
 
Одоо 35. Тийм ээ. Хуулийн төслийн 35 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 35 дугаар зүйлийн 35.3 дахь хэсгийг хасах. 
 
Санал гаргасан ажлын хэсэг. Санал хураалт. 
 
Ж.Сүхбаатар гишүүн горимын санал гаргаадах даа. Эсвэл та картаа солиодохооч. Тэгээд горимын санал гаргачих. Саяын санал хураалтыг хүчингүй болгох. 
 
Ж.Сүхбаатар: Миний энэ төхөөрөмжийн хурууны хээ уншигдахгүй байгаад байна л даа. Тэгэхээр түрүүний санал хураалтыг хүчингүйд тооцоод дахиад санал хураалгая. 
 
Л.Энх-Амгалан: Ж.Сүхбаатар гишүүний гаргасан горимын саналаар түрүүчийн саналыг хүчингүй болгоё гэсэн томьёоллоор санал хураалт. Санал хураалт. Гишүүд ээ. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ горимын санал дэмжигдсэн учраас түрүүчийн санал хүчингүй болж байна. 
 
Дахин санал хураалт. 35. Тийм ээ. 35 дугаар зүйлийн 35.3 дахь хэсгийг хасах. Санал гаргасан ажлын хэсэг. Санал хураалт. 
 
Энэ бүх гишүүдэд нэг кофе аваад ирээч. Тэгэх үү. 
 
12 гишүүн оролцож, 7 гишүүн зөвшөөрч, 58.3 хувийн саналаар энэ санал дэмжигдэж байна. 
 
Одоо 36. Хуулийн төслийн 36 дугаар зүйл дээр саналтай гишүүд байна уу? Байгаа юм байна. Ажлын хэсгийн санал унших юм байна. 
 
Төслийн 36 дугаар зүйлд доор дурдсан агуулгатай 36.1.15 дахь заалт нэмж, дугаарлалтыг өөрчлөх:
 
“36.1.15.Хурлын шийдвэрийг хэрэгжүүлэх Засаг даргын үйл ажиллагаанд хяналт тавих;” 
 
Санал гаргасан ажлын хэсэг. Санал хураалт. Санал хураалт явагдаж байна шүү. Гишүүд ээ.
 
12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 
 
24.Төслийн 36 дугаар зүйлийн 36.2 дахь хэсгийн “Энэ хуулийн 37 дугаар зүйлд зааснаас бусад тохиолдолд” гэснийг хасах.
 
Санал гаргасан ажлын хэсэг. Санал хураалт. 
 
12-оос 8 гишүүн оролцож, 66.7 хувийн саналаар энэ санал дэмжигдэж байна. 
 
Одоо хуулийн төслийн 37 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 37 дугаар зүйлийг хасах.
 
Санал гаргасан ажлын хэсэг. Санал хураалт. 
 
Дараагийнх нь 41 хүртэл санал байхгүй гэсэн үг үү? Тийм ээ. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 
 
Одоо 37-гоор санал хураалгасан. Тийм ээ. 
 
Хуулийн төслийн 38 дугаар зүйл дээр саналтай гишүүд байна уу? Алга байна. 
 
Хуулийн төслийн 39 дугаар зүйл дээр саналтай гишүүд байна уу? Алга байна. 
 
Хуулийн төслийн 40 дугаар зүйл дээр саналтай гишүүд байна уу? Алга байна. 
 
Хуулийн төслийн 41 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 41 дүгээр зүйлийн 41.3 дахь хэсгийг хасах гэсэн санал ажлын хэсэг гаргасан байна. Энэ ажлын хэсгийн санал хураалт. 
 
12 гишүүн оролцож, 9 гишүүн зөвшөөрч, 75.0 хувийн саналаар энэ санал дэмжигдэж байна. 
 
Хуулийн төслийн 42 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. 
 
Төслийн 42 дугаар зүйлийг доор дурдсанаар өөрчлөн найруулах:
 
“42 дугаар зүйл. Хурлын төлөөлөгчийн үйл ажиллагаанд хориглох зүйл
 
42.1.Төлөөлөгчийн эрх, үүргээ хэрэгжүүлэх явцад олж мэдсэн төр, байгууллага, хувь хүний нууцад хамаарах мэдээллийг задруулах, хувьдаа ашиглахыг хориглоно.”
 
Санал гаргасан ажлын хэсэг. Санал хураалт. Гишүүд ээ. 
 
Одоо бол та гишүүнийхээ хувьд зарчмын зөрүүтэй санал гаргаад. Одоо 41 дээр. Тийм ээ. 41 дээр санал байгаа бол энийг би протоколд одоо тэмдэглүүлчихье. Тэгээд гишүүдийн саналуудтай хамт хураалгачихъя. Тэгэх үү. За тэгье. 
 
41 дээр бас гишүүний санал байгаа юм байна шүү. 
 
12 гишүүн оролцож, 7 гишүүн зөвшөөрч, 58.3 хувийн саналаар энэ санал дэмжигдэж байна. 
 
Одоо 43. Хуулийн төслийн 43 дугаар зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. Ажлын хэсгийн саналаар санал хураалгана. 
 
Төслийн 43 дугаар зүйлийн 43.1.8 дахь заалтыг доор дурдсанаар өөрчлөн найруулах:
 

“43.1.8.аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн 74 дүгээр зүйлийн 74.3-т заасан үндэслэлээр төлөөлөгчөөр сонгогдсонд тооцсон тухай шийдвэр хүчингүй болсон.”
 
Санал гаргасан ажлын хэсэг. Санал хураалт. 
 
12 гишүүн оролцож, 7 гишүүн зөвшөөрч, 58.3 хувийн саналаар энэ санал дэмжигдэж байна. 
 
43-аар хураалгасан. Тийм ээ. 
 
Хуулийн төслийн 44 дүгээр зүйл дээр саналтай гишүүд байна уу? Алга байна. 
 
Хуулийн төслийн 45 дүгээр зүйл дээр саналтай гишүүд байна уу? Алга байна. 
 
Хуулийн төслийн 46 дүгээр зүйл дээр саналтай гишүүд байна уу? Алга байна. 
 
Хуулийн төслийн 47 дүгээр зүйл дээр саналтай гишүүд байна уу? Ажлын хэсгийн санал байгаа юм байна. 47 дээр. Ажлын хэсгийн саналаар санал хураалт хийнэ. 
 
Төслийн 47 дугаар зүйлийн 47.6 дахь хэсгийг доор дурдсанаар өөрчлөн найруулах:
 

“47.6.Иргэдийн Төлөөлөгчдийн Хуралд улс төрийн нам, эвслийн бүлэг байгуулж болно. Бүлэг байгуулах хэмжээний тооны хязгаарыг тухайн шатны Хурал өөрөө тогтооно.”
 
Санал гаргасан ажлын хэсэг. Ё.Баатарбилэг гишүүн. 
 
Ё.Баатарбилэг: Энэ иргэдийн Төлөөлөгчдийн Хурал дахь нам, эвслийн бүлэг байгуулах асуудал дээр тэр тооны хязгаарыг тухайн шатны хурал өөрөө тогтооно гэдгийг шууд энэ юундаа, хуульдаа нийт төлөөлөгчийн тэдэн хувь гэж оруулахгүй юм уу? 
 
Одоо наадах чинь орон нутагт яг суманд юм уу, аймагт. Тэгээд хоёр гурван хүнтэй бүлэг байгуулна гээд. Эсвэл тав, зургаан хүнтэй байхад нь бүлэг байгуулуулахгүй гээд олонхийн юм уу, цөөнхийн эрх ашиг хөндөгдөх юмнууд гарч ирдэг шүү дээ. 
 
Тэгэхээр яг тухайн шатны хурал нь гэхээр эрээвэр хураавар. Зарим газар нь нэг цөөхөн тоотой байгуулж болдог. Зарим газар нь олон тоотой байгуулж болдог ийм юм явахгүйгээр. Зүгээр энэ хуульдаа энийг. 
 
Одоо Их Хурлынх чинь 8 гэдэг чинь нөгөө нийт гишүүдийн 10 хувь гээд л тэгээд 8-аар явчхаж байгаа шүү дээ. 8-аас дээш бол бүлэг байгуулж болно гээд ингэчхэж байгаа юм. Тэгэхээр энийг зүгээр нийт гишүүдийн. Одоо аймгуудынх өөр өөр байхгүй юу. Тэгээд нийт хурлын төлөөлөгчийн одоо тэдэн хувиас дээш суудал авсан нам, эвслийн бүлэг бүлэг байгуулж болно гэдэг маягаар оруулахгүй бол наадах чинь өөр өөр дураараа дураараа нэг тийм бүлэг байгуулна, байгуулахгүй. Заримыг нь байгуулуулахгүй гэнэ шүү дээ. Олонх нь. Хурлаараа шууд тэд байж бүлэгтэй болно та нар. Дуугүй байж бай гээд ингээд суучихвал яах вэ. 
 
Зарим нь цөөхөн мөртлөө байгуулна гээд зүтгэчихдэг ийм юм гарах вий. Наадах чинь амьдрал дээр, практик дээр л байдаг асуудал. Шууд хуульдаа суулгаж өгөхгүй юм уу? Хувийг нь. 
 
Л.Энх-Амгалан: Ажлын хэсгийн ахлагч Ж.Сүхбаатар гишүүн. 
 
Ж.Сүхбаатар: Бид ажлын хэсэг дээр энийг ярьсан л даа. Тэгээд яг саяны хэлдэг манайд байгаа практик юу юм бэ гэхээр хуулийн ч гэсэн практик нь юу юм гэхээр Их Хурлын 10 хувь байгаа. 
 
Тэгэхээр манай аймгийн 50 мянга хүртэл бол 25 гээд. Тэгээд 41 гээд явж байгаа. 10 хувь гээд заачхаар 2.5 гэхээр 3 төлөөлөгч байгуулж болохоор ингээд заагдах болчхоод. Сум дээр 15 гэхээр, 10 хувь гэхээр 2 хүн. 
 
Тэгэхээр яах вэ тэгээд тоог нь ингээд хувилж байж тавина гэхээр 10-аас дээш хувийн босго тавих болчхоод байгаа юм. Тэгээд одоо 20 гэхээр чинь харин тэгээд бид эндээс захиргаадаад тэр бүлгийг нь 20 хувь л байж яана шүү. Өөрсдөө бол 10 хувиар л байгуулж байгаа шүү дээ. Тэгээд нам болж орчхоод 3-аас дээш хүн сонгогдчихоод байхад нь одоо тэрийг нь бүлэг байгуулж болохгүй юм шигээр 20 хувь гээд тавьчхаар ингээд л ийм хязгаарлалтууд хийчхэж байгаа юм л даа. 
 
Тэгэхээр энд хутгалдаж орох шаардлага бол бас байхгүй юм гэж ингэж. Орон нутгийн улс төрийн асуудал бол орон нутагтаа тухай тухайн үедээ ингээд хоорондоо ойлголцож, зөвшилцлийн журмаар шийдээд явах ёстой байх. Тэгэхгүй бол 10 хувь гэчхээр хэт доогуур ингээд болгочихсон юм бас болох гээд байгаа байхгүй юу. 
 
Тийм л юм ярьсан юм. Тэрнээс биш одоо дээрээс яг 20 хувь гэх юм уу. Эсвэл тоо тавина гэвэл аймаг болгоны юм нь дээр тусгайлаад бодох л асуудал гарна. Хүн амтай нь. Жишээ нь, одоо өөрөө тэгвэл энэ гарч байгаа манай гишүүд бас юу яаж болно шүү дээ. Зарчмын зөрүүтэй санал дээр гишүүнийхээр юугаар энэ дууссаны дараа бас тавьж болох л байх л даа. Тийм. Тэрийг бол бид нэлээн ярьсан юм. Тийм. 
 
Л.Энх-Амгалан: Санал хураалт. Гишүүд ээ. 
 
12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 
 
Одоо хуулийн төслийн 48 дугаар зүйл дээр саналтай гишүүд байна уу? Байгаа юм байна. Тийм ээ. Ажлын хэсгийн санал байгаа юм байна. 
 
Төслийн 48 дугаар зүйлийн 48.1.4 дэх заалтыг доор дурдсанаар өөрчлөн найруулах:
 
“48.1.4.иргэдийн Төлөөлөгчдийн Хурлын анхдугаар хуралдааныг ээлжит сонгуулийн дүнг өргөн мэдүүлсэн өдрөөс хойш ажлын 5 өдрийн дотор Хурлын дарга товлон зарлах үүрэгтэй. Хурлын ээлжит хуралдааныг тухайн Хурлын дарга хуралдаан эхлэхээс 7-гоос доошгүй хоногийн өмнө зарлан хуралдуулна;”
 
Санал гаргасан ажлын хэсэг. Санал хураалт. 
 
Хурлын дарга товлон зарлана гэхээр хурлын дарга нь томилогдоогүй байж яаж? Өмнөх хурлын дарга уу? Тийм ээ. 
 
12 гишүүн оролцож, 7 гишүүн зөвшөөрч, 58.3 хувийн саналаар энэ санал дэмжигдэж байна. 
 
Хуулийн төслийн 49 дүгээр зүйл дээр саналтай гишүүн байна уу? Алга байна. 
 
Хуулийн төслийн 50 дугаар зүйл дээр саналтай гишүүд байна уу? Алга байна. 
 
Хуулийн төслийн 51 дүгээр зүйл дээр саналтай гишүүд байна уу? Алга байна. 
 
Хуулийн төслийн 52 дугаар зүйл дээр саналтай гишүүд байна уу? Алга байна. 
 
Хуулийн төслийн 53 дугаар зүйл дээр саналтай гишүүд байгаа юм байна. Ажлын хэсгийн санал байгаа юм байна. 
 
Төслийн 53 дугаар зүйлийн 53.1 дэх хэсгийг доор дурдсанаар өөрчлөн найруулах:
 
53.1.Иргэдийн Төлөөлөгчдийн Хурал нь хуралдааны шийдвэрийн биелэлтийг хангуулах арга хэмжээг зохион байгуулах, хуралдааны бэлтгэл хангах, хуралдаан хоорондын хугацаанд Хурлын хороо, ажлын хэсгийн үйл ажиллагааг уялдуулан зохицуулах үүрэг бүхий 5-7 хүртэл төлөөлөгчийн бүрэлдэхүүнтэй иргэдийн Төлөөлөгчдийн Хурлын Зөвлөл байгуулна. Зөвлөлийн бүрэлдэхүүнд Хурлын дарга,  нам, эвслийн бүлгийн төлөөлөл, хороодын дарга орох бөгөөд Зөвлөлийг Хурлын дарга тэргүүлнэ.
 
Санал гаргасан ажлын хэсэг. Санал хураалт. 
 
Хурлын тэргүүлэгч байхгүй. Хурлын зөвлөл гарч ирж байгаа юм. 
 
Тийм байна. Н.Энхболд гишүүн горимын санал гаргачих. 
 
Н.Энхболд: Миний энэ төхөөрөмж ажилласангүй. Би уг нь дэмжиж өгсөн юм. Тэгсэн чинь эсрэг гарчхаж. 
 
Л.Энх-Амгалан: Одоо саяын хийлгэсэн санал хураалтыг цуцалъя гэсэн горимын саналаар санал хураалт хийе. Санал хураалт. 
 
12 гишүүн оролцож, 7 гишүүн зөвшөөрч, 58.3 хувийн саналаар горимын санал дэмжигдэж байна. 
 
Горимын санал дэмжигдсэн учраас өмнөх санал хураалтыг хүчингүй болгож одоо дахин санал хураалт хийнэ. Түрүүн уншсан шүү дээ. Тийм ээ. 53.1-ээр. Санал хураалт. Ажлын хэсэг. Ажлын хэсгийг дэмжсэн санал байна. 
 
12 гишүүн оролцож, 8 гишүүн зөвшөөрч, 66.7 хувийн саналаар энэ санал дэмжигдэж байна. 
 
Хуулийн төслийн 54 дүгээр зүйл дээр саналтай гишүүд байна уу? Алга байна. 
 
Хуулийн төслийн 55 дугаар зүйл дээр саналтай гишүүд байна уу? Ажлын хэсгийн санал байна. 
 
Төслийн 55 дугаар зүйлийн 55.2 дахь хэсгийг доор дурдсанаар өөрчлөн найруулах: 
 

“55.2.Энэ хуулийн 47.6-д заасан нам, эвсэл Хурлын даргад нэр дэвшүүлнэ. Аль ч нам, эвсэл олонхын суудал аваагүй бол сонгуулийн дүнгээр олонхыг бүрдүүлсэн нам, эвсэл зөвшилцөн Хурлын даргад нэр дэвшүүлнэ.”
 
Санал гаргасан ажлын хэсэг. Санал хураалт. За санал хураалтыг хүчингүй болгоорой. Энэ дээр Д.Тогтохсүрэн гишүүн, Ё.Баатарбилэг гишүүн. За Д.Тогтохсүрэн гишүүн. Санал хураалтыг хүчингүй болго. 
 
Д.Тогтохсүрэн: Баярлалаа. Энэ 55-ыг өөрчлөн найруулсан байна. Гэхдээ болсон. Гэхдээ нэг ийм зүйл байна. 
 
Аль ч нам, эвсэл олонхийн суудал аваагүй бол сонгуулийн дүнгээр олонхийг бүрдүүлсэн нам, эвсэл гээд ингээд нөгөө хуйвалдааныг нь албан ёсоор зөвшөөрчих гээд болохгүй байгаа юм. Жишээлбэл, одоо амьдрал дээр яах вэ гэхээр сум бол 21 суудалтай. Нэг нь 10 суудал авчихдаг. Нэг нь 8 суудал авчихдаг. Гурав дахь нөхөр юм уу, бие даагч 3 суудал авчихвал ингээд цөөнх бие даагч хоёр нийлээд явчих гээд байгаа юм. 
 
Тийм учраас би бол ингэж оруулмаар л байгаа юм. Энэ дээр. Аль нь ч олонхийн суудал аваагүй тохиолдолд олон суудал авсан нь нөгөө нөхөдтэй нийлж олонхийн бүрдүүлж явна гэдэг тэр зарчмыг л энд барих ёстой юм. Ж.Сүхбаатар дарга аа. Тэр агуулгаар нь би юу гэх гэж байна вэ гэхээр аль ч нам, эвсэл олонхийн суудал аваагүй бол олон суудал авсан нам, эвсэл бусадтайгаа нэгдээд олонх болж явах ёстой гэдэг агуулгыг л тусгаж өгөхгүй бол эндээс сонгуулийн дүн гэхээр олонхийг бүрдүүлсэн гэхээр өөр болох болов уу гэдэг ийм л. Энэ дээр зүгээр найруулгын шинжтэй юм хийгээд явчихвал яасан юм гэж бодоод байгаа юм. 
 
Л.Энх-Амгалан: Саяын Д.Тогтохсүрэн гишүүний саналыг бас найруулга дээр анхаараарай. Дараагийн хэлэлцүүлэг дээр. Санал хураалт. 
 
Сая Ц.Мөнх-Оргил гишүүн, Ё.Баатарбилэг гишүүн хоёр яасангүй. Төхөөрөмж нь ажилласангүй. Ингээд горимын санал гаргах уу? Ё.Баатарбилэг гишүүн. За Ц.Мөнх-Оргил гишүүн горимын санал гаргачих. 
 
Ц.Мөнх-Оргил: Уучлаарай. Хуралд даргалагчаа. Энэ санал дээр санал өгсөн боловч төхөөрөмж буруу заагаад байна. Та саналыг хүчингүйд тооцож дахин санал хураалгаж өгөөч ээ. 
 
Л.Энх-Амгалан: Ц.Мөнх-Оргил гишүүний саналыг хүчингүйд тооцъё гэсэн горимын саналаар санал хураалт хийе. Санал хураалт. Дэмжье гэсэн томьёоллоор. Санал хураалт. Гишүүд ээ. Анхааралтай байгаарай. 
 
Ё.Баатарбилэг гишүүн. 
 
Ё.Баатарбилэг: Саяны санал дээр санал дэмжиж өгсөн боловч дэмжигдэхгүй гараад ирлээ. Дахин санал хураалгаж өгөөч. 
 
Л.Энх-Амгалан: Энэ чинь заавал ч үгүй дахин санал хураах хэрэгтэй билүү. Уг нь төхөөрөмж нь ажиллахгүй бол нөгөө санал дэмжсэн юугаар чинь тооцоод байсан шүү дээ. Бид чуулган дээр. Тийм ээ. 
 
За горимын саналаар. Хүчингүй болгоё гэсэн горимын саналыг дэмжье гэсэн саналын томьёоллоор. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар горимын санал дэмжигдсэн учраас дахин санал хураалт хийе. Санал хураалт. 
 
55.2-ыг дэмжье гэснээр. Ажлын хэсгийн саналыг дэмжье гэснээр. 
 
11 гишүүн оролцож, 8 гишүүн зөвшөөрч, 72.7 хувийн саналаар ажлын хэсгийн санал дэмжигдэж байна. 
 
Төслийн 55 дугаар зүйлийн 55.4 дэх хэсгийн “Хурлын даргын” гэсний өмнө “2 ба түүнээс дээш хүн нэр дэвшсэн бол” гэж нэмэх.
 
Санал гаргасан ажлын хэсэг. Санал хураалт. Ц.Мөнх-Оргил гишүүн ээ. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Хуулийн төслийн 56 дугаар зүйл дээр саналтай гишүүд байна уу? Алга байна. 
 
Хуулийн төслийн 57 дугаар зүйл дээр саналтай гишүүд байна уу? Алга байна. 
 
Хуулийн төслийн 58 дугаар зүйл дээр саналтай гишүүд байна уу? Ажлын хэсгийн санал байгаа юм байна. 
 
Ажлын хэсгийн саналаас гадна Байнгын хорооны гишүүдийн бас гаргасан зарчмын зөрүүтэй саналын томьёоллоор санал хураалт хийе. 
 
Төслийн 58 дугаар зүйлийн 58.5 дахь хэсгийг доор дурдсанаар өөрчлөн найруулах:
 
“58.5.Засаг даргад нэр дэвшүүлэх ажиллагааг дараах журмаар явуулна:
 
58.5.1.иргэдийн Төлөөлөгчдийн Хурлын төлөөлөгч, сонгуулийн дүнгээр олонхын суудал авсан нам, эвслийн бүлэг, иргэдийн Нийтийн Хуралд оролцогч дангаараа буюу хамтарч энэ хуулийн 58.3-т заасан шаардлага хангасан хүнийг нэр дэвшүүлэхээр санал гаргана.
 
Дээд шатны Засаг дарга, Ерөнхий сайд энэ хуулийн 58.3-т заасан шаардлага хангасан хүнийг тухайн Хуралд санал болгож болно; 
 
58.5.2.энэ хуулийн 58.5.1-д заасан хүний талаар санал хураалт явуулж, Хуралд оролцсон иргэдийн, түүнчлэн нийт төлөөлөгчдийн олонхын санал авсан хүнийг Засаг даргад нэр дэвшүүлнэ;
 
58.5.3.хэрэв санал хураалтаар хэн ч олонхын санал аваагүй бол хамгийн олон санал авсан хоёр хүний талаар дахин санал хурааж олонхын санал авсан хүнийг Засаг даргад нэр дэвшүүлнэ.”
 
Санал гаргасан ажлын хэсэг. Санал хураалт шүү. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
58 дээр Д.Тогтохсүрэн гишүүн. 
 
Д.Тогтохсүрэн: Энэ 58 дээр би нэг. Амгаа дарга аа. Одоо ингээд хуралд орчих юм. 14.00 цагт би. Нөгөө 6.1-ийн хуралд, 6.2-ын хуралд. 
 
Тэгээд би нэг ийм санал байгаа юм. Бид яах вэ өргөн барихдаа ч гэсэн багийн дарга, хороон дарга хоёрыг хамтатгаад дээд боловсролтой байна гээд оруулсан юм. Би шаардлагыг нь ярьж байгаа юм. Багийн даргын шаардлага. 
 
Өнөөдөр Монгол Улсын хэмжээнд 1600 гаруй баг, хороо байгаа юм. Тэрний 1500 гаруй нь баг байгаа юм. Гэтэл энэ хууль ингээд гарсны дараа юу болох вэ гэхээр нэг хэсэг хүмүүсийн эрх зүйн орчны хувьд хүндрэл үүсэх гээд байгаа юм. 
 
Тэгээд би юу гэж хэлэх гэж байна вэ гэхээр уг нь би ажлын хэсэгт саналаа өгөхдөө 58.4, 58.2 хоёрыг салгачихаач ээ гэж уг нь санал өгсөн юм. Тэгээд хороон дарга дээр бол дээд боловсролын шаардлага байг. Багийн дарга дээр бол дээд боловсролын шаардлагыг тавихгүй явчихвал яасан юм бэ. Энэ дээд боловсролын шаардлага тавихаар өнөөдөр манай нийт багийн дарга нарын. Би Засгийн газраас авсан тоогоор нийт багийн дарга нарын 60 орчим хувь нь дээд боловсролгүй хүмүүс байгаа юм. Тэгээд дандаа 40-өөс дээш насны. Тэтгэврийн нас нь дөхчихсөн. Зарим нь их сайн ажилладаг ийм хүмүүс байгаад байгаа юм. 
 
Энэ хууль гарсны дараа нөгөө багийн дарга нарын өөрсдийнх нь нэг хэсэг хүмүүс ажилгүй болох ийм аюул нүүрлэж байгаа учраас би юу гэж хэлэх гэж байна вэ гэхээр багийн даргад тавьж байгаа дээд боловсролын шаардлагыг ер нь бүгдээрээ ярьж байгаад авчихвал яасан юм бэ. Хороон дарга дээр нь бол байж байг гэдэг ийм л санал хэлэх гээд байгаа юм. 
 
Л.Энх-Амгалан: Ажлын хэсгийн ахлагч Ж.Сүхбаатар гишүүн. 
 
Ж.Сүхбаатар: Д.Тогтохсүрэн гишүүн бол өөрөө хууль санаачлагч. Дээд боловсролтой гэдгээр орж ирсэн. Бид энэ төслийг дараа нь өөрөө саналаа гишүүнийхээ хувиар энийг сулруулъя. Шаардлагыг нь сулруулъя гэдэг байдлаар тавьж байна гэж ойлгосон. Тэгээд бид ярьсан л даа. Манай зарим гишүүн бол бүрэн дунд боловсролтой гэж бараг заамаар байна гэж хүртэл ярьж байсан. 
 
Зүгээр гол гишүүд маань юу хэлсэн бэ гэхээр энэ багийн даргыг чинь томилгооны асуудал яригдаж байсан цаг саяхан. Багийн дарга нартай нэг шатны том шаардлага тавих ёстой. Дээд боловсролтой гээд тавиад тэнд газраас нь хүн олдохгүй байна гэж байна. Бид чинь бараг төрийн захиргааны албан хаагч болгоод чадалтай, чансаатай хүнийг хаанаас ч байна уу, энд тэндээс нь авчраад тавих ёстой гэж ярьж байсан хүмүүс ээ. 
 
Тэгэхээр энэ чинь баг дээрээ одоо ингээд шаардлагаа суллана. Одоо байгаадаа нийцүүлнэ гэдэг нь буруу юм байна гээд ингээд яах вэ ажлын хэсэг бол дээд боловсролтой байя гэдгээр нь шийдсэн. Та бол одоо том мэдэгдэл хийчихлээ шүү дээ. 60 хувь нь ингээд дээд боловсролгүй хүмүүс байдаг юм гэж. 
 
Тэгээд энэ дээр чинь хоёр л гаргалгаа гарч байгаа юм л даа. Нэг нь энүүгээрээ явъя гэж байна. Нөгөөдөх нь наад 60 хувийг чинь тэр боломжтой, чадалтай, чансаатай боловсон хүчнээр нөхөж бэлтгэж томилох шаардлагатай байгаа байхгүй юу. 
 
Тэгээд яах вэ бид бол тэгж л үзсэн юм. Тэгэхдээ Д.Тогтохсүрэн гишүүний саналыг яг энэ ажлын хэсгийн дараа зүгээр өөрөө байхгүй байна гэж байна. Энд байгаа Байнгын хорооны гишүүд ингээд сонсчихсон юм чинь тэгээд дараа нь хураачихъя. Зарчмын зөрүүтэй саналыг нь томьёолоод та Байнгын хорооны даргад өгчих. Тийм. Энэ дээр сонслоо. Тэгээд өөрсдөө саналаа өгцгөөнө биз. Тийм ээ. 
 
Л.Энх-Амгалан: Санал хураалт. Нийт багийн дарга нарын 40 хувь нь дээд боловсролгүй байгаа юм уу? Одоогийн судалгаагаар. Тийм ээ. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Хуулийн төслийн 59 дүгээр зүйл дээр саналтай гишүүн байна уу? Алга байна. 
 
Хуулийн төслийн 60 дугаар зүйл дээр саналтай гишүүн байна уу? Байна. Энэ дээр ажлын хэсгийн санал байгаа юм байна. 60 дээр. 
 
Төслийн 60 дугаар зүйлийн 60.1.3 дахь заалтыг хасч, дугаарлалтыг өөрчлөх.
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Гишүүд одоохон дууслаа. 
 

Төслийн 60 дугаар зүйлд доор дурдсан агуулгатай 60.1.13 дахь заалт нэмэх:
 

“60.1.13.бусдын эзэмшил, ашиглалтад олгоогүй хадлан, тариалан, бэлчээр, уст цэгийн хамгаалалт, ашиглалтын ажлыг зохион байгуулах.”
 
Санал гаргасан ажлын хэсэг. Санал хураалт. 
 
18 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдлээ. 
 
Тэрийг саяын Нямаагийн Энхболд гишүүний хэлж байгаа тэр бусдыг нь уу, хуулийн этгээдийн гэдгийг бас найруулга дээр анхаараарай. Ажлын хэсэг. 
 
Одоо 61 дүгээр зүйл дээр саналтай гишүүн байна уу? Байгаа юм байна. Ажлын хэсгийн санал байгаа юм байна. 
 
Төслийн 61 дүгээр зүйлийн 61.1.1 дэх заалтыг доор дурдсанаар өөрчлөн найруулах:
 
“61.1.1.хууль тогтоомж, Засгийн газар, харьяалах дээд шатны Засаг даргын  шийдвэрийг хэрэгжүүлэх;” 
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 6 гишүүн зөвшөөрч, 54.5 хувийн саналаар энэ санал дэмжигдэж байна. 
 
Одоо хуулийн төслийн 61 дүгээр зүйл дээр саналтай гишүүн байна уу? Байгаа юм байна. Ажлын хэсгийн санал байгаа юм байна. 
 
Төслийн 62 дугаар зүйлийн 62.1.1 дэх заалтыг доор дурдсанаар өөрчлөн найруулах:
 
“62.1.1.хууль тогтоомж, Засгийн газар, харьяалах дээд шатны Засаг даргын шийдвэрийг хэрэгжүүлэх;”
 
Санал гаргасан ажлын хэсэг. Санал хураалт. Гишүүд ээ. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Одоо Төслийн 61 дүгээр зүйлийн 61.1.2 дахь заалтыг доор дурдсанаар өөрчлөн найруулах:
 
“61.1.2.иргэдийн Төлөөлөгчдийн Хурлаас гаргасан шийдвэрийг хэрэгжүүлэх;”
 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Төслийн 61 дүгээр зүйлийн 61.1.16 дахь заалтыг доор дурдсанаар өөрчлөн найруулах:
 
“61.1.16.холбогдох хууль тогтоомжид заасны дагуу газар олгох;”
 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 

Хуулийн төслийн 62 дугаар зүйл дээр саналтай гишүүн байна уу? Байгаа юм байна. Ажлын хэсгийн санал байгаа юм байна. 
 
Төслийн 62 дугаар зүйлийн 62.1.2 дахь заалтыг доор дурдсанаар өөрчлөн найруулах:
 
“62.1.2.аймгийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулах;” 
Санал гаргасан ажлын хэсэг. 
 
Одоо 62.1.1-ээр юм байна шүү дээ. Саяын санал хураалтыг хүчингүй болгочихоорой. 
 
62.1.1.хууль тогтоомж, Засгийн газрын шийдвэрийн биелэлтийг хангах ажлыг хариуцан зохион байгуулах. 
 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Одоо Төслийн 62 дугаар зүйлийн 62.1.2 дахь заалтыг доор дурдсанаар өөрчлөн найруулах:
 
“62.1.2.аймгийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулах;” 
Санал гаргасан ажлын хэсэг. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Төслийн 62 дугаар зүйлийн 62.1.7 дахь заалтыг хасах.
 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Хуулийн төслийн 63 дугаар зүйл дээр саналтай гишүүн байна уу? Алга байна. 
 
Хуулийн төслийн 64 дүгээр зүйл дээр саналтай гишүүн байна уу? Байгаа юм байна. Ажлын хэсгийн санал байгаа юм байна. 
 
Төслийн 64 дүгээр зүйлийн 64.1.2 дахь заалтыг доор дурдсанаар өөрчлөн найруулах:
 
“64.1.2.дүүргийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх үйл ажиллагааг хариуцан зохион байгуулах;”
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
44.Төслийн 64 дүгээр зүйлийн 64.1.7 дахь заалтыг хасах.
 
Санал гаргасан ажлын хэсэг. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
64 дүгээр зүйлээр санал хураалт дууссан. Одоо 65. Тийм ээ. 
 
Хуулийн төслийн 65 дугаар зүйл дээр саналтай гишүүд байна уу? Байна. Ажлын хэсгийн санал байгаа юм байна. 
 
Төслийн 65 дугаар зүйлийн 65.1.2 дахь заалтыг доор дурдсанаар өөрчлөн найруулах:
 
“65.1.2.нийслэлийн иргэдийн Төлөөлөгчдийн Хурлаас гаргасан шийдвэрийг хэрэгжүүлэх, үйл ажиллагааг хариуцан зохион байгуулах;” 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
46.Төслийн 65 дугаар зүйлийн 65.1.7 дахь заалтыг хасах.
 
Санал гаргасан ажлын хэсэг. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
65-аар санал хураасан. Одоо хуулийн төслийн 66 дугаар зүйл дээр саналтай гишүүд байна уу? Алга байна. 
 
Хуулийн төслийн 67 дугаар зүйл дээр саналтай гишүүд байна уу? Байгаа юм байна. Ажлын хэсгийн санал хураалт байгаа юм байна. 
 
Төслийн 67 дугаар зүйлийн 67.1.1 дэх заалтыг доор дурдсанаар өөрчлөн найруулах:
 

“67.1.1.Хурлын шийдвэрийг хангалтгүй биелүүлсэн гэж тухайн хурал дүгнэсэн;”
 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Хуулийн төслийн 68 дугаар зүйл дээр саналтай гишүүд байна уу? Алга байна. 
 
Хуулийн төслийн 69 дүгээр зүйл дээр саналтай гишүүд байна уу? Байгаа юм байна. Ажлын хэсгийн санал байгаа юм байна. Нэг санал. 
 
Төслийн 69 дүгээр зүйлийн 69.1.9 дэх заалтыг хасах.
 
Санал гаргасан ажлын хэсэг. Санал хураалт. 
 
11 гишүүн оролцож, 6 гишүүн зөвшөөрч, 54.5 хувийн саналаар энэ санал дэмжигдэж байна. 
 
Хуулийн төслийн 70 дугаар зүйл дээр саналтай гишүүд байна уу? Алга байна. 
 
Хуулийн төслийн 71 дүгээр зүйл дээр саналтай гишүүд байна уу? Алга байна.
 
Хуулийн төслийн 72 дугаар зүйл дээр саналтай гишүүд байна уу? Алга байна. 
 
Хуулийн төслийн 73 дугаар зүйл дээр саналтай гишүүд байна уу? Алга байна. 
 
 Хуулийн төслийн 74 дүгээр зүйл дээр саналтай гишүүд байгаа юм байна. Ажлын хэсгийн санал. 
 
Төслийн 74 дүгээр зүйлийн 74.1.2 дахь заалтыг доор дурдсанаар өөрчлөн найруулах:
 
“74.1.2.шаардлагатай гэж үзвэл харьяалах нутаг дэвсгэрийн салбарын болон салбар хоорондын бодлогыг боловсруулах, хэрэгжүүлэхдээ тухайн орон нутгийн хэрэгцээ шаардлагыг харгалзан Засаг даргын саналыг тусган хамтарсан шийдвэр гаргаж, биелэлтийг зохион байгуулах;”
 
Санал гаргасан ажлын хэсэг. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Ингээд 74-өөр санал хураалт дууслаа. 
 
75 дугаар зүйл дээр саналтай гишүүд байна уу? Алга байна. 
 
76 дугаар зүйл дээр саналтай гишүүд байна уу? Алга байна. 
 
77 дугаар зүйл дээр саналтай гишүүд байна уу? Байгаа юм байна. Ажлын хэсгийн санал хураалт. 
 

Төслийн 5 дугаар бүлэгт доор дурдсан агуулгатай 77 дугаар зүйл нэмж, дугаарлалтыг өөрчлөх:
 

“77 дугаар зүйл. Засаг захиргаа, нутаг дэвсгэрийн нэгжийн гадаад харилцаа, хамтын ажиллагаа
 
77.1.Засаг захиргаа, нутаг дэвсгэрийн нэгжийн гадаад харилцаа, хамтын ажиллагаа нь Монгол  Улсын үндэсний  аюулгүй байдлын болон гадаад бодлогын үзэл баримтлалд нийцсэн, гадаад бодлогын нэгдмэл бодлогыг хангасан байна.
 

77.2.Засаг захиргаа, нутаг дэвсгэрийн нэгж нь өөрийн эрхлэх асуудлын хүрээнд гадаад улсын адил түвшний байгууллага, эсхүл олон улсын байгууллагатай байгууллага хоорондын гэрээ байгуулж болох бөгөөд гэрээг байгуулахдаа гадаад харилцааны асуудал эрхэлсэн төрийн захиргааны төв байгууллагаас зөвшөөрөл тус тус авсан байна.”
 

Энэ чинь 77-гоор биз дээ. Энэ чинь ажлын хэсгийн гаргасан, ажлын хэсгийн дэмжсэн санал. Тийм ээ. Санал хураалт. Энэ дээр найруулгыг анхаараарай. Дараагийн хэлэлцүүлэг дээр. 
 

11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 

77-гоор санал хураалт дууссан. 
 

78 дугаар зүйл дээр саналтай гишүүд байна уу? Алга байна. 
 
79 дүгээр зүйл дээр саналтай гишүүд байна уу? Алга байна.
 
80 дугаар зүйл дээр саналтай гишүүд байна уу? Алга байна.
 
81 дүгээр зүйл дээр саналтай гишүүд байна уу? 81 дүгээр зүйл дээр. Тийм ээ. 81-ийг нэмж байгаа. Шинээр нэмж байгаа. 
 
Ингээд ажлын хэсгийн гаргасан, ажлын хэсгийн дэмжсэн санал байна. 
 
51.Төсөлд доор дурдсан агуулгатай 81 дүгээр зүйл нэмэх:
 
“81 дүгээр зүйл. Нэгжид тавих төрийн хяналт
 
 81.1.Төрөөс нэгжид тавих хяналт  дараах хэлбэртэй байна:
 
81.1.1.хууль тогтоомжоор нутгийн өөрийн удирдлагын эрх хэмжээг тогтоох;
 
81.1.2.нутгийн өөрөө удирдах байгууллагын хэм хэмжээ тогтоосон актыг бүртгэх; 
 
81.1.3.хурлын шийдвэрт хориг тавих;
           81.1.4.нутгийн өөрөө удирдах байгууллагыг хуульд заасан үндэслэл, журмын дагуу тараах;
 
        
81.1.5.нутгийн өөрөө удирдах байгууллагын хооронд үүссэн маргааныг шийдвэрлэх;
 
81.1.6.хуульд заасан бусад хяналт
 
81.2.Төрөөс тавих хяналтыг энэ хууль болон бусад хуулиар зохицуулна.”
 
Санал гаргасан ажлын хэсэг. Санал хураалт. 
 
10 гишүүн оролцож, 6 гишүүн зөвшөөрч, 60.0 хувийн саналаар энэ санал дэмжигдэж байна. 
 
Ж.Сүхбаатар гишүүн. Ажлын хэсгийн ахлагч. Хуулийн төслийн 81 дүгээр зүйл дээр. 
 
Ж.Сүхбаатар: Тэгэхээр энэ зарчмын зөрүүтэй саналууд ингээд ажлын хэсгийн оруулсан саналууд ингээд хураагдаж дуусаж байгаа. 
 
Тэгэхээр 81 дүгээр зүйлээсээ гадна төслийн 81 бол өөрчлөгдөж байгаа юм. Тоо нь. 82 дугаар зүйл болно. Тэгэхээр 82 дугаар зүйл дээр сая бас төсөл санаачлагчтай ярилцсан асуудлууд байж байгаа. Хуулийн хугацааны хүчин төгөлдөр болох асуудал байгаа юм. 
 
Тэгэхээр 82 дугаар зүйл. Хууль хүчин төгөлдөр болох. 82.1.Энэ хуулийг 2020 оны 10 дугаар сарын 15-наас эхлэн дагаж мөрдөнө гэдэг ийм нийтлэг энэ хуулиа дагаж мөрдөх хугацаагаа санал хураалгачихъя. 
 
Тэгэхдээ түрүүний хэлдэг нэг хууль дотор байгаа нэг заалт 2024 оноос хэрэгжихээр байгаа. Бас дагалдан гарах хууль тогтоолуудад нь 2022 оноосоо байж байгаа. 
 
Тэгэхээр нэг ийм гурван хугацаа явж байгаа учраас ийм боломжийг хууль зүйн хувьд гаргаад. Эхлээд миний саяны хэлдгээр энийг дэмжээд нийтлэг хуулиа 2020 оны 10 дугаар сарын 15-наас эхлэн дагаж мөрдөнө гэдгийг дэмжиж санал хураалгамаар байна. Тийм. 
 
Л.Энх-Амгалан: Энэ хуулийг 2020 оны 10 сарын 15-наас дагаж мөрдөнө гэсэн саналын томьёоллоор санал хураалт хийе. 82 дугаар зүйлийг нэмнэ. 
 
Санал хураалт. Гишүүд ээ. 
 
10 гишүүн оролцож, 7 гишүүн зөвшөөрч, 70 хувийн саналаар энэ санал дэмжигдэж байна. 
 
Одоо найруулгын санал. Найруулгын гуравхан санал байгаа. Найруулгын саналыг чинь нэг хураачихна шүү дээ. Тийм ээ. Найруулгын саналыг багцлан нэг санал хураалт явуулж болно гэж дэгийн хуулийн 39.21-д заасан байгаа юм байна. 
 
Найруулгын санал. 
 

1.Төслийн 2 дугаар зүйлийн 2 дахь хэсгийн “бүхий” гэсний дараа “нийтлэг” гэж, мөн зүйлийн 3 дахь хэсгийн “нэгжийн” гэсний дараа “удирдлагын” гэж, 3 дугаар зүйлийн 2 дахь хэсгийн “бол” гэсний дараа “Монгол Улсын” гэж, 4 дүгээр зүйлийн 4.1.3. дахь заалтын “удирдах” гэсний дараа “тогтолцоо” гэж, 9 дүгээр зүйлийн 9.2 дахь хэсгийн “хуулиар” гэсний дараа “тусгайлан” гэж, 12 дугаар зүйлийн 12.1.4 дэх хэсгийн “асуудлыг” гэсний дараа “Үндсэн хуульд нийцүүлэн” гэж, 17 дугаар зүйлийн 17.1. дэх хэсгийн “хэрэгжүүлэх” гэсний дараа “үйл ажиллагааг дэмжих” гэж, 60 дугаар зүйлийн 60.1.10 дахь заалтын “ашиглах,” гэсний дараа “хууль” гэж, 62 дугаар зүйлийн 62.1.20 дахь заалтын “аймаг” гэсний өмнө, 65 дугаар зүйлийн 65.1.15 дахь заалтын “нийслэл” гэсний өмнө “энэ хуульд заасан үндэслэлээр” гэж, 76 дугаар зүйлийн 76.2 дахь хэсгийн “нутаг дэвсгэрийн” гэсний дараа “иргэн,” гэж тус тус нэмэх.
 

2.Төслийн 1 дүгээр зүйлийн 1.1 дэх хэсгийн “дамжуулж” гэснийг “уламжлан” гэж, 6 дугаар зүйлийн 6.1 дэх хэсгийн “сум хоорондын” гэснийг “сумдын” гэж, 7 дугаар зүйлийн 7.1 дэх хэсгийн “засаг захиргааны болон нийгмийн” гэснийг “хуульд заасан” гэж, 8.1 дэх хэсгийн “засаг захиргааны болон нийгмийн” гэснийг “хуульд заасан” гэж, 10 дугаар зүйлийн 10.1 дэх хэсгийн “Багийн иргэдийн Нийтийн Хурал” гэснийг “сумын иргэдийн Төлөөлөгчдийн Хурал”  гэж, 11 дүгээр зүйлийн 11.1 дэх хэсгийн “засаг захиргааны” гэснийг “хуульд заасан” гэж, 16 дугаар зүйлийн  гарчгийн “төсвийн эрх мэдэл” гэснийг “төсөв” гэж, 17 дугаар зүйлийн 17.2 дахь хэсгийн “тогтооно” гэснийг “тогтоож, журмын хэрэгжилтэд хяналт тавина.” гэж, 31 дүгээр зүйлийн 31.2.1 дэх заалтын “саналын” гэснийг “таслах” гэж, 50 дугаар зүйлийн 50.3 дахь хэсгийн “үйл ажиллагаатай холбоотой” гэснийг “үйл ажиллагааны зохион байгуулалтын” гэж тус тус өөрчлөх.
 

3.Төслийн 54 дүгээр зүйлийн 54.1.6 дахь заалтын “асуудлыг Хуралд оруулж шийдвэрлүүлэх” гэснийг, 66 дугаар зүйлийн 66.3 дахь хэсгийн “Засаг даргыг” гэснийг, 74 дүгээр зүйлийн 74.1.4 дэх хэсгийн “хүч” гэснийг, 80 дугаар зүйлийн 80.1 дэх хэсгийн “төв” гэснийг тус тус хасах. 
 
Санал гаргасан ажлын хэсэг. Санал хураалт. 
 
10 гишүүн оролцож, 7 гишүүн зөвшөөрч, 70.0 хувийн саналаар энэ санал дэмжигдэж байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн төслийг зүйл бүрээр хэлэлцэн гэхээр чинь гишүүдийн гаргасан саналын дараа уншина гэсэн үг шүү дээ. 
 
Үргэлжлүүлж явна. Ингээд дараа нь бид нарын. Эхлээд нөгөө ажлын хэсгийнхээ санал хураалтаа дуусгаж байгаа учраас одоо ажлын хэсгийн ажилласан. Эхлээд хураалгачих уу? Тэгвэл. Тэгье. 
 
Ажлын хэсгийн ахлагчийн саналаар явъя. Тэгэх үү. За тэгье. Ажлын хэсгийн саналаар явчихъя. 
 
Хоёр. Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйл дээр саналтай гишүүд байна уу? Алга байна. 
 
Төсвийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйл дээр саналтай гишүүд байгаа юм байна. Тийм ээ. Ажлын хэсгийн. 
 
Хуулийн төслийн 2 дугаар зүйл дээр саналтай гишүүд алга байгаа учраас 3 дугаар зүйл дээр саналтай гишүүд байгаа гэж хураалгах гээд байна шүү дээ. Тийм үү. Тийм. 
 
Төслийн 3 дугаар зүйлийн 1/ дэх заалтыг доор дурдсанаар өөрчлөн найруулах:
 
“1/4.1.30.“орон нутгийн төсвийн суурь зарлага” гэж засаг захиргаа, нутаг дэвсгэрийн нэгжийн удирдлагыг болон орон нутгийн чиг үүргийг хэрэгжүүлэхтэй холбогдох урсгал болон хөрөнгийн зарлагын нийлбэрийг;”
 
Санал гаргасан ажлын хэсэг. Санал хураалт. 
 
10 гишүүн оролцож, 6 гишүүн зөвшөөрч, 60.0 хувийн саналаар энэ санал дэмжигдэж байна. 
 
Энэ чинь бас 3 дугаар зүйлтэй холбоотой. Тийм ээ. 
 
Төслийн 3 дугаар зүйлийн доор дурдсан агуулгатай 4/ дэх заалт нэмэх:
 
“4/61.1.Аймаг, нийслэлийн Засаг дарга Засаг захиргаа, нутаг дэвсгэрийн нэгж, түүний удирдлагын тухай хуулийн 27 дугаар зүйлд заасан төрийн чиг үүргийг төлөөлөн гүйцэтгэнэ.”
 
Санал гаргасан ажлын хэсэг. Санал хураалт. Ж.Мөнхбат гишүүн ээ. Картаа хийгээд санал хураалт. 
 
10 гишүүн оролцож, 7 гишүүн зөвшөөрч, 70 хувийн саналаар энэ санал дэмжигдэж байна. 
 
Одоо төслийн 4 дүгээр зүйл дээр саналтай гишүүд байгаа юу? Байгаа юм байна. Ажлын хэсгийн санал байгаа юм байна. 
 
Төслийн 4 дүгээр зүйлийг доор дурдсанаар өөрчлөн найруулах:
 
“4 дүгээр зүйл.Төсвийн тухай хуулийн 23 дугаар зүйлийн 23.8.14 дэх заалтын “газрын төлбөрийн 40 хувь” гэснийг “газрын төлбөр” гэж, 23.4.1 дэх заалтын “татвар” гэснийг “татварын 60 хувь” гэж, 65 дугаар зүйлийн 65.1.3, 66.1.3 дахь заалтын “Засгийн газрын зарим чиг үүргийг орон нутагт төлөөлөн хэрэгжүүлэх” гэснийг “төрийн чиг үүргийг засаг захиргаа, нутаг дэвсгэрийн нэгжид төлөөлөн гүйцэтгэх” гэж тус тус өөрчилсүгэй.” 
 
Санал гаргасан ажлын хэсэг. Санал хураалт. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Одоо 5 дугаар зүйл дээр саналтай гишүүн байна уу? Байгаа юм байна. Ажлын хэсгийн саналыг уншиж танилцуулъя. Дэмжсэн санал байна. 
 
Төслийн 5 дугаар зүйлийг доор дурдсанаар өөрчлөн найруулах:
 
“5 дугаар зүйл.Төсвийн тухай хуулийн 23 дугаар зүйлийн 23.6.2 дахь заалтын “газрын төлбөрийн 60 хувь”, 23.6.3 дахь заалтын “үл хөдлөх эд хөрөнгийн албан татвар”, 23.6.6 дахь заалтын “Хувь хүний орлогын албан татварын тухай хуулийн 7.1-д заасан орлогод ногдох албан татвар” гэснийг тус тус хүчингүй болсонд тооцсугай.” 
 
Санал гаргасан ажлын хэсэг. Санал хураалт. 
 
Энэ чинь одоо нөгөө татваруудаа үлдээх хэвээрээ биз дээ. Дахиад нөгөө дээш нь татдаг луугаа явчхаж байгаа юм биш биз дээ. Харин тийм. 
 
11 гишүүн оролцож, 8 гишүүн зөвшөөрч, 72.7 хувийн саналаар энэ санал дэмжигдэж байна. 
 
Хуулийн төслийн 6 дугаар зүйл дээр саналтай гишүүд байна уу? Байгаа юм байна. 6, 7 дугаар зүйл дээр бас ажлын хэсгийн саналууд байгаа юм байна. Уншъя. 
 
Төслийн 6, 7 дугаар зүйл, 3 дугаар зүйлийн 2/ дахь заалтыг тус тус хасах. 
 
Санал гаргасан ажлын хэсэг. Санал хураалт. 
 
11 гишүүн оролцож, 7 гишүүн зөвшөөрч, 63.6 хувийн саналаар энэ санал дэмжигдэж байна. 
 
Саяын Ё.Баатарбилэг гишүүний гаргасан энэ саналыг салгах юм байна шүү. Дараагийн хэлэлцүүлэг дээр. Анхаараарай. Онцгойлон анхаараарай. 
 
Найруулгын санал. 
 
1.Төслийн 1 дүгээр зүйлийн “23.6.7” гэснийг “23.6.10” гэж өөрчлөх.
 
Санал гаргасан ажлын хэсэг. Санал хураалт. 
 
Нутгийн удирдлагын дэд хороо энэ хуулийн хэрэгжилтийг хангаж ажиллах учраас манай Ё.Баатарбилэг гишүүн. Тийм. 
 
11 гишүүн оролцож, 9 гишүүн зөвшөөрч, 81.8 хувийн саналаар энэ санал дэмжигдэж байна. 
 
Ингээд найруулгын саналаар болон зарчмын зөрүүтэй саналын томьёоллоор санал хураалт хийж дуусаж байна. 
 
Төсвийн тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэж дууслаа. 
 
Энэ дээр чинь гишүүдээс гаргасан санал бол байхгүй шүү дээ. Тийм ээ. Дууслаа. 
 
Одоо Монгол Улсын татварын ерөнхий хуульд нэмэлт, өөрчлөлт оруулах тухай хуулийн төслийн 1 дүгээр зүйл дээр саналтай гишүүд байна уу? Алга байна. 
 
2 дугаар зүйл дээр саналтай гишүүд байна уу? Алга байна. 
 
Хуулийн төслийн 3 дугаар зүйл дээр саналтай гишүүд байна уу? Алга байна. 
 
Ингээд Монгол Улсын татварын ерөнхий хуульд нэмэлт, өөрчлөлт оруулах тухай хуулийн төслийг зүйл бүрээр нь хэлэлцэж дууслаа. 
 
Одоо гишүүдээс гаргасан саналаар биз дээ. Эхлээд үү? Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийг хүчингүй болсонд тооцох тухай хуулийн төслийн 1 дүгээр зүйл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийг хүчингүй болсонд тооцох тухай хуулийн төслийн 2 дугаар зүйл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийг хүчингүй болсонд тооцох тухай хууль юм байна шүү дээ. Тийм ээ. Хуулийн төслийг зүйл бүрээр нь хэлэлцэж дууслаа. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг хүчингүй болсонд тооцох тухай хуулийн төслийн 1 дүгээр зүйл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг хүчингүй болсонд тооцох тухай хуулийн төслийн 2 дугаар зүйл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийг хүчингүй болсонд тооцох тухай хуулийн төслийг зүйл, бүрээр хэлэлцэж дууслаа. 
 
“Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийг хэрэгжүүлэх, бэлтгэлийг хангах зарим арга хэмжээний тухай” Улсын Их Хурлын тогтоолын төсөл дээр саналтай гишүүд байна уу? Алга байна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг зүйл бүрээр хэлэлцэж дууслаа. 
 
Одоо ингээд гишүүдээс гаргасан зарчмын зөрүүтэй саналын томьёоллоор санал хураалт хийнэ. 
 
Хэдэн зарчмын зөрүүтэй санал байгаа билээ. 
 
Улсын Их Хурлын гишүүн Х.Нямбаатар гишүүний гаргасан зарчмын зөрүүтэй саналын томьёолол байна. 
 
Худалдаа, үйлчилгээний төрөл, ангилал, худалдаа, үйлчилгээ эрхлэхэд тавигдах шаардлага, бүрдүүлэх бичиг баримт, худалдаа, үйлчилгээний эрхлэгчийн эрх, үүргийг тодорхойлсон нийтлэг журам батлах гэсэн 36.1.15 дахь заалт нэмэх. 
 
Санал гаргасан Улсын Их Хурлын гишүүн Х.Нямбаатар. 
 
36.1.15 дээр нэмэлт заалт хийж байгаа юм байна. Энэ нь нөгөө зохицуулалтгүй байсан. Одоо энийг ийм зохицуулалт зайлшгүй нэмэх шаардлага байгаа гэж. 
 
Сая тайлбарласан л даа. Санал хураалт хийчихье. Тэгэх үү. Дэмжье гэсэн саналын томьёоллоор. Энийг дэмжих юм байна. Дэмжчихье цөмөөрөө. 
 
Энэ санал дэмжигдсэнгүй. Чуулган дээр өөрөө тайлбарлах хэрэгтэй байх. Тийм ээ. 
 
Одоо Ц.Мөнх-Оргил гишүүн. 
 
Ц.Мөнх-Оргил: Баярлалаа. Хуулийг санаачилж өргөн барьсан. Тэгэхдээ хуулийн төслийг хэлэлцэх явцад би хоёр зарчмын санал оруулаад тэгээд дэмжигдэж чадаагүй учраас одоо өргөн барьсан хууль дээр нэг хоёр санал оруулъя гэсэн бодолтой байна. 
 
Нэгдүгээрт, энэ хуулийн төслийн 7 дугаар зүйл буюу энэ сум гэдэг тодорхойлолтын асуудал байгаа юм. Энэ хуульд оруулж байгаа бидний зарчмын концепцийн гэж хэлж болохоор хоёр том өөрчлөлтийн нэг нь энэ иргэдэд үзүүлэх бүх төрлийн үйлчилгээг зохион байгуулах, хяналт тавих үндсэн нэгж нь сум, дүүрэг юм гэдгийг бид тодорхойлж өгч байгаа юм. Тийм ээ. Өөрөөр хэлбэл аймаг ч биш, баг ч биш, нийслэл ч биш, хороо ч биш ерөөсөө иргэдэд үзүүлэх нийгмийн бүх төрлийн үйлчилгээ төрийн болон бусад төрлийн үйлчилгээг үзүүлж байгаа гол нэгж нь сум, дүүрэг юм гэж. 
 
Өөрөөр хэлбэл манайх чинь засаг захиргааны нэгж маань гурван шатлалтай байна шүү дээ. Тэгэхээр энэ гурван шатлалын аль шатлал нь хамгийн чухал гол нэгж нь юм бэ. Ачааны хүндийг аль нь үүрэх юм бэ гэдгийг бид энэ хуулиар зааж өгч байгаа юм. 
 
Ингэж зааж өгснөөр энэ нөгөө нэг чиг үүрэг, хөрөнгө, төсөв мөнгө чинь одоо бидний бодож байгаагаар энэ хууль хэрэгжээд явах юм бол сум, дүүрэг дээр очно. Сум, дүүргийг ингэж бэхжүүлэхийн ач холбогдол нь тэр үйлчилгээ иргэддээ ойртож байна гэж ойлгож байгаа юм. 
 
Ингэж үйлчилгээ үзүүлэхийн тулд сумууд маань бэхжих хэрэгтэй болно. Хүн амаараа ч гэсэн, эдийн засгийнхаа чадавхаараа ч гэсэн. Тийм ээ. 
 
Өнөөдрийн байгаа манай сумууд энэ Үндсэн хуулийнхаа ерөнхий үзэл санаа буюу нийгэм, эдийн засгийн бие даасан цогцолбор гэж хэлээд байгаа шүү дээ. Энэ шаардлагадаа хүрэхгүй байгаа байхгүй юу. 
 
Тэгэхээр би ямар санал оруулах гээд байна вэ гэхээр энд хуулийн хязгаар тогтоож өгье. Тухайлбал, 7.1-ийн дараа сум нь хуулиар тусгайлан олгосон чиг үүргийн хүрээнд тавих үндсэн нэгж мөн гэдгийн дараа 7.2-д сум нь 2500-гаас доошгүй хүн амтай байна. 
 
2500 гэдэг тоо хаанаас гарч ирж байгаа юм бэ гэхээр өнөөдөр Монгол Улсын нутаг дэвсгэрт байгаа 330 сумын 60 хувь нь 3 мянгаас доош хүн амтай байгаа байхгүй юу. Тэгэхээр хэдүүлээ ядаж энэ нэг сумуудаа томруулах сууриа тавихдаа эхний ээлжинд 2500-гаас дээш сумуудаа шаардлага тавиад явчихъя. 
 
Гарцаагүй тохиолдолд одоо говийн ч юм уу, хил хязгаарын зарим сумууд 2500-гаас доош хүн амтай байх шаардлага гарч магадгүй. Тэгэх юм бол дараагийн өгүүлбэрээрээ тухайн орон нутгийн эдийн засгийн бүтэц, чадавх, хүн амын болон газар зүйн байршлыг харгалзан 2500-гаас доош хүн амтай сум байгуулах саналыг Засгийн газар, Улсын Их Хуралд өргөн мэдүүлж болно гээд Засгийн газартаа онцгой тохиолдолд 2500-гаас доош хүнтэй сум байгуулъя гэдэг эрхийг нь олгочихъё. 
 
Ер нь хуулиараа 2500 шүү гээд. Тэгээд энэ заалтаа 2024 оны 10 сарын 01-нээс эхлээд хэрэгжүүлье. Өөрөөр хэлбэл 4 жилийн дотор Засгийн газар энэ бэлтгэл ажлыг хангая гэсэн нэг ийм санал байна. 
 
Дараагийн санал нь. Би одоо яг томьёолоод томьёолоод яг нарийн үг үсгийг нь олж чадахгүй байна. Би энэ 7.2-ыг зарчмаар нь санал хураалгаад өгөөч ээ гэсэн санал байна. 
 
Энэ нь юу гэсэн үг вэ гэвэл энэ аймгийн төвийн бус сумдын хилийн цэс аймгийн төвөөс 50 километрийн зайтай байна. Өөрөөр хэлбэл аймгийн төвийн бус сумууд нь аймгийн төвөөсөө наад зах нь 50 километрийн зайтай байх бид нар шаардлага тавимаар байна. 
 
Яагаад ингэж шаардлага тавих ёстой болж байгаа юм бэ гэхээр өнөөдөр Монгол Улсад байна шүү дээ энэ аймгийн төв.../минут дуусав/
 
Л.Энх-Амгалан: 1 минут нэмээд өгчих. 
 
Ц.Мөнх-Оргил: Аймгийн төвөөсөө байна шүү дээ нэг 25-аас 50 километрийн зайтай бараг 60 гаруй сумдууд байгаад байгаа байхгүй юу. Тэгээд энэ чинь өөрөө асар их зардал, чирэгдэл үүсгээд байна. 
 
Тэгээд энийг бол төр засаг хийх ёстой юм. Яагаад гэвэл засаг захиргааны нэгжээ зохион байгуулна гэдэг бол төрийн өөрийнх нь эрх мэдлийн асуудал байгаа байхгүй юу. Энэ дээр нэг ийм санал байна. 
 
Тэгээд энэ заалтаа бас 2024 оны 10 сарын 01-нээс. Дараагийн нэг санал нь энэ төслийн 13.3 дугаар зүйлийн сүүлийн өгүүлбэр буюу холбогдох нэгжийн сонгуулийн эрх бүхий иргэдийн олонх оролцсон бол уг санал авах ажлыг хүчинтэйд тооцно гэсэн заалтыг хасъя. Энэ нь бол нөгөө иргэдийн санал авах журам байгаа байхгүй юу. 
 
Тэгэхээр иргэдийн санал авах журмыг, иргэдээс санал авах журмыг төлөөлөгчдийн хурал хариуцаад зохион байгуулчихна. Санал авах журмыг нь Их Хурал тогтоочихно. Тэгэхээр тэр Их Хурлаас тогтоох журамдаа л энэ нарийн үзүүлэлтээ заагаад өгчихье. Ийм гурван саналаар санал хураалгамаар байна. 
 
Л.Энх-Амгалан: Ц.Мөнх-Оргил гишүүн энэ саналаа яах юм? Саяны уншсанаар хураалгаж болох юм уу? Тэгэхээр чинь гурван санал байгаа шүү дээ. Уншсанаар уншсанаар гээд санал хураалгах тийм дэг гэж ямар юм байх вэ дээ. Энэ чинь уншиж байж. 
 
Ц.Мөнх-Оргил гишүүний гаргасан зарчмын зөрүүтэй саналын томьёоллоор санал хураалт хийе. Сая томьёоллыг гишүүн өөрөө уншсан учраас. Нэг, хоёр, гурван санал байгаа. Тийм ээ. 
 
Нэгдүгээр саналаар санал хураалт хийе. 
 
10 гишүүн оролцож, 4 гишүүн зөвшөөрч энэ санал дэмжигдсэнгүй. 
 
Хоёрдугаар саналаар санал хураалт хийе. Санал хураалт. 
 
Нямаагийн Энхболд гишүүн дэмжсэнээр гарсан байна. 
 
10 гишүүн оролцож, 3 гишүүн зөвшөөрч, 30 хувийн санал авсан байна. Энэ санал дэмжигдсэнгүй. 
 
Зарчмын зөрүүтэй санал. Гурав дахь саналаар санал хураалт. Энийг нь дэмжчихье. Тийм ээ. Цөмөөрөө. Хоёр дахь өгүүлбэрийг хасаад энэ саналыг нь дэмжчихье. 
 
Энэ санал дэмжигдсэнгүй шүү дээ. 10 гишүүн оролцож, 5 гишүүн. Энэ санал дэмжигдсэнгүй. 
 
Одоо Улсын Их Хурлын гишүүн Ж.Батсуурийн гаргасан хоёр зарчмын зөрүүтэй саналын томьёолол байгаа юм байна. Энүүгээр санал хураалт хийе. 
 
Төслийн 58 дугаар зүйлийн 58.5.1 дэх заалт. Төслийн 58.5.1 дэх заалтын “дангаар буюу хамтарч” гэсний дараах “түүнчлэн дээд шатны Засаг дарга, Ерөнхий сайд” гэснийг хасах гэж байна. Санал хураалт. 
 
Яах вэ, нөгөө Ерөнхий сайд дээд шатных нь томилгоотой холбоотой юм байна. Санал хураалт гишүүд ээ. Бүлэг дээр яасан санал учраас бид дэмжихгүй л дээ. Энэ Ардчилсан намын л юу болгож хураалгаж байгаа юм шиг байна л даа. 
 
10 гишүүн оролцож, 2 гишүүн зөвшөөрч, энэ санал дэмжигдсэнгүй. 
 
Төслийн 58 дугаар зүйлийн 58.7 дахь хэсэг. Төслийн 58.7 дахь хэсгийн “Ерөнхий сайд тухайн нэр дэвшигчийг” гэсний дараа “энэ хуульд заасан шаардлагыг хангаагүй гэх үндэслэлээр” гэж нэмэх. Санал хураалт. Одоо санал хураалтаараа засна. 
 
10 гишүүн оролцож, нэг ч гишүүн дэмжлэг авсангүй. 
 
Ингээд зарчмын зөрүүтэй саналын томьёоллоор санал хураалт хийж дууслаа. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг зүйл бүрээр хэлэлцэж дууслаа. 
 
Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн, ажлын хэсгийн ахлагч Ж.Сүхбаатар гишүүн. Ж.Сүхбаатар гишүүн ээ. Та танилцуулах уу? Тийм ээ. За Ж.Сүхбаатар гишүүн танилцуулна. 
 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн анхны хэлэлцүүлгийг хийж дууслаа. 
 
Ингээд өнөөдөр манай Байнгын хороогоор хэлэлцэх асуудал дууссан тул хуралдаан хаасныг мэдэгдье. Та бүхэнд их баярлалаа. Том хууль байна даа. 

